
Geirfa 

Cronfa’r Economi Gylchol 

Mae Cronfa'r Economi Gylchol yn gyllid a ddarperir gan Lywodraeth Cymru i'w 

ddefnyddio ar gyfer amrywiaeth o weithgareddau, gan gynnwys cynyddu 

gweithgareddau atgyweirio ac ailddefnyddio. Nod y gronfa yw helpu busnesau i 

symud tuag at economi gylchol, carbon sero net. 

Ffactor trosi  

Uned rifiadol a ddefnyddir i newid mesuriad neu arsylwad o un uned i'r llall er mwyn 

amcangyfrif effaith gweithgaredd.  

Partner cyflenwi  

Busnes neu sefydliad cymunedol a gyflenwodd fwy na dau brosiect a ariannwyd gan 

grant neu a gafodd gyllid grant dros £500,000. 

Carbon ymgorfforedig 

Mae carbon ymgorfforedig yn cyfeirio at gyfanswm yr allyriadau nwyon tŷ gwydr sy'n 

gysylltiedig â chylch oes cyfan deunyddiau a chynhyrchion, o echdynnu a 

gweithgynhyrchu i gludo, gosod a gwaredu. Defnyddir y term hwn weithiau gyda’r un 

ystyr â charbon ymgorfforedig yn dibynnu ar ddewis y sefydliad.  

Hybiau 

Adeilad neu ofod ffisegol (gallai hefyd gynnwys mannau symudol megis faniau) sydd 

ar agor ar ddiwrnodau neu oriau rheolaidd ac y gall y gymuned leol gael mynediad 

iddo. Mae cwmpas gweithgareddau hybiau yn eang; gallant gynnwys 

gweithgareddau atgyweirio ac ailddefnyddio yn ôl anghenion y gymuned, ochr yn 

ochr â chyfleoedd i ailgylchu neu uwchgylchu eitemau.  

Llyfrgell pethau  

Sefydliad sy'n gweithredu llyfrgell fenthyca o eitemau megis offer gwaith.  

Sefydliadau rhwydwaith  

Sefydliadau sy'n cefnogi ac yn hwyluso gweithgareddau atgyweirio ac ailddefnyddio. 

Mae'r rhain yn cynnwys Benthyg Cymru a Caffi Trwsio Cymru.  

 

Profion dyfeisiau cludadwy  

Profion dyfeisiau cludadwy yw'r broses o archwilio offer trydanol er mwyn sicrhau eu 

bod yn ddiogel i'w defnyddio. 

Gweithgarwch/gweithgareddau atgyweirio ac ailddefnyddio  

Mae gweithgareddau atgyweirio yn cynnwys trwsio ac atgyweirio eitemau a 

chynhyrchion sy’n camweithio, sydd wedi'u difrodi neu sydd wedi torri gyda'r nod o 

ymestyn oes cynhyrchion, gan helpu i leihau gwastraff a hyrwyddo arferion economi 

gylchol. Mae gweithgareddau ailddefnyddio yn cynnwys benthyca eitemau, neu 

annog ailwerthu eitemau a ddefnyddiwyd gyda'r nod o ymestyn oes cynhyrchion a 

lleihau nifer y cynhyrchion newydd a gaiff eu cynhyrchu a’u defnyddio, gan helpu i 

leihau gwastraff a hyrwyddo arferion economi gylchol. 

Caffi trwsio 

Sefydliad neu grŵp sy'n atgyweirio eitemau sydd wedi torri mewn lleoliad cymunedol.  

1 Cyflwyniad a chefndir 

Dros y degawd diwethaf, mae Cymru wedi blaenoriaethu'r economi gylchol yn 

fwyfwy fel ffordd o leihau gwastraff, gwarchod adnoddau a chefnogi twf economaidd 

cynaliadwy. Yng Nghymru, rhoddwyd grym deddfwriaethol i'r uchelgais hwn drwy 

Ddeddf Llesiant Cenedlaethau'r Dyfodol (Cymru) 2015, sy'n ymgorffori egwyddorion 

datblygu cynaliadwy ar draws cyrff cyhoeddus, a'r Polisi Adnoddau Naturiol (2017), 

sy'n pwysleisio atal, ailddefnyddio, ailgylchu ac adfer gwastraff. Ymrwymodd 

Rhaglen Lywodraethu (2021 i 2026) Llywodraeth Cymru i ddatblygu economi fwy 

gwyrdd a gwella lleoedd i fyw a gweithio ynddynt. Fel rhan o'r agenda hon, fe 

ymrwymodd i gefnogi 80 o hybiau atgyweirio ac ailddefnyddio yng nghanol trefi 

ledled Cymru. Mae strategaeth economi gylchol 2021, Mwy nag Ailgylchu, yn pennu 

nod i Gymru ddod yn genedl dim gwastraff, dim allyriadau net erbyn 2050 ac yn nodi 

camau gweithredu â blaenoriaeth i hyrwyddo ymdrechion atgyweirio ac 

ailddefnyddio. Sefydlodd Llywodraeth Cymru Gronfa'r Economi Gylchol yn 2020 i 

gefnogi adferiad gwyrdd yn sgil pandemig COVID-19. Darparodd Cronfa’r Economi 

Gylchol gyllid ar gyfer amrywiaeth o weithgareddau, gan gynnwys cefnogi 

buddsoddiadau mewn prosesau gweithgynhyrchu i gynyddu'r defnydd o gynnwys 

wedi'i ailgylchu a'i ailddefnyddio, neu i ymestyn oes cynhyrchion a deunyddiau.  

Er gwaethaf y datblygiadau hyn, mae'r sylfaen dystiolaeth ar sut maent yn cyfrannu 

at nodau polisi yn gyfyngedig. Mae ymchwil flaenorol wedi archwilio agweddau’r 

cyhoedd a phrofiadau ymarferwyr, e.e. archwiliodd adroddiad yr Economi Gylchol yn 

y Gymuned (2023), gan y Ganolfan ar gyfer Trawsnewidiadau Hinsawdd a 

Chymdeithasol mewn partneriaeth â Cadwch Gymru’n Daclus, fuddion a heriau 

canolfannau atgyweirio ac ailddefnyddio. Yn ogystal, fe dynnodd arolwg 

mewnwelediadau dinasyddion WRAP Cymru yn 2023 sylw at arbedion o ran cost fel 

ysgogydd allweddol ar gyfer ailddefnyddio ac atgyweirio. Ar ben hynny, modelodd 

map ffordd yn 2018 ynghylch paratoi ar gyfer ailddefnyddio yng Nghymru o fewn y 

ffrwd gwastraff trefol, gan Resource Futures, a ariannwyd gan Lywodraeth Cymru, 

effeithiau cynyddu gweithgareddau ailddefnyddio hyd at 2050 i’r economi a’r 

amgylchedd gan ddefnyddio pedair senario. Tanlinellodd yr astudiaethau hyn yr 

angen am ddata cadarn, dulliau wedi'u teilwra ar gyfer cymunedau trefol a gwledig, 

ac ymdrechion gwell ar gyfer ymgysylltu â dinasyddion. 

https://www.legislation.gov.uk/anaw/2015/2/contents/welsh
https://www.llyw.cymru/sites/default/files/publications/2019-06/polisi-adnoddau-naturiol-cenedlaethol.pdf
https://www.llyw.cymru/rhaglen-lywodraethu
https://www.llyw.cymru/sites/default/files/consultations/2020-09/tu-hwnt-i-ailgylchu-crynodeb-o-ymatebion_1.pdf
https://www.wrap.ngo/cy/gweithredu/grantiau
https://cast.ac.uk/wp-content/uploads/2025/03/CAST-the-centre-for-climate-change-and-social-transformations-Circular-Economy-in-the-Community-A-Pilot-Project-Exploring-Sustainable-Models-for-Repair-and-Reuse-Hubs-in-Wales.pdf
https://cast.ac.uk/wp-content/uploads/2025/03/CAST-the-centre-for-climate-change-and-social-transformations-Circular-Economy-in-the-Community-A-Pilot-Project-Exploring-Sustainable-Models-for-Repair-and-Reuse-Hubs-in-Wales.pdf
https://www.wrap.ngo/cy/adnoddau/adroddiad/mewnwelediad-dinasyddion-ailddefnyddio-atgyweirio-rhentu-yng-nghymru-gwanwyn
https://www.wrap.ngo/cy/adnoddau/adroddiad/mewnwelediad-dinasyddion-ailddefnyddio-atgyweirio-rhentu-yng-nghymru-gwanwyn
https://www.resourcefutures.co.uk/project/preparing-for-reuse-a-roadmap-for-wales/
https://www.resourcefutures.co.uk/project/preparing-for-reuse-a-roadmap-for-wales/

Mae'r gwerthusiad hwn yn canolbwyntio ar y gweithgareddau a ariennir gan Gronfa'r 

Economi Gylchol a ddiffiniwyd gan Lywodraeth Cymru fel gweithgareddau atgyweirio 

ac ailddefnyddio. Mae gweithgareddau atgyweirio ac ailddefnyddio fel a ganlyn: 

• Hybiau – adeilad neu ofod ffisegol (a gallai gynnwys mannau symudol, e.e. 

faniau) sydd ar agor ar ddiwrnodau neu oriau rheolaidd a gall y gymuned leol 

gael mynediad iddo. Mae cwmpas gweithgareddau hybiau yn eang; gallant 

gynnwys gweithgareddau atgyweirio ac ailddefnyddio yn ôl anghenion y 

gymuned, ochr yn ochr â chyfleoedd i ailgylchu neu uwchgylchu eitemau.    

• Llyfrgell pethau – sefydliad sy'n gweithredu llyfrgell fenthyca o eitemau megis 

offer a nwyddau tŷ. 

• Caffis trwsio – sefydliad neu grŵp sy'n atgyweirio eitemau sydd wedi torri 

mewn lleoliad cymunedol. 

• Mathau eraill o weithgarwch – mae rhai prosiectau nad ydynt yn cael eu 

cwmpasu gan y categorïau uchod, megis oergelloedd cymunedol, ond sy'n 

dod o dan Gronfa’r Economi Gylchol, ac felly maent wedi'u cynnwys yn y 

gwerthusiad hwn. 

Mae'r gweithgareddau atgyweirio ac ailddefnyddio hyn i gyd yn cyfrannu at y nod 

canolog o leihau gwastraff. Fodd bynnag, maent yn mynd ati i gyflawni'r nod hwn 

mewn gwahanol ffyrdd, a fydd yn effeithio ar unrhyw effeithiau cymdeithasol, 

economaidd neu amgylcheddol ychwanegol y gallent eu cael y tu hwnt i leihau 

gwastraff.  

Darparodd Cronfa’r Economi Gylchol £14,245,952 o gyllid cyfalaf a refeniw i 58 o 

brosiectau a dau sefydliad rhwydwaith, sef Caffi Trwsio Cymru a Benthyg Cymru, 

rhwng y blynyddoedd ariannol 2019 i 2020 a 2024 i 2025 i gefnogi’r broses o ehangu 

gweithgareddau atgyweirio ac ailddefnyddio ledled Cymru. Ariannodd Cronfa’r 

Economi Gylchol amrywiaeth o fodelau gwahanol o weithgarwch atgyweirio ac 

ailddefnyddio, gan gynnwys dau fodel allweddol: integreiddio gweithgareddau 

atgyweirio ac ailddefnyddio i ganolfannau ailgylchu gwastraff y cartref, fel arfer trwy 

sefydlu siop ailddefnyddio a phrosesau newydd; a chyllid ar gyfer prosiectau 

cymunedol i sefydlu llyfrgelloedd pethau a chaffis trwsio, yn aml ar y stryd fawr neu 

yng nghanol trefi. Mae'n bwysig nodi nad oedd sefydliadau rhwydwaith yn darparu 

cyllid grant i weithgareddau atgyweirio ac ailddefnyddio drwy Gronfa'r Economi 

Gylchol ac roedd unrhyw gymorth naill ai heb fod yn ariannol neu wedi’i gyfyngu i 

symiau bach iawn o arian. Ariannwyd sefydliadau rhwydwaith i gefnogi 

gweithgareddau atgyweirio ac ailddefnyddio drwy ddarparu hyfforddiant, cyngor ac 

arferion gorau, cymorth technegol a logistaidd, ymgyrchoedd codi ymwybyddiaeth, a 

chymorth ariannol cyfyngedig megis darparu offer.  

Dosbarthwyd y cyllid fel a ganlyn: 

• £5.6 miliwn o gyllid cyfalaf ar gyfer prosiectau sy'n gysylltiedig â chanolfannau 

ailgylchu gwastraff y cartref i uwchraddio’r canolfannau hyn drwy integreiddio 

cyfleusterau ailddefnyddio i'w gweithrediadau. 

• £798,381 o gyllid refeniw ar gyfer prosiectau sy'n gysylltiedig â chanolfannau 

ailgylchu gwastraff y cartref, gyda'r nod o ddarparu staff a gwasanaethau 

cyflenwi gweithredol, a sefydlu prosesau ailddefnyddio cynaliadwy o fewn 

systemau rheoli gwastraff sy’n bodoli eisoes. 

• £3.9 miliwn o gyllid cyfalaf ar gyfer prosiectau cymunedol i sefydlu neu wella 

gweithgareddau atgyweirio ac ailddefnyddio cymunedol ar y stryd fawr. 

• Cyllid refeniw o £2.2 miliwn ar gyfer prosiectau cymunedol, i gefnogi’r broses 

o gydlynu staff, rheoli gwirfoddolwyr, hyfforddi, a chynnal gweithgareddau 

ymgysylltu â'r gymuned sy’n mynd rhagddynt sy'n sail i hyfywedd hirdymor. 

• Cyllid refeniw o £1,686,598.77 ar gyfer sefydliadau rhwydwaith, gyda Benthyg 

Cymru yn cael £915,000 a Caffi Trwsio Cymru yn cael £771,598.77. Bwriad y 

cyllid refeniw hwn oedd cryfhau'r seilwaith cymorth ar gyfer atgyweirio ac 

ailddefnyddio cymunedol, gan alluogi'r rhwydweithiau i ddarparu hyfforddiant, 

systemau gweinyddol, yswiriant a mentora i grwpiau lleol, yn hytrach na 

chyflenwi gweithgareddau atgyweirio neu fenthyca'n uniongyrchol. 

Comisiynodd Llywodraeth Cymru Miller Research i gynnal adolygiad o’r ymchwil ar 

weithgareddau atgyweirio ac ailddefnyddio a ariannwyd gan Gronfa'r Economi 

Gylchol, gan nad oedd y gronfa wedi cael unrhyw werthusiad blaenorol ac roedd 

awydd i ddeall canlyniadau cymdeithasol, economaidd ac amgylcheddol y 

gweithgareddau a ariannwyd pan fo modd. Roedd angen dealltwriaeth gliriach ar 

Lywodraeth Cymru hefyd o gynaliadwyedd ariannol gweithgareddau atgyweirio ac 

ailddefnyddio, effeithiolrwydd o ran cost, a gwahaniaeth mewn nodweddion a 

pherfformiad yn ôl lleoliad daearyddol pan fo modd. Y bwriad oedd y gallai 



 

11 
 

Llywodraeth Cymru ddefnyddio'r wybodaeth hon i ddeall a fyddai gweithgareddau 

atgyweirio ac ailddefnyddio yn dod yn hunangynhaliol yn y tymor hir, a sut felly. 

Nododd Llywodraeth Cymru’r amcanion ymchwil canlynol: 

• A1: Deall effeithiolrwydd o ran cost mewn perthynas â chyllid yr economi 

gylchol ar gyfer gweithgareddau atgyweirio ac ailddefnyddio yn erbyn 

disgwyliadau Llywodraeth Cymru 

• A2: Deall maint cyfraniadau cymdeithasol sy'n dod i'r amlwg o weithgareddau 

atgyweirio ac ailddefnyddio i ddefnyddwyr a'r ardal gyfagos 

• A3: Deall ffactorau sy'n dylanwadu ar ba mor gynaliadwy yn ariannol y mae'r 

gweithgareddau atgyweirio ac ailddefnyddio wedi bod  

• A4: Archwilio unrhyw wahaniaethau mewn canlyniadau yn ôl lleoliad y 

gweithgareddau atgyweirio ac ailddefnyddio (daearyddiaeth, trefol/gwledig, 

canolfan ailgylchu / canol trefi / arall)  

• A5: Deall barn ac ymddygiadau cyffredinol y rheini sy'n ymwneud â 

gweithgareddau atgyweirio ac ailddefnyddio  

• A6: Deall ymwybyddiaeth y cyhoedd yn gyffredinol o weithgareddau 

atgyweirio ac ailddefnyddio yn eu hardal  

• A7: Deall y rhwystrau i fynd i weithgareddau atgyweirio ac ailddefnyddio 

Mae'r adroddiad wedi'i drefnu fel a ganlyn: 

• mae adran 2 yn disgrifio'r fethodoleg, gan gynnwys yr adolygiad desg, 

cyfweliadau cwmpasu, datblygiad damcaniaeth newid, arolygon, grwpiau 

ffocws ac astudiaethau achos 

• mae adran 3 yn cyflwyno’r ddamcaniaeth newid a ddatblygwyd ar gyfer y 

gweithgareddau atgyweirio ac ailddefnyddio 

• mae adran 4 yn cyflwyno'r canfyddiadau, gan amlygu patrymau o ran 

cyfranogiad, canlyniadau a hyfywedd ariannol  

• mae adran 5 yn dod i gasgliadau ac argymhellion 

• mae adran 6 yn cynnwys tri atodiad: yr arolwg defnyddwyr (Atodiad A), arolwg 

YouGov (Atodiad B), a’r amcanion ymchwil a’r cwestiynau ymchwil (Atodiad 

C) 

2 Methodoleg  

2.1 Dull gwerthuso 

Yn unol â chanllawiau Llyfr Magenta Trysorlys EF, fe asesodd y gwerthusiad yr 

adnoddau, y gweithgareddau a'r effeithiau sy'n gysylltiedig â gweithgareddau 

atgyweirio ac ailddefnyddio a gefnogir gan Gronfa'r Economi Gylchol. Archwiliodd y 

canlynol: 

• mewnbynnau – yr adnoddau (cyllid, staff, gwirfoddolwyr) a'r nodau polisi sy'n 

ategu pob gweithgaredd atgyweirio ac ailddefnyddio 

• gweithgareddau – y camau a gymerwyd, gan gynnwys sefydlu hybiau, 

dyrannu cyllid Cronfa’r Economi Gylchol, ac ymyriadau ailddefnyddio neu 

atgyweirio penodol 

• allbynnau – y dystiolaeth bendant o weithgareddau, gan gynnwys mesurau o 

weithgarwch 

• canlyniadau – effeithiau tymor byr i dymor canolig y gweithgareddau   

• effeithiau – yr effeithiau cymdeithasol, economaidd ac amgylcheddol hirdymor 

a ragwelir o weithgareddau atgyweirio ac ailddefnyddio 

Er mwyn casglu tystiolaeth ar draws y dimensiynau hyn, fe ddefnyddiodd y 

gwerthusiad gynllun dulliau cymysg a ddisgrifir ymhellach yn Adran 2.2: 

• adolygiad pen desg o ddogfennaeth a data ariannu perthnasol 

• cyfweliadau cwmpasu â rhanddeiliaid allweddol i fireinio'r fframwaith 

gwerthuso 

• datblygu modelau damcaniaeth newid i fynegi sut y disgwylir i weithgareddau 

atgyweirio ac ailddefnyddio gyflawni eu hamcanion 

• cyfweliadau lled-strwythuredig â derbynwyr grantiau, gwirfoddolwyr a 

defnyddwyr gwasanaethau 

• arolygon o ddefnyddwyr gwasanaethau a'r cyhoedd ehangach i archwilio 

profiadau ac agweddau 

• grwpiau ffocws ag aelodau o'r cyhoedd 

• pedair astudiaeth achos fanwl i roi cipolwg manwl ar wahanol fathau o 

weithgareddau atgyweirio ac ailddefnyddio 

2.1.1 Cyfyngiadau a heriau 

Dulliau monitro a ddatblygwyd drwy gydol cyfnod y gronfa. Rhwng y blynyddoedd 

ariannol 2019 i 2020 a 2022 i 2023, roedd hyn yn cynnwys cronfa ddata o 

brosiectau, 40 o geisiadau prosiectau, a 21 o adroddiadau canlyniad o 20 o 

brosiectau. Roedd cronfa ddata’r prosiect yn cynnwys fel a ganlyn: 

• enw'r prosiect  

• lleoliad yr awdurdod lleol 

• a oedd yn gysylltiedig â chanolfan ailgylchu gwastraff y cartref 

• sefydliadau partner  

• a oedd yn lleoliad canol y dref  

• ffrwd ariannu Llywodraeth Cymru  

• cyfanswm y cyllid  

• cyllid refeniw  

• cyllid cyfalaf  

• a oedd Llywodraeth Cymru yn credu ei fod yn weithredol  

• disgrifiad o'r prosiect  

• a gafodd cyllid ei fonitro  

• lleoliadau’r hybiau 

• manylion cyswllt arweinydd y prosiect 

Cafodd y broses fonitro ei gwella’n ddiweddarach gan fod 11 o’r adroddiadau 

canlyniadau yn cynnwys holiadur a oedd yn gofyn i dderbynwyr roi manylion am y 

mathau o eitemau a gafodd eu hatgyweirio neu eu hailddefnyddio, swm y 

deunyddiau, nifer y bobl a oedd yn defnyddio’r gwasanaeth, a nifer y swyddi neu’r 

rolau gwirfoddol a grëwyd. Cwblhawyd y rhain gan dderbynwyr i wahanol lefelau o 

fanylder ac effeithiwyd arnynt gan bandemig COVID-19, a ddigwyddodd yn ystod y 

cyfnod dosbarthu. Dim ond trosolwg o'r prosiect, ffotograffau a thystebau oedd yn y 

deg adroddiad canlyniadau eraill. Yn ogystal, roedd data monitro yn cynnwys 

adolygiad mewnol a oedd yn cynnwys arolwg o 35 o brosiectau, a gafodd ddeg 

ymateb. 

Wrth i Gronfa'r Economi Gylchol fynd rhagddi, cafodd y broses o fonitro prosiectau ei 

gwella trwy fonitro bob chwarter, gweithgareddau, ac olrhain targedau ar draws y 

gronfa rhwng 2023 a 2025. Cynhaliwyd y lefel hon o fonitro ar gyfer 11 prosiect. 

Roedd cyfanswm gwariant Cronfa'r Economi Gylchol ar weithgareddau atgyweirio ac 

ailddefnyddio rhwng y blynyddoedd ariannol 2019 i 2020 a 2024 i 2025 ychydig dros 

£14 miliwn. O'r cyllid hwnnw, roedd £2,981,269 yn gyllid refeniw prosiect a 

£9,578,280 yn gyllid cyfalaf prosiect, gyda £914,804.69 a £771,598.77 ychwanegol o 

gyllid refeniw wedi'i ddarparu i Benthyg Cymru a Caffi Trwsio Cymru yn y drefn 

honno. 

O'r £12.559,549 miliwn a ddyrannwyd i brosiectau (h.y. yr holl gyllid ac eithrio'r hyn a 

ddarparwyd i Benthyg Cymru a Caffi Trwsio Cymru), fe gasglwyd data monitro ar 

gyfer 11 prosiect a gafodd £2,782,919, ac roedd 47 o brosiectau a gafodd cyfanswm 

o £9,978,978 naill ai heb eu monitro neu wedi'u monitro i raddau cyfyngedig iawn 

neu'n anghyson. Mae'r bylchau data hyn yn cyflwyno heriau wrth ddod i gasgliadau 

am effaith gweithgareddau atgyweirio ac ailddefnyddio a ariennir gan Gronfa'r 

Economi Gylchol yn gyffredinol. Yn ogystal, roedd y ffaith bod data monitro 

ychwanegol wedi ymddangos tua diwedd y gwaith maes yn caniatáu newidiadau 

cyfyngedig i'r dull gwerthuso i ystyried hyn a cheisio ymgymryd â gwerthusiad mwy 

cadarn. Yn olaf, o'r 11 prosiect â data monitro, roedd pump yn brosiectau aml-

flwyddyn a ariannwyd i flwyddyn ariannol 2025 i 2026, felly mae'n debygol y bydd 

effeithiau'n parhau i ddod i'r amlwg. Ni chasglwyd unrhyw ddata monitro pellach, felly 

mae'r gwerthusiad yn dibynnu mwy ar y gwaith maes cynradd, sydd ond yn gallu 

cwmpasu is-set o weithgareddau. Dylid ystyried hyn wrth ddehongli'r canfyddiadau.  

Amlygodd cyfweliadau cwmpasu a'r adolygiad pen desg fod gwahanol fathau o 

weithgareddau atgyweirio ac ailddefnyddio (e.e. llyfrgelloedd pethau, caffis trwsio a 

hybiau ailddefnyddio) yn anelu at wahanol ganlyniadau. Er bod y canlyniadau craidd 

wedi'u cynnwys yn y modelau damcaniaeth newid, roedd rhai gweithgareddau 

unigryw megis benthyca cewynnau y gellir eu hailddefnyddio yn benodol i brosiectau 

unigol ac ni ellid eu gwerthuso mewn modd systematig. 

Yn olaf, cafwyd heriau’n ymwneud ag ymgysylltu â rhanddeiliaid oherwydd nad oedd 

o leiaf chwech o 40 o gysylltiadau cynnar y rhaglen, dau ohonynt yn gyfrifol am naw 

grant, yn eu swyddi mwyach neu roedd eu manylion yn fanylion a oedd wedi darfod. 

Ceisiodd y tîm gysylltu â’r unigolion hyn, neu'r unigolion a oedd bellach yn dal y 

swyddi hynny, drwy sianeli amgen, ond cafwyd llwyddiant cymysg. 

Dylid ystyried y cyd-destun hwn wrth ddehongli'r canfyddiadau a'r casgliadau sy'n 

dilyn. 

2.2 Dull 

Yng ngoleuni'r heriau a ddisgrifiwyd uchod, mabwysiadodd y gwerthusiad ddull 

hyblyg er mwyn sicrhau bod digon o dystiolaeth yn cael ei chasglu i fynd i'r afael â'r 

cwestiynau ymchwil. Drwyddi draw, fe ddylai darllenwyr gofio'r cyfyngiadau a 

nodwyd yn gynharach wrth ddehongli'r canlyniadau.  

2.2.1 Cyfnod cwmpasu 

Cynhaliwyd adolygiad pen desg o ddogfennaeth Llywodraeth Cymru. O'r 58 o 

weithgareddau atgyweirio ac ailddefnyddio a ariannwyd, adolygwyd 40 o geisiadau a 

21 o adroddiadau o ganlyniadau prosiect, yn ogystal â chronfa ddata gwybodaeth 

Llywodraeth Cymru ar gyfer pob gweithgaredd atgyweirio ac ailddefnyddio a 

ariannwyd. Cadarnhaodd yr ymarfer hwn y bylchau yn y data monitro a ddisgrifiwyd 

uchod. 

2.2.1.1 Cyfweliadau â rhanddeiliaid 

Gan weithio gyda Llywodraeth Cymru, dewiswyd sefydliadau sydd â chysylltiad 

sylweddol â Chronfa'r Economi Gylchol a chynhaliwyd saith cyfweliad. Roedd y 

cyfranogwyr yn cynrychioli swyddogion polisi Llywodraeth Cymru, Caffi Trwsio 

Cymru, Benthyg Cymru, Wastesavers, a'r timau rheoli gwastraff ar gyfer tri awdurdod 

lleol. Helpodd y trafodaethau hyn i fireinio'r dull gwerthuso a llywio strategaethau ar 

gyfer ymarferion ymgysylltu ehangach. 

2.2.1.2 Datblygu damcaniaeth newid 

Un o dasgau allweddol y gwerthusiad oedd datblygu damcaniaeth newid gan 

ddefnyddio’r adolygiad pen desg, mewnwelediadau rhanddeiliaid a chyfraniad tîm 

polisi Llywodraeth Cymru i ddatblygu dilyniant esboniadol rhesymegol o sut yr oedd 

disgwyl i weithgareddau atgyweirio ac ailddefnyddio gyflawni amcanion Cronfa’r 

Economi Gylchol. Tynnodd y broses hon sylw at ba mor anodd yw hi i greu un 

ddamcaniaeth newid ar gyfer y rhaglen o weithgareddau a ariennir, yn enwedig 

oherwydd yr amrywiaeth o weithgareddau, boed yn refeniw neu'n gyfalaf, a 

gwahanol fodelau cyflenwi sefydliadau a ariennir megis y gwahanol ffyrdd y gall 

awdurdod lleol neu Benthyg Cymru weithredu i gyflawni amcanion Cronfa'r Economi 

Gylchol. O ganlyniad, fe gydgynhyrchwyd dwy ddamcaniaeth newid â Llywodraeth 

Cymru: 

• damcaniaeth newid ar gyfer y gweithgareddau atgyweirio ac ailddefnyddio a 

ariennir yn unigol 

• damcaniaeth newid ar gyfer y sefydliadau rhwydwaith 

Gan ddefnyddio'r ddwy ddamcaniaeth newid hyn, fe grëwyd damcaniaeth newid 

gyffredinol ar gyfer y rhaglen gyfan. Nododd y model dybiaethau allweddol, 

dibyniaethau a ffactorau allanol sy'n effeithio ar aliniad â nodau polisi ehangach. 

Trafodir y cydberthnasau rhwng y sefydliadau rhwydwaith a'r hybiau atgyweirio ac 

ailddefnyddio a ariennir ymhellach yn Adran 3, yn ogystal â'r ddamcaniaeth newid 

gyffredinol, er mwyn cefnogi’r broses o ddatblygu rhaglenni a gwerthusiadau yn y 

dyfodol ac i ategu'r canfyddiadau. 

2.2.1.3 Gweithdy model rhesymeg 

I brofi a mireinio’r damcaniaethau newid, fe wnaethom hwyluso gweithdy model 

rhesymeg gyda chynrychiolwyr Llywodraeth Cymru. Rhoddodd y sesiwn hon 

sicrwydd bod y modelau'n adlewyrchu realiti gweithredol ac amcanion strategol. 

2.2.1.4 Datblygu fframwaith gwerthuso 

Gan adeiladu ar y ddamcaniaeth newid, y cwestiynau ymchwil a nodir yn y fanyleb 

a'r adolygiad pen desg, fe gynlluniwyd fframwaith gwerthuso cynhwysfawr. Mapiodd 

y fframwaith hwn bob cwestiwn ymchwil i weithgareddau casglu data penodol, 

tynnodd sylw at fylchau posibl mewn tystiolaeth a llywiodd waith maes dilynol. Fel y 

nodwyd uchod, roedd bylchau yn y data monitro yn cyfyngu ar y graddau y gellid 

asesu hyd a lled effeithiau Cronfa’r Economi Gylchol a’i heffeithiolrwydd o ran cost. 

Er bod y cwestiynau ymchwil a gynhwyswyd yn y fanyleb yn canolbwyntio ar 

effeithiau cymdeithasol gweithgareddau atgyweirio ac ailddefnyddio, cynhwyswyd 

cwestiynau ynghylch effeithiau amgylcheddol ac economaidd hefyd yn y fframwaith 

gwerthuso i ategu'r dadansoddiad o ba mor effeithiol yw’r gweithgareddau atgyweirio 

ac ailddefnyddio o ran cost, a nodi canlyniadau ac effeithiau yn erbyn y 

ddamcaniaeth newid. 

2.2.2 Gwaith maes 

Gan fod gweithgareddau atgyweirio ac ailddefnyddio yn amrywio'n sylweddol o ran 

eu ffynonellau ariannu a’u maint a'u lleoliad, roedd datblygu fframwaith samplu 

priodol yn hanfodol. Roedd y ffactorau a ystyriwyd yn cynnwys y canlynol: 

• cyswllt â chanolfannau ailgylchu gwastraff y cartref – a oedd gweithgareddau 

wedi'u lleoli yn safleoedd ailgylchu'r awdurdod lleol, neu'n gysylltiedig â hwy 

• lledaeniad daearyddol – gan sicrhau bod Cymru gyfan yn cael ei chwmpasu 

• cyd-destun trefol neu wledig – gan gydnabod bod heriau a chyfleoedd yn 

amrywio yn ôl math o anheddiad 

• maint y grant – gan gipio dyfarniadau llai a mwy Cronfa’r Economi Gylchol 

• y math o weithgaredd atgyweirio ac ailddefnyddio – gan gynnwys llyfrgelloedd 

pethau, caffis trwsio a hybiau ailddefnyddio 

• cymryd rhan mewn sawl grant – gan gydnabod bod rhai sefydliadau wedi 

elwa ar fwy nag un grant o Gronfa'r Economi Gylchol 

Yn seiliedig ar y meini prawf hyn, fe gynhaliwyd gwaith maes gydag awdurdodau 

lleol, partneriaid cyflenwi, a threfnwyr a gwirfoddolwyr gweithgareddau atgyweirio ac 

ailddefnyddio. Yn ogystal, fe lansiwyd arolwg ar-lein dwyieithog i gasglu adborth gan 

ddefnyddwyr gweithgareddau atgyweirio ac ailddefnyddio, ac yna cyfweliadau â'r 

rheini a gytunodd i gael eu cyfweld. 

2.2.2.1 Cyfweliadau â chynrychiolwyr awdurdodau lleol 

Roedd y sampl a ddewiswyd ac a gynhaliwyd yn cynnwys wyth cyfweliad, yn ogystal 

â'r cyfweliadau cwmpasu, gan gynnwys dau awdurdod nad oeddent wedi cael cyllid 

Cronfa'r Economi Gylchol. Cynhaliwyd y cyfweliadau hyn i ddeall sut mae 

gweithgareddau atgyweirio ac ailddefnyddio yn cael eu gweithredu ledled Cymru. 

Archwiliodd y trafodaethau hyn amrywiadau rhanbarthol mewn gweithgarwch 

atgyweirio ac ailddefnyddio, heriau gweithredol a dyraniadau cyllid, gan gynnwys 

ystyriaethau o ran effeithiolrwydd o ran cost. Archwiliodd y cyfweliadau hefyd rôl 

awdurdodau lleol wrth gynnal gweithgareddau atgyweirio ac ailddefnyddio yn yr 

hirdymor. Roedd pwyslais penodol ar yr amrywiaeth o weithgareddau atgyweirio ac 

ailddefnyddio a gefnogwyd, gydag awdurdodau lleol yn ymwneud yn benodol â 

gweithredu siopau ailddefnyddio. 

2.2.2.2 Cyfweliadau â chynrychiolwyr gweithgareddau atgyweirio ac 

ailddefnyddio  

Roedd y sampl a ddewiswyd yn cynnwys naw cyfweliad â phartneriaid cyflenwi, 14 â 

threfnwyr a gwirfoddolwyr mewn hybiau a ariennir gan Gronfa'r Economi Gylchol, ac 

19 cyfweliad â threfnwyr a gwirfoddolwyr mewn hybiau a gefnogir gan rwydwaith. 

Cynhaliwyd chwech, 13 a dim cyfweliad yn y drefn honno, gyda heriau o ran 

recriwtio a sicrhau cyfweliadau â threfnwyr a gwirfoddolwyr a gefnogwyd drwy'r 

rhwydweithiau.   

Roedd y cyfweliadau hyn yn ymdrin â ffactorau sy'n dylanwadu ar gynaliadwyedd, 

gan gynnwys modelau busnes, ffynonellau ariannu a rhagolygon ar gyfer 

hunangynhaliaeth hirdymor. Roedd cyfweliadau â gwirfoddolwyr hefyd yn trafod eu 

cymhellion dros gymryd rhan, eu rôl wrth gynnal sgiliau gwyrdd (atgyweirio, 

ailweithgynhyrchu ac ailddefnyddio), eu canfyddiadau o effeithiolrwydd o ran cost 

pan fo'n berthnasol, a'r prosesau hyfforddi a sicrhau ansawdd sy'n ategu eu gwaith. 

2.2.2.3 Arolwg o ddefnyddwyr ar-lein 

Er mwyn casglu safbwyntiau defnyddwyr, datblygwyd arolwg ar-lein dwyieithog gan 

ddefnyddio platfform SmartSurvey sy'n cydymffurfio â rheoliadau GDPR y DU. 

Cyfunodd yr arolwg hwn gwestiynau agored a chaeedig i gasglu gwybodaeth am 

ddemograffeg, archwilio ymddygiadau a chymhellion defnyddwyr, a chasglu data 

agwedd ar fuddion canfyddedig o ran cost. Er enghraifft, gofynnwyd i'r ymatebwyr 

faint fyddent yn fodlon ei dalu am wasanaethau tebyg pe na bai gweithgareddau 

atgyweirio ac ailddefnyddio yn bodoli, a faint yr oeddent yn credu eu bod wedi'i arbed 

trwy ddefnyddio gwasanaethau am ddim neu wasanaethau cost isel. Gyda chymorth 

hyrwyddo gan sefydliadau rhwydwaith a'r hybiau a gyfwelwyd â hwy yn flaenorol, fe 

gynhaliwyd yr arolwg rhwng 16 Ebrill a 20 Mai 2025 a ddaeth 73 o ymatebion i law. 

2.2.2.4 Cyfweliadau â defnyddwyr 

Yn dilyn yr arolwg o ddefnyddwyr, fe gynhaliwyd 12 cyfweliad dilynol ag ymatebwyr 

yr arolwg a gytunodd i gael eu cysylltu, a chynhaliwyd y cyfweliadau hynny dros y 

ffôn neu ar ffurf galwad fideo ac yn eu dewis iaith. Rhoddodd y cyfweliadau hyn 

fewnwelediadau manwl i brofiadau, ymddygiadau a chanfyddiadau defnyddwyr o 

weithgareddau atgyweirio ac ailddefnyddio, ond mae'n debyg eu bod yn adlewyrchu 

barn cyfranogwyr sydd wedi’u hymgysylltu neu’n ymwneud yn fwy yn hytrach na'r 

boblogaeth ehangach. 

2.2.2.5 Arolwg omnibws rhanbarthol gan YouGov  

Er mwyn asesu ymwybyddiaeth y cyhoedd o weithgareddau atgyweirio ac 

ailddefnyddio, ac agweddau tuag atynt, fe gomisiynwyd cwestiynau yn arolwg 

omnibws rhanbarthol a gynhaliwyd gan YouGov. Archwiliodd yr holiadur lefelau 

ymwybyddiaeth, rhwystrau canfyddedig a chymhellion dros ymgysylltu, a chasglodd 

adborth gan ddefnyddwyr pan fo modd.  

At ei gilydd, cwblhaodd 1,013 o aelodau’r cyhoedd yr arolwg (976 yn Saesneg a 37 

yn Gymraeg) rhwng 5 a 9 Mehefin 2025. Cafodd ymatebwyr a nododd eu bod wedi 

defnyddio caffis trwsio, llyfrgelloedd pethau, siopau ailddefnyddio neu stordai 

creadigol eu cyfeirio at gwestiynau wedi'u teilwra am y gwasanaethau hynny. 

Oherwydd meintiau sampl bach (llai na 50 o ymatebwyr) ar gyfer caffis trwsio a 

stordai creadigol, hepgorwyd canlyniadau ar gyfer y grwpiau hyn yn unol â thelerau 

ac amodau YouGov. Cafodd ymatebion gan ddefnyddwyr siopau ailddefnyddio a 

llyfrgelloedd pethau eu cynnwys oherwydd bod meintiau'r samplau hynny yn uwch. 

Rhoddodd data YouGov drosolwg cynrychioliadol o ymgysylltiad y cyhoedd, ond 

roedd yn cynnig llai o ddyfnder na'r cyfweliadau. Roedd samplau llai ar gyfer rhai 

gweithgareddau wedi tanseilio dibynadwyedd y canfyddiadau hynny.   

2.2.2.6 Grwpiau ffocws  

Cynhaliwyd dau grŵp ffocws gydag aelodau’r cyhoedd i gael cipolwg mwy manwl ar 

ganfyddiadau’r cyhoedd o weithgareddau atgyweirio ac ailddefnyddio ledled Cymru, 

rhwystrau i gyfranogiad ynddynt, a chyfleoedd i godi ymwybyddiaeth ohonynt. 

Rheolwyd y recriwtio gan DJS Research, gan ddefnyddio eu tîm recriwtio grwpiau 

ffocws arbenigol, cronfa ddata recriwtio, a meini prawf a chwestiynau sgrinio.  

Roedd un grŵp yn cynnwys cyfranogwyr o ardaloedd cod post LL (y Gogledd-

orllewin) ac NP (y De-ddwyrain), rhanbarthau â chyfranogiad cymharol uchel yn yr 

arolwg, tra oedd y grŵp arall yn cynnwys unigolion o amrywiaeth o godau post trefol 

ledled Cymru. Dewiswyd y rhain i ddarparu ardal â lefelau cymharol uchel o 

ymgysylltu â gweithgarwch atgyweirio ac ailddefnyddio, ac un a samplwyd ar hap i 

gynnig cymhariaeth. Yn ogystal, roedd cwestiynau sgrinio yn sicrhau cymysgedd o 

gyfranogwyr a oedd yn ymwybodol a heb fod yn ymwybodol o fentrau atgyweirio ac 

ailddefnyddio. 

2.2.2.7 Astudiaethau achos 

Er mwyn datblygu dealltwriaeth ddyfnach o'r cymhellion, yr effeithiau a'r heriau sy'n 

gysylltiedig â gwahanol fathau o weithgareddau atgyweirio ac ailddefnyddio, fe 

gynhaliwyd pedair astudiaeth achos, pob un wedi'i lleoli mewn rhanbarth gwahanol o 

Gymru. Roedd y rhain yn cynnwys ymweliadau safle, gyda chyfweliadau'n cael eu 

cynnal â threfnwyr, gwirfoddolwyr a defnyddwyr gwasanaeth (gan gynnwys atal 

defnyddwyr, trefnwyr a gwirfoddolwyr a oedd yn digwydd bod yn defnyddio'r gofod i 

gymryd rhan mewn cyfweliadau). Dewiswyd safleoedd astudiaethau achos i 

adlewyrchu amrywiaeth ddaearyddol, amrywiaeth o fodelau gweithgarwch atgyweirio 

ac ailddefnyddio, lleoliadau trefol a gwledig, a gwahanol raddau o gysylltiad â 

chanolfannau ailgylchu gwastraff y cartref. Dewiswyd yr astudiaethau achos 

canlynol: 

• Crest, elusen gofrestredig a menter gymdeithasol wedi'i lleoli yn Llandudno a 

sefydlwyd yn 1998. Mae'r sefydliad yn rhedeg pedair siop fanwerthu sy'n 

arbenigo mewn gwerthu, trwsio ac adnewyddu nwyddau. Ymwelodd y tîm 

gwerthuso â dwy siop fanwerthu a'r brif ganolfan brosesu wrth gynnal eu 

hymweliad astudiaeth achos. Ysgrifennwyd yr astudiaeth achos hon gyda'r 

wybodaeth a gasglwyd mewn pedwar cyfweliad, un ohonynt gyda 

gwirfoddolwr, un gyda defnyddiwr, a dau gyda threfnwyr yn y sefydliad.   

• Pethau Pawb, wedi ei leoli yn Llanymddyfri. Mae'r siop yn gweithredu'n 

bennaf fel llyfrgell pethau, wrth gynnal caffi trwsio unwaith y mis hefyd yn 

ogystal â bod yn rhan o rwydwaith Benthyg Cymru. Ysgrifennwyd yr 

astudiaeth achos hon gan ddefnyddio’r wybodaeth a gasglwyd mewn tri 

chyfweliad, pob un wedi'i gynnal â threfnwyr o'r sefydliad.   

• The Hive, gofod cymunedol yn Llandrindod sy'n cynnal caffi trwsio, cyfnewid 

gwisg ysgol a llyfrgell pethau, ymhlith gwasanaethau eraill a gyd-gynhyrchir â 

thrigolion. Ysgrifennwyd yr astudiaeth achos hon gan ddefnyddio’r wybodaeth 

a gasglwyd mewn cyfweliadau â dau drefnydd ac un gwirfoddolwr. 

• Canolfan Ailddefnyddio Wastesavers, a lansiwyd yn 2021 ac sydd wedi'i lleoli 

ym Maendy, Casnewydd. Mae'r ganolfan yn cyfuno siop ailddefnyddio, caffi 

trwsio, llyfrgell pethau a llyfrgell cewynnau (nad oedd ar agor yn ystod 

ymweliad safle y gwerthusiad) ac mae'n gartref i stordy creadigol Casnewydd. 

Ysgrifennwyd yr astudiaeth achos hon gan ddefnyddio’r wybodaeth a 

gasglwyd mewn cyfweliadau â phedwar aelod o staff (un ohonynt yn gyn-

wirfoddolwr) a gwirfoddolwr.  

2.2.3  Dadansoddiad 

2.2.3.1 Dadansoddiad o ddata ansoddol  

Trawsgrifiwyd cyfweliadau a nodiadau grŵp ffocws mewn fformat cyson a'u 

dadansoddi gan grŵp rhanddeiliaid. Yn gydweithredol, fe wnaeth y tîm gwerthuso 

ddadansoddiad thematig, a threfnwyd y canfyddiadau gan ddefnyddio bwrdd Miro i 

ddelweddu thema, i roi detholiadau cysylltiedig mewn grwpiau, ac i nodi themâu 

cyffredinol sy'n berthnasol i'r cwestiynau ymchwil. Yn ystod y broses ddadansoddi, 

neilltuwyd y codau canlynol, sy'n cael eu hailadrodd drwy gydol yr adroddiad hwn, i 

randdeiliaid: awdurdod lleol (LA), partneriaid cyflenwi (DP), trefnydd gweithgarwch 

atgyweirio ac ailddefnyddio (O), gwirfoddolwr gweithgarwch atgyweirio ac 

ailddefnyddio (V), ac astudiaeth achos (CS).  

I lunio astudiaethau achos, fe drefnwyd gwybodaeth yn thematig yn ôl gwybodaeth 

gyffredinol, effaith, llwyddiannau, anawsterau, a chynlluniau ar gyfer y dyfodol. Mae 

hyn yn cael ei adlewyrchu yn strwythur yr astudiaethau achos.  

2.2.3.2 Dadansoddiad o ddata meintiol 

Dadansoddwyd ymatebion i gwestiynau caeedig yr arolwg, data monitro a 

mewnbynnau meintiol eraill gan ddefnyddio Microsoft Excel. Cynhyrchwyd 

ystadegau disgrifiadol i grynhoi patrymau yn y data, a defnyddiwyd croesdablau i 

archwilio amleddau ar gyfer gwahanol grwpiau neu leoliadau.  

2.2.3.3 Dadansoddiad gofodol  

Defnyddiwyd data monitro a gwybodaeth a ddarparwyd gan bartneriaid rhwydwaith i 

greu map QGIS yn dangos dosbarthiad y gweithgareddau atgyweirio ac 

ailddefnyddio a gefnogwyd gan Lywodraeth Cymru hyd at fis Mawrth 2025. Cafodd 

dosbarthiad gweithgarwch atgyweirio ac ailddefnyddio ei osod dros haenau o 

Fynegai Amddifadedd Lluosog Cymru (MALIC). MALIC yw mesur swyddogol 

Llywodraeth Cymru o amddifadedd cymharol ardaloedd bach a'i “brif nod” yw 

“darparu'r dystiolaeth sydd ei hangen am yr ardaloedd mwyaf difreintiedig yng 

Nghymru er mwyn llywio amrywiaeth o benderfyniadau, megis ariannu neu dargedu 

rhaglenni a gwasanaethau ar gyfer ardaloedd lleol”.  

Datblygwyd map QGIS i gefnogi swyddogion polisi Llywodraeth Cymru i nodi unrhyw 

berthynas rhwng yr ardaloedd mwyaf difreintiedig a phresenoldeb neu absenoldeb 

gweithgareddau atgyweirio ac ailddefnyddio. Tynnodd yr adolygiad pen desg sylw at 

fylchau yn nata’r hybiau, yn enwedig o ran lleoliadau manwl gywir a statws 

gweithredol. Mewn sawl achos, dim ond cyfeiriad y prif ymgeisydd a gofnodwyd, nad 

oedd o reidrwydd yn cyfateb i safle gwirioneddol y gweithgareddau a ariannwyd. Pan 

fo modd, ceisiwyd manylion ychwanegol gan dderbynwyr grantiau i wella cywirdeb y 

dadansoddiad gofodol, a lle nad oedd y data hyn ar gael, defnyddiwyd y cyfeiriad a 

roddwyd ar y cais am gyllid. 

 

  

https://www.llyw.cymru/mynegai-amddifadedd-lluosog-cymru

3 Damcaniaeth newid 

Mae'n arfer gorau i raglenni a ariennir yn gyhoeddus fod wedi’u seilio ar 

ddamcaniaeth newid, er mwyn sicrhau’r canlynol: 

• bod yr ymyrraeth yn cyd-fynd â'r cyd-destun strategol 

• bod yr anghenion y mae'n anelu atynt yn glir ac wedi'u mynegi'n dda 

• bod yr amcanion yn cyd-fynd â'r anghenion ac yn gyraeddadwy 

• bod y mewnbynnau arfaethedig yn addas ar gyfer cyflawni'r amcanion a 

gallant ategu’r gweithgareddau 

• mai’r gweithgareddau yw'r rhai mwyaf priodol i gyflawni'r amcanion 

• bod yr allbynnau'n fesuradwy ac yn cyd-fynd â'r gweithgareddau 

• bod y canlyniadau'n adlewyrchu'r angen a gellir eu cyflawni drwy'r 

gweithgareddau 

• bod yr effeithiau'n realistig ac yn dilyn yn rhesymegol y gweithgareddau  

Ar ôl ei datblygu, gall y ddamcaniaeth newid fod yn sail ar gyfer y broses o wneud 

penderfyniadau ynghylch y gweithgareddau neu'r prosiectau a fydd yn cael cyllid, sut 

maen nhw'n cael eu monitro a pha ddata monitro sy'n cael eu casglu, a sut y bydd y 

rhaglen yn cael ei gwerthuso.  

3.1 Datblygiad  

Crëwyd damcaniaeth newid ar gyfer y rhaglen yn ystod y gwerthusiad hwn i ategu'r 

fframwaith gwerthuso a phenderfyniadau ar bolisi gweithgarwch atgyweirio ac 

ailddefnyddio yn y dyfodol. Oherwydd bod Cronfa’r Economi Gylchol wedi ariannu 

prosiectau unigol, gan gynnwys hybiau ailddefnyddio, caffis trwsio a llyfrgelloedd 

pethau, a gweithgareddau sefydliadau rhwydwaith, roedd y gweithgareddau, yr 

allbynnau a’r canlyniadau bwriadedig yn amrywiol. Roedd hyn yn arbennig o wir yn 

achos y sefydliadau rhwydwaith, lle’r prif allbwn oedd cynnydd yn nifer y sefydliadau 

a oedd yn cynnal eu gweithgarwch atgyweirio ac ailddefnyddio a gefnogir. Er 

enghraifft, prif allbwn Caffi Trwsio Cymru oedd nifer y caffis atgyweirio newydd a 

sefydlwyd, tra byddai allbwn caffi atgyweirio unigol yn nifer yr atgyweiriadau a 

gwblhawyd. Yn yr ystyr hwn, roedd y cyllid a ddyrannwyd i sefydliadau rhwydwaith 

yn gweithredu un lefel uwchlaw cyflenwi gweithgareddau – fe'i defnyddiwyd i 

gefnogi'r seilwaith, y gwaith cydlynu a'r canllawiau a alluogodd grwpiau lleol i gynnal 

eu mentrau atgyweirio ac ailddefnyddio eu hunain. Roedd hyn yn cynnwys darparu 

hyfforddiant, yswiriant, systemau gweinyddol a mentora parhaus er mwyn sicrhau 

cysondeb a chynaliadwyedd ar draws sefydliadau aelod. Ysgrifennwyd y 

ddamcaniaeth newid mewn cydweithrediad â Llywodraeth Cymru yn dilyn y cyfnod 

cwmpasu, fel rhagflaenydd i lywio’r gwerthusiad yn hytrach nag fel adlewyrchiad o’r 

canfyddiadau ar ôl y gwerthusiad. 

Mae hyn yn golygu bod y ddamcaniaeth newid wedi darparu rhagdybiaeth ynghylch 

sut y byddai gweithgareddau atgyweirio ac ailddefnyddio a ariannwyd gan Gronfa'r 

Economi Gylchol yn cyflawni'r canlyniadau bwriadedig, a beth oedd y canlyniadau a'r 

effeithiau bwriadedig hynny ar y pryd (gwanwyn 2025).  

3.2 Cyd-destun strategol 

Roedd yr holl weithgareddau a ariannwyd drwy Gronfa’r Economi Gylchol yn ymateb 

i’r un cyd-destun strategol ac anghenion, a amlinellir isod mewn adran sy’n trafod y 

polisi, yr anghenion, yr amcanion a’r mewnbynnau ar gyfer y rhaglen gyfan.  

Ar lefel polisi, mae'r rhaglen wedi'i hategu gan strategaethau Llywodraeth Cymru 

megis Tuag at Ddyfodol Diwastraff, Mwy nag Ailgylchu, a'r map llwybr Tuag at 

Ddiwylliant Cyffredinol o Atgyweirio ac Ailddefnyddio yng Nghymru, yn ogystal â 

Deddf Llesiant Cenedlaethau'r Dyfodol (Cymru) 2015 ac ymrwymiadau i Gymru Sero 

Net. Mae'r rhain yn cyd-fynd â fframweithiau ledled y DU, gan gynnwys y Rheoliadau 

Gwastraff a Pecyn yr Economi Gylchol, ac ysgogwyr byd-eang megis Nodau 

Datblygu Cynaliadwy'r Cenhedloedd Unedig. 

Mae'r anghenion, sef y bylchau a'r problemau a nodwyd y mae ymyriad yn ceisio 

mynd i'r afael â hwy, yn cynnwys costau amgylcheddol, cymdeithasol ac 

economaidd anfon gwastraff i safleoedd tirlenwi, allyriadau nwyon tŷ gwydr sy'n 

gysylltiedig â gwastraff a defnydd, anghydraddoldeb economaidd-gymdeithasol 

parhaus, a cholli sgiliau atgyweirio. Mae pwyslais cryf hefyd ar lefelau unigrwydd a 

theimlo’n ynysig. 

Felly, mae amcanion y rhaglen yn edrych i fynd i'r afael â'r anghenion hyn, sy'n 

cynnwys lleihau swm y gwastraff mewn safleoedd tirlenwi, darparu buddion 

cymdeithasol ac economaidd, codi ymwybyddiaeth o atgyweirio ac ailddefnyddio, a 

chynyddu cyfranogiad ledled Cymru. Yn ganolog i hyn mae'r uchelgais o greu 

https://www.llyw.cymru/sites/default/files/publications/2019-05/tuag-at-ddyfodol-diwastraff-ein-strategaeth-wastraff.pdf
https://www.llyw.cymru/sites/default/files/consultations/2020-09/tu-hwnt-i-ailgylchu-crynodeb-o-ymatebion_1.pdf
https://www.wrap.ngo/sites/default/files/2024-06/Tuag-Ddiwylliant-Cyffredinol-Atgyweirio-Ailddefnyddio-Nghymru-v1.pdf
https://www.wrap.ngo/sites/default/files/2024-06/Tuag-Ddiwylliant-Cyffredinol-Atgyweirio-Ailddefnyddio-Nghymru-v1.pdf
https://www.legislation.gov.uk/anaw/2015/2/contents/welsh
https://www.llyw.cymru/sites/default/files/publications/2022-12/cynllun-strategol-sero-net-llywodraeth-cymru.pdf
https://www.llyw.cymru/sites/default/files/publications/2022-12/cynllun-strategol-sero-net-llywodraeth-cymru.pdf
https://www.legislation.gov.uk/cy/uksi/2011/988/contents
https://www.legislation.gov.uk/cy/uksi/2011/988/contents
https://www.gov.uk/government/publications/circular-economy-package-policy-statement/circular-economy-package-policy-statement
https://sdgs.un.org/goals
https://sdgs.un.org/goals

rhwydwaith cenedlaethol sy'n ymgorffori arferion atgyweirio ac ailddefnyddio ym 

mywyd beunyddiol. 

Yn olaf, mae'n bwysig nodi'r mewnbynnau a gefnogodd gyflawni'r rhaglen, ac a 

weithredodd yr amcanion hyn. Roedd y mewnbynnau'n cynnwys asedau 

gweithgarwch atgyweirio ac ailddefnyddio presennol, cyllid cyfalaf a refeniw, ac 

adnoddau dynol fel gwirfoddolwyr ac amser staff. Mae Llywodraeth Cymru yn 

darparu cymorth ychwanegol drwy uwchsgilio staff awdurdodau lleol gan WRAP i 

gefnogi’r broses o integreiddio gweithgareddau atgyweirio ac ailddefnyddio i 

weithgareddau canolfannau ailgylchu gwastraff y cartref a marchnata ac allgymorth, 

e.e. drwy Wythnos Hinsawdd Cymru. Gyda'i gilydd, mae'r mewnbynnau hyn yn 

darparu'r sylfaen ar gyfer cyflenwi canlyniadau sy'n cyd-fynd â chynaliadwyedd 

amgylcheddol a llesiant cymdeithasol. 

3.3 Y model Damcaniaeth Newid  

Fel y nodwyd yn y cyflwyniad a'r fethodoleg, fe ddarparodd Cronfa’r Economi Gylchol 

gyllid cyfalaf a refeniw i gefnogi caffis trwsio, siopau ailddefnyddio, stordai creadigol, 

llyfrgelloedd pethau a chyfleusterau ailddefnyddio mewn canolfannau ailgylchu 

gwastraff y cartref. Mae Ffigur 1 yn tynnu sylw at yr hyn sy'n digwydd ar lefel y 

safleoedd unigol hyn. Yr hybiau hyn yw lle mae mewnbynnau ar ffurf cyllid, nwyddau 

rhoddedig, amser gwirfoddolwyr, partneriaethau a chapasiti lleol yn cael eu trosi'n 

weithgareddau pendant sy'n darparu buddion uniongyrchol i gymunedau.  

Mae Ffigur 1 yn nodi'r gweithgareddau a ariennir gan Gronfa’r Economi Gylchol yn yr 

hybiau hyn ac sy'n cwmpasu tri math o weithgarwch: sefydlu capasiti (e.e. gwariant 

cyfalaf ar gyfleusterau a rhaglenni hyfforddi a gwirfoddoli) a chodi ymwybyddiaeth o'r 

gwasanaethau a gynigir mewn cyfleusterau (trwy farchnata ac addysg), a chyflwyno 

gweithgareddau atgyweirio ac ailddefnyddio (e.e. cynnal sesiwn caffi trwsio). Mae 

allbynnau uniongyrchol y gweithgareddau hyn yn gronnus ac yn fesuradwy: nifer y 

cyfleusterau casglu, siopau ailwerthu, caffis trwsio a llyfrgelloedd pethau a grëwyd; 

nifer yr eitemau a atgyweiriwyd, a ddargyfeiriwyd, a fenthycwyd neu a grëwyd; nifer y 

sesiynau addysg a gynhaliwyd; nifer y gwirfoddolwyr a recriwtiwyd; a'r oriau, y 

cyfranogwyr a’r arian a gynhyrchwyd trwy werthiannau. Mae'r allbynnau hyn hefyd yn 

cynnwys y swm a ailfuddsoddwyd yn lleol, gan sicrhau bod y buddion ariannol yn 

aros yn y gymuned. 

https://localpartnerships.gov.uk/events/wales-climate-week-2025/

Ochr yn ochr â hynny, darparodd Cronfa’r Economi Gylchol gyllid refeniw i 

sefydliadau rhwydwaith Caffi Trwsio Cymru a Benthyg Cymru i gefnogi’r broses o 

sefydlu a thyfu gweithgareddau atgyweirio ac ailddefnyddio ledled Cymru. Mae 

Ffigur 1 yn tynnu sylw at weithgareddau'r sefydliadau hyn wrth iddynt anelu at greu'r 

amodau sy’n galluogi i weithgareddau atgyweirio ac ailddefnyddio ffynnu. Mae 

Cronfa’r Economi Gylchol yn darparu cyllid i gefnogi’r sefydliadau i wneud hyn. Mae 

rôl y rhwydwaith yn cynnwys darparu hyfforddiant, cyngor a chanllawiau arferion 

gorau, cymorth technegol a logistaidd megis cynnwys hybiau yn eu cytundeb 

yswiriant neu negodi cyfradd yswiriant ar gyfer gweithgareddau atgyweirio ac 

ailddefnyddio, ymdrechion codi ymwybyddiaeth megis yr ymgyrch “Trwsio Chwefror”, 

a chymorth ariannol ar ffurf sicrhau profion dyfeisiau cludadwy am bris gostyngol a 

darparu offer megis dyfeisiau iPad. Trwy ymgymryd â'r tasgau cymhleth hyn sy’n 

ddwys o ran adnoddau yn ganolog, mae rhwydweithiau'n lliniaru’r rhwystrau i 

drefnwyr lleol ac yn gwella cysondeb ac ansawdd mentrau cymunedol. 

Ffigur 1: Damcaniaeth newid rhaglen atgyweirio ac ailddefnyddio: 
gweithgareddau, allbynnau, canlyniadau ac effeithiau  

 

Ffynhonnell: Miller Research 

Fel y dangosir yn Ffigur 1, mae pob un o'r gweithgareddau rhwydwaith hyn yn arwain 

at allbwn gweithgareddau rhwydwaith, h.y. sefydlu gweithgareddau atgyweirio ac 

ailddefnyddio, twf caffis trwsio a llyfrgelloedd pethau yn y gymuned, a chynnwys 

gweithgarwch atgyweirio ac ailddefnyddio mewn canolfannau ailgylchu gwastraff y 

cartref, gyda rhwydweithiau'n gweithredu fel partneriaid hanfodol i ddarparu cyngor a 

chymorth. Mae hyn yn tynnu sylw at wahaniaeth hollbwysig rhwng hybiau 

gweithgareddau atgyweirio ac ailddefnyddio a rhwydweithiau gweithgareddau 

atgyweirio ac ailddefnyddio, sef, er bod allbwn y rheini sy'n ymwneud â hybiau 

gweithgareddau atgyweirio ac ailddefnyddio yn adlewyrchu gweithgarwch y 

ddarpariaeth uniongyrchol, mae gweithgareddau rhwydweithiau gweithgareddau 

atgyweirio ac ailddefnyddio gam yn uwch yn y ddamcaniaeth newid ac felly’n 

canolbwyntio ar gynyddu nifer yr hybiau yn lle. Gellid dadansoddi'r allbynnau a 

restrir, megis nifer yr hybiau a gefnogir, ymhellach i adlewyrchu'r gweithgareddau 

penodol hyn, gan gynnwys nifer y sefydliadau sydd wedi cyrchu mathau penodol o 

gymorth megis hyfforddiant gwirfoddolwyr, neu'r rheini sydd wedi cyrchu cyngor.  

Felly, mae'r ddamcaniaeth newid ar lefel gweithgarwch ac allbwn yn dangos bod 

gweithgareddau ar draws yr hybiau gweithgareddau atgyweirio ac ailddefnyddio yn 

cyfuno â chymorth rhwydwaith i greu a chyflwyno gweithgareddau atgyweirio ac 

ailddefnyddio ledled Cymru. Mae rhwydweithiau yn benodol yn ategu’r broses o 

sefydlu capasiti a sefydlu adrannau ymwybyddiaeth, tra bod cyllid Cronfa'r Economi 

Gylchol, ymhlith mathau eraill o gyllid, yn ategu’r gweithgarwch cyfalaf-ddwys o 

sefydlu asedau. 

Wrth i'r allbynnau hyn gynyddu o ran maint, disgwylir iddynt sbarduno canlyniadau 

ymddygiadol, gan gynnwys mwy o ymwybyddiaeth a defnydd o weithgareddau 

atgyweirio ac ailddefnyddio, cydweithredu cryfach rhwng rhwydweithiau a 

chymunedau, a mynediad gwell i gyfleoedd atgyweirio ac ailddefnyddio. Mae 

canlyniadau amgylcheddol yn deillio o'r newidiadau hyn, megis gostyngiadau mewn 

gwastraff a defnydd, ac arbedion o ran cost i unigolion. 

Ochr yn ochr â hynny, fe gynlluniwyd y rhaglen i gyflenwi canlyniadau economaidd: 

ysgogi economïau lleol, cynyddu nifer yr ymwelwyr yng nghanol trefi, a gwella sgiliau 

gwirfoddolwyr a staff. Mae hyn yn gysylltiedig â’r rôl y mae gweithgareddau 

atgyweirio ac ailddefnyddio yn ei chwarae mewn adfywio canol trefi, gyda nifer fawr 

o brosiectau’n adnewyddu eiddo fel y gellir eu defnyddio eto, a sawl prosiect hefyd 

yn cael cyllid gan y Gronfa Trawsnewid Trefi. Yn yr un modd, fe gynlluniwyd y 

rhaglen i gyflawni canlyniadau cymdeithasol megis lleihau ynysigrwydd 

cymdeithasol, ac ymgorffori dulliau dan arweiniad y gymuned drwy annog 

cyfranogiad ehangach mewn gweithgareddau atgyweirio ac ailddefnyddio a sefydlu 

rhagor o fannau cymunedol. At ei gilydd, mae'r canlyniadau hyn yn cyfrannu at 

effeithiau hirdymor y rhaglen: llai o alw am nwyddau newydd, llai o allyriadau, 

economi fwy cydnerth, cydlyniant cymdeithasol gwell, a sefydlu gweithgareddau 

atgyweirio ac ailddefnyddio hunangynhaliol. Mae'r effeithiau hyn yn cyd-fynd yn 

uniongyrchol ag ymrwymiad Cymru i economi sylfaenol gylchol, gan sicrhau bod 

atgyweirio ac ailddefnyddio yn dod yn rhan annatod o ymddygiad bob dydd a 

systemau cenedlaethol yn ymwneud â rheoli gwastraff ac adnoddau. 

3.4 Ffactorau allanol gweithgarwch atgyweirio ac ailddefnyddio 

Rhaid i ddamcaniaeth newid fod yn ymwybodol o'r ffactorau sydd y tu hwnt i reolaeth 

y rhaglen ond a all effeithio ar sut mae'r rhaglen yn gweithio. Yr enghraifft gliriaf o 

hyn a effeithiodd yn ddifrifol ar gyflawni'r gweithgareddau a ariannwyd oedd 

pandemig COVID-19. Gyda’r effeithiau eang ar yr economi a’r cyfyngiadau ar 

weithgareddau o ddydd i ddydd, roedd y ddarpariaeth o’r gweithgareddau wedi’i 

chyfyngu ar wahanol adegau yn ystod y cyfnod ariannu, yn enwedig yn 2021. 

Ymhlith y ffactorau allanol eraill a allai effeithio ar y rhaglen yn dilyn y ddamcaniaeth 

newid yw tarfu economaidd-gymdeithasol tebyg i COVID-19, y dirwedd ariannu 

ehangach ar gyfer awdurdodau lleol a'r trydydd sector, sy'n bartneriaid cyflenwi 

allweddol ar gyfer gweithgareddau atgyweirio ac ailddefnyddio, ac argaeledd asedau 

addas i sefydlu hybiau gweithgareddau atgyweirio ac ailddefnyddio. Dylid tynnu sylw 

at y dirwedd ariannu, oherwydd bod cyfweliadau â rhanddeiliaid a threfnwyr yn 

dangos bod gweithgareddau atgyweirio ac ailddefnyddio wedi cyrchu nifer o ffrydiau 

ariannu y tu hwnt i'r grant sy'n ganolog i'r ymchwil hon. Mae'r rhain yn cynnwys y 

Gronfa Trawsnewid Trefi, Cronfa Ffyniant Gyffredin y DU, Cronfa Gymunedol y 

Dreth Dirlenwi a chyllid y Loteri Genedlaethol, ymhlith eraill. Yn ogystal, gall asedau 

a gweithrediadau presennol sefydliadau sy'n cymryd rhan ddylanwadu ar sefydlu a 

chyflenwi gweithgareddau atgyweirio ac ailddefnyddio. Yn aml, mae sefydliadau 

sefydledig yn gallu manteisio ar eu seilwaith a'u profiad i gael mwy o effaith. 

3.5  Casgliad  

Mae'r ddamcaniaeth newid hon ar gyfer atgyweirio ac ailddefnyddio (Ffigur 1) yn 

dangos system haenog lle mae buddsoddiad lefel uchel yn galluogi rhwydweithiau i 

ffynnu, mae rhwydweithiau'n grymuso hybiau, ac mae hybiau'n cynhyrchu effeithiau 

cymdeithasol, amgylcheddol ac economaidd mesuradwy. Fel y trafodwyd ar 

ddechrau’r adran hon, mae'r fframwaith hwn yn cynnig dealltwriaeth o'r hyn a 

fwriadwyd drwy gyllid Cronfa'r Economi Gylchol, mae'n awgrymu darparu metrigau i 

fesur allbynnau meintiol a fydd yn cefnogi Llywodraeth Cymru i nodi a yw'r 

bwriadau'n cael eu cyflawni, a bydd yn ategu’r broses sy’n mynd rhagddi o fonitro'r 

cyllid. 

4 Canfyddiadau  

4.1 Dosbarthiad a nifer y gweithgareddau atgyweirio ac 

ailddefnyddio ledled Cymru 

Yn Rhaglen Lywodraethu 2021 i 2026, fe ymrwymodd Llywodraeth Cymru i gefnogi 

80 o hybiau ailddefnyddio ac atgyweirio yng nghanol trefi. Cefnogodd Cronfa'r 

Economi Gylchol o leiaf 100 o hybiau atgyweirio ac ailddefnyddio yn uniongyrchol 

[troednodyn1]. Diffinnir canol tref fel lleoliad sy'n hawdd ei gyrraedd ar drafnidiaeth 

gyhoeddus a lle na fyddai angen i bobl gyrraedd mewn car. At ddibenion y 

gwerthusiad hwn, rydym wedi penderfynu na fydd hybiau atgyweirio ac ailddefnyddio 

mewn canolfannau ailgylchu gwastraff y cartref yn cael eu hystyried fel rhai sydd 

mewn canol tref, a bydd y rheini nad ydynt mewn canolfannau o’r math hwn yn cael 

eu hystyried fel rhai sydd mewn canol tref. O'r 106 o hybiau a nodwyd, roedd 32 

ohonynt mewn canolfannau ailgylchu gwastraff y cartref, roedd 73 yng nghanol trefi, 

ac roedd un ohonynt yn gyfeiriadur atgyweirio ar-lein.  

Yn ogystal â phrosiectau a ariannwyd yn uniongyrchol gan Gronfa’r Economi 

Gylchol, fe gefnogodd Llywodraeth Cymru 133 o gaffis trwsio a 30 o lyfrgelloedd 

pethau drwy gyllid sefydliadau rhwydwaith. Nid oedd yn bosibl croesgyfeirio 

aelodaeth sefydliadau rhwydwaith yn llawn â phrosiectau a gafodd gyllid, ond mae'n 

debygol na fyddai'r 32 o hybiau mewn canolfannau ailgylchu gwastraff y cartref, a 

oedd yn canolbwyntio'n bennaf ar ailddefnyddio, yn aelodau o'r sefydliadau hyn. 

Felly, mae'n debyg bod Llywodraeth Cymru wedi cefnogi o leiaf 195 o hybiau 

atgyweirio ac ailddefnyddio yn gyfan gwbl, ac, o’r rheini, roedd o leiaf 73 o’r hybiau a 

ariannwyd yn uniongyrchol wedi'u lleoli yng nghanol trefi. Mae hyn yn golygu, wrth 

ystyried ychwanegu’r rheini a gefnogir drwy sefydliadau rhwydwaith, ei bod yn 

debygol bod Llywodraeth Cymru wedi cyflawni ei hymrwymiad i gefnogi 80 o hybiau 

atgyweirio ac ailddefnyddio yng nghanol trefi.   

Er mwyn deall dosbarthiad gweithgarwch atgyweirio ac ailddefnyddio, fe 

ddefnyddiodd y gwerthusiad ddadansoddiad gofodol GIS i fapio hybiau ledled Cymru 

 

1 Mae'n anodd pennu cyfanswm gan fod nifer o brosiectau wedi cael cyllid fwy nag unwaith, ac 
ariannwyd nifer o brosiectau fel rhwydwaith ond fe'u rhestrwyd fel un hwb. 

https://repairefficiencywales.co.uk/cy/cyfeiriadur-atgyweirio/

a'u cymharu â setiau data eraill. Mae Ffigur 2 (isod) yn dangos y lleoliadau hyn: mae 

pinnau coch yn dynodi gweithgareddau a ariennir yn uniongyrchol gan Gronfa'r 

Economi Gylchol, tra bod pinnau glas yn cynrychioli'r rheini a gefnogir yn unig drwy 

sefydliadau rhwydwaith. Dim ond y siopau ailddefnyddio hynny sy'n dod o fewn 

cwmpas y gwerthusiad hwn sydd ar y map hwn.  

 

 

Ffigur 2: Hybiau atgyweirio ac ailddefnyddio a gefnogir gan Gronfa'r Economi 
Gylchol naill ai'n uniongyrchol neu'n anuniongyrchol drwy sefydliadau 
rhwydwaith 

 

Ffynhonnell: Data monitro Llywodraeth Cymru a chronfa ddata Caffi Trwsio Cymru a Benthyg Cymru  

Tabl 1: Hybiau a ariennir gan Gronfa’r Economi Gylchol a hybiau a gefnogir 
gan rwydwaith o'i gymharu â nifer yr Ardaloedd Cynnyrch Ehangach Haen Is 
ym mhob Ardal Gynnyrch Ehangach Haen Ganol sy'n dod o fewn y 30% isaf o 
ran amddifadedd 



 

33 
 

Nifer yr Ardaloedd Cynnyrch 

Ehangach Haen Is ym mhob 

Ardal Gynnyrch Ehangach 

Haen Ganol sy'n dod o fewn y 

30% isaf yn genedlaethol o ran 

amddifadedd 

Nifer yr hybiau a 

ariennir gan Gronfa’r 

Economi Gylchol 

Nifer yr hybiau a 

gefnogir gan 

rwydwaith  

0 28 32 

1 21 26 

2 9 26 

3 10 13 

4+ 14 17 

Cyfanswm 82 114 

Ffynhonnell: Data monitro Llywodraeth Cymru, cronfa ddata Caffi Trwsio Cymru a Benthyg Cymru, 
data MALlC  

Fel y dangosir yn Nhabl 1 (uchod), er mwyn asesu a yw hybiau gweithgarwch 

atgyweirio ac ailddefnyddio mewn ardaloedd o amddifadedd cymharol uchel, fe 

gymharodd y gwerthusiad hwn leoliadau'r hybiau â phob proffil amddifadedd Ardal 

Gynnyrch Ehangach Haen Ganol, sef rhwng 2,000 a 6,000 o aelwydydd. Ar gyfer 

pob Ardal Gynnyrch Ehangach Haen Ganol, fe wnaethom gyfrif faint o'i Hardaloedd 

Cynnyrch Ehangach Haen Is (rhwng 400 a 1,200 o aelwydydd) sy'n dod o fewn y 

30% mwyaf difreintiedig yng Nghymru ar Fynegai Amddifadedd Lluosog Cymru 

(MALIC, 2019). MALCI (2019) yw mesur swyddogol Llywodraeth Cymru o 

amddifadedd cymharol ac mae'n cwmpasu wyth maes: incwm, cyflogaeth, iechyd, 

addysg, mynediad i wasanaethau, tai, diogelwch cymunedol a'r amgylchedd ffisegol.  

Ar ôl edrych ar ddosbarthiad hybiau atgyweirio ac ailddefnyddio yn erbyn 

amddifadedd, fe wnaethom archwilio nesaf sut roedd y ddau fath o hwb yn cael eu 

cyd-ddosbarthu'n ddaearyddol, ac a oedd awdurdodau lleol â rhagor o hybiau a 

ariennir gan Gronfa’r Economi Gylchol hefyd yn tueddu i gynnal rhagor o hybiau a 

gefnogir gan rwydweithiau, neu a yw hybiau a ariennir gan Gronfa’r Economi Gylchol 

mewn ardaloedd sydd â chymharol ychydig o hybiau a gefnogir gan rwydweithiau. I 

asesu hyn, fe wnaethom gyfrifo cyfernod cydberthynas Pearson i fesur cryfder a 

chyfeiriad perthynas rhwng dau newidyn. Mae'r canlyniad, r = 0.28, yn dangos 

perthynas gadarnhaol wan: mae gan awdurdodau lleol sydd â rhagor o hybiau a 

ariennir gan Gronfa’r Economi Gylchol hefyd duedd i gael ychydig rhagor o hybiau a 

gefnogir gan rwydweithiau. Fodd bynnag, mae'n bwysig nodi nad yw hyn yn golygu 

bod un yn achosi'r llall. 

Yn ogystal, mae'r dadansoddiad gofodol hwn wedi tanamcangyfrif nifer yr hybiau a 

ariannwyd, gan fod data monitro yn cofnodi un cyfeiriad ar gyfer hybiau lluosog. Mae 

tystiolaeth ansoddol hefyd yn dangos bod ariannu un math o weithgaredd, megis 

caffi atgyweirio, weithiau’n galluogi sefydliadau i sefydlu gweithgareddau eraill, 

megis llyfrgell pethau neu siop ailddefnyddio, o fewn yr un sefydliad neu adeilad. 

Mae hyn yn awgrymu bod gwir effaith y cyllid yn ehangach na'r hyn y mae'r data 

gofodol yn ei gofnodi, gan ei fod yn debygol o gefnogi mwy o weithgareddau 

atgyweirio ac ailddefnyddio nag y gellir eu nodi’n uniongyrchol.  

4.2 Effaith gweithgareddau atgyweirio ac ailddefnyddio 

Fel y trafodwyd yn y cyflwyniad a'r fethodoleg, roedd y cwestiynau ymchwil ynghylch 

effaith yn canolbwyntio ar effeithiau cymdeithasol sy'n dod i'r amlwg o weithgareddau 

atgyweirio ac ailddefnyddio ac effeithiolrwydd gweithgareddau atgyweirio ac 

ailddefnyddio o ran cost. Mae'r adran ganlynol yn tynnu sylw at yr effeithiau 

cymdeithasol, yn ogystal ag adrannau byr ar yr effeithiau amgylcheddol ac 

economaidd a nodwyd sy'n cyfrannu at werthuso effeithiolrwydd o ran cost ac yn 

profi'r ddamcaniaeth newid.   

4.2.1 Cymdeithasol 

Canfu'r gwerthusiad fod gan weithgareddau atgyweirio ac ailddefnyddio amrywiaeth 

o effeithiau cymdeithasol ar wirfoddolwyr a defnyddwyr, gan gynnwys lleihau 

ynysigrwydd cymdeithasol, gwelliannau i’w hiechyd a llesiant, a'u cefnogi i ddatblygu 

sgiliau.  

4.2.1.1 Llesiant 

Ar draws cyfweliadau â defnyddwyr a threfnwyr, thema gyson oedd y rôl y mae 

gweithgareddau atgyweirio ac ailddefnyddio’n ei chwarae wrth leihau ynysigrwydd a 

meithrin cysylltiad cymdeithasol. Disgrifiodd defnyddwyr a gwirfoddolwyr sut roedd 

cymryd rhan yn y gweithgareddau hyn wedi eu helpu i gymdeithasu, magu hyder, a 

theimlo'n rhan o gymuned. Dywedodd sawl defnyddiwr fod mynd i gaffis atgyweirio 

neu hybiau ailddefnyddio yn eu hannog i adael y tŷ a rhyngweithio ag eraill. 

Esboniodd un ei fod yn “annog pobl i adael y tŷ nad ydyn nhw’n cymdeithasu 

cymaint efallai” (U3), tra dywedodd un arall ei fod yn “eich annog i fod yn 

gymdeithasol, [rwy’n] hoffi’r drefn; [mae’n] fy nghael i allan o’r tŷ” (U16). Tynnodd 

gwirfoddolwyr sylw hefyd at yr ymdeimlad o ddiben a pherthyn maen nhw'n ei gael o 

gyfrannu eu sgiliau, gydag un trefnydd yn nodi bod llawer o atgyweirwyr wedi 

ymddeol ac yn “mwynhau defnyddio eu sgiliau a chwrdd â phobl” (O11). Mae 

canfyddiadau’r arolwg yn cefnogi’r storïau hyn: dywedodd 46% (n = 71) o'r 

ymatebwyr mai cysylltu ag eraill trwy ryngweithio cymdeithasol oedd un o brif fuddion 

defnyddio gweithgareddau atgyweirio ac ailddefnyddio. Cafodd y cymorth emosiynol 

a chymdeithasol a oedd wedi'i hymgorffori yn y mannau hyn ei chydnabod gan 

wirfoddolwyr hefyd, ac fe ddisgrifiodd un ohonynt y cymorth a gafwyd gan y trefnwyr 

fel un “deallus iawn yn emosiynol” ac yn cynnwys cynlluniau mentora a datblygu 

personol (DP6). 

4.2.1.2 Cynhwysiant 

Gall gweithgareddau atgyweirio ac ailddefnyddio chwarae rhan bwysig wrth gefnogi 

grwpiau agored i niwed neu grwpiau sydd wedi'u heithrio o gyflogaeth brif ffrwd. Ar 

draws cyfweliadau â chynrychiolwyr awdurdodau lleol, trefnwyr a phartneriaid 

cyflenwi, fe ddisgrifiodd cyfranogwyr y ffordd y creodd gweithgareddau atgyweirio ac 

ailddefnyddio gyfleoedd gwirfoddoli a datblygu sgiliau i bobl a atgyfeiriwyd trwy 

wasanaethau prawf, gwasanaethau cymdeithasol a chanolfannau cyflogaeth. 

Tynnodd nifer o gyfweleion sylw at eu cynhwysiant, gan gynnig rolau i bobl ag 

anableddau, y rheini ag anawsterau dysgu, a phobl ifanc nad ydynt mewn addysg, 

cyflogaeth na hyfforddiant. Disgrifiodd un trefnydd sut mae eu hwb yn gweithio gyda 

phobl sydd wedi’u “hallgáu’n gymdeithasol, sydd ag anawsterau dysgu neu sydd 

wedi’u hallgáu o waith prif ffrwd”, gan ddarparu treuliau ac amgylchedd cefnogol 

(O4). Tynnodd trefnydd arall sylw at bartneriaeth â'r gwasanaeth prawf, lle mae 

cyfranogwyr yn uwchgylchu dodrefn ac yn datblygu sgiliau gwaith saer ac asiedydd 

wrth gyfrannu at ailddefnyddio eitemau a fyddai fel arall yn anodd eu gwerthu. 

4.2.1.3 Fforddiadwyedd ac angen 

Tynnodd trefnwyr a chynrychiolwyr awdurdodau lleol sylw’n gyson at sut mae 

mentrau atgyweirio ac ailddefnyddio yn darparu cymorth hanfodol i deuluoedd ag 

incwm isel, gan gynnig mynediad i nwyddau a gwasanaethau fforddiadwy neu am 

ddim ar adeg o bwysau trymach o ran costau byw. Canfuwyd bod hybiau 

ailddefnyddio yn ailddosbarthu dodrefn dros ben trwy bartneriaethau â chartrefi 

preswyl ac ysgolion ac yn gweithio'n agos gyda gweithwyr cymdeithasol, timau 

iechyd meddwl a Chymorth i Fenywod i ddarparu dodrefn am ddim i bobl sy'n 

ddigartref neu'n symud i lety newydd. 

Disgrifiodd nifer o’r rheini a gyfwelwyd fentrau sy’n darparu eitemau hanfodol i’r 

cartref ar gyfer y rheini sydd fwyaf mewn angen. Ymhlith y rhain yw pecynnau 

ailgartrefu sy'n cynnwys dodrefn a nwyddau gwyn wedi'u hadnewyddu ar gyfer pobl 

sy'n symud i dai cymdeithasol, yn ogystal â banciau babanod sy'n cynnig eitemau 

megis cadeiriau uchel a gatiau grisiau i deuluoedd a allai fel arall gael trafferth eu 

fforddio. Nododd un trefnydd fod y gallu i fenthyca neu brynu eitemau ail-law “yn rhoi 

mantais i [deuluoedd] wario arian ar rywbeth pwysicach megis biliau” (O4). Yn yr un 

modd, fe ddisgrifiodd rheolwr siop ailddefnyddio sut mae nwyddau fforddiadwy yn 

caniatáu i gwsmeriaid ddodrefnu eu cartrefi yn ystod yr argyfwng costau byw, gyda 

phartner cyflenwi yn dweud bod rhai defnyddwyr gwasanaeth yn galw'r gwasanaeth 

yn wasanaeth sy’n “achub bywydau” (DP1). 

Yn bwysig, mae'r mentrau hyn yn ceisio osgoi stigma drwy aros ar agor i bawb. 

Esboniodd un trefnydd, “Gallwch ddod atom ni os ydych chi’n cael trafferthion 

ariannol […] ond gallwch hefyd ddod atom ni os ydych chi’n awyddus i wneud eich 

gorau glas dros y blaned” (DP2). Mae'r dull cynhwysol hwn yn sicrhau bod 

gweithgareddau atgyweirio ac ailddefnyddio nid yn unig yn diwallu anghenion 

hanfodol, ond hefyd yn meithrin urddas a chyfranogiad cymunedol ar y cyd ar draws 

gwahanol grwpiau economaidd-gymdeithasol. 

4.2.1.4 Datblygu sgiliau 

Roedd y cyfranogwyr yn cydnabod yn eang bod gweithgareddau atgyweirio ac 

ailddefnyddio yn darparu cyfleoedd gwerthfawr ar gyfer dysgu a datblygu sgiliau. 

Disgrifiodd y trefnwyr sut mae gwirfoddolwyr yn cael hyfforddiant wedi’u strwythuro 

mewn meysydd megis profi dyfeisiau cludadwy, cydymffurfio â GDPR, codi a chario, 

a gwasanaeth cwsmeriaid. Yn aml, mae gwirfoddolwyr yn cael eu cylchdroi trwy 

wahanol rolau, e.e. gweithredu tiliau, profi eitemau trydanol, neu reoli casgliadau a 

danfoniadau, er mwyn datblygu sgiliau eang ac ymarferol. Mae rhai trefnwyr hefyd 

yn darparu mentora a geirdaon i gefnogi’r broses o bontio i gyflogaeth, gyda nifer o 

wirfoddolwyr, gan gynnwys myfyrwyr, yn symud i rolau cyflogedig o ganlyniad i hyn. 

Esboniodd un gwirfoddolwr ei fod wedi ymuno â llyfrgell pethau oherwydd ei fod 

“eisiau dysgu sgiliau ar gyfer [ei] CV” (O11). 

Yn ogystal â datblygu gwirfoddolwyr, mae sawl menter wedi llwyddo i godi 

ymwybyddiaeth a gwella dealltwriaeth o egwyddorion yr economi gylchol ymhlith y 

gymuned ehangach. Partnerodd un hwb ag eco-ysgolion, Chwarae Cymru a 

mentrau cymdeithasol i gyflwyno gweithdai atgyweirio ac ailddefnyddio i blant a 

theuluoedd, tra bod eraill yn cynnal sesiynau cynhwysiant digidol i bobl hŷn a 

mudwyr. Mae'r gweithgareddau hyn yn ategu addysg amgylcheddol a chydlyniant 

cymunedol drwy normaleiddio arferion cynaliadwy. 

Mae data arolwg yn atgyfnerthu'r canfyddiadau hyn. Teimlai dros hanner yr 

ymatebwyr (59%, n = 71) eu bod wedi dysgu sgiliau newydd neu wedi magu hyder 

drwy gymryd rhan. Fodd bynnag, pan ofynnwyd iddynt nodi sgiliau penodol mewn 

cwestiwn amlddewis, dim ond chwech o ymatebwyr a ddewisodd opsiynau penodol. 

Mae hyn yn awgrymu, er bod cyfranogwyr yn gweld twf sgiliau cyffredinol a magu 

hyder, nid ydynt bob amser yn cydnabod nac yn mynegi'r cymwyseddau penodol a 

enillwyd trwy ymgysylltu. 

4.2.1.5 Cydlyniant cymunedol 

Roedd cyfranogwyr yn aml yn cyfeirio at weithgareddau atgyweirio ac ailddefnyddio 

fel ‘hybiau cymunedol’. Mae llawer o'r safleoedd hyn yn gweithredu nid yn unig fel 

cyfleusterau ymarferol ond fel mannau cymdeithasol lle mae pobl yn cwrdd, yn 

dysgu ac yn adeiladu rhwydweithiau. Pwysleisiodd awdurdodau lleol a threfnwyr sut 

mae'r dimensiwn cymdeithasol hwn yn gwella llesiant a hunaniaeth gymunedol. Er 

enghraifft, nododd un awdurdod lleol fod eu siop ailddefnyddio yn anelu at gynnal 

gwasanaethau cymunedol ehangach megis casglu pecynnau bwyd, ailgylchu batris 

ac ymgyrchoedd codi ymwybyddiaeth, tra bod un arall yn darparu lle hyblyg ar gyfer 

grwpiau myfyrdod a chyfarfodydd mam a baban. Mae trydydd safle, wedi'i gynllunio 

fel “pentref ailddefnyddio”, yn cynnwys canolfan addysg sy'n cynnig gweithdai ysgol 

a sesiynau dysgu. 

Mae digwyddiadau a gweithdai yn denu cyfranogiad eang. Denodd un diwrnod 

teuluol dros 500 o bobl, gan ddod ag ysgolion a cholegau ynghyd. Cynhaliodd rhai 

caffis atgyweirio fwy na 500 o sesiynau, gyda galw cynyddol am ddysgu ymarferol. 

Adroddodd defnyddwyr a gwirfoddolwyr fod y gweithgareddau hyn yn meithrin cyfalaf 

cymdeithasol: mae pobl sy'n byw ar eu pennau eu hunain yn dod i “sgwrsio, gwneud 

ffrindiau a theimlo'n rhan o'r gymuned” (U1) ac mae newydd-ddyfodiaid i ardal yn eu 

defnyddio i wneud cysylltiadau. Mae gwirfoddolwyr yn creu eu rhwydweithiau 

cymorth eu hunain, gan rannu sgiliau a chyfeillgarwch. Cefnogodd yr arolwg o 

ddefnyddwyr y canfyddiadau hyn, gydag 85% (n = 65) o'r ymatebwyr yn cytuno eu 

bod wedi cwrdd â phobl newydd yn eu cymuned drwy weithgareddau atgyweirio ac 

ailddefnyddio, a 52% (n = 71) yn teimlo fel petaent wedi’u cysylltu’n fwy â'u 

cymuned. 

Mae'r astudiaeth achos ganlynol o lyfrgell pethau yn Llanymddyfri, Pethau Pawb, yn 

tynnu sylw at yr effeithiau cymdeithasol y gall gweithgareddau atgyweirio ac 

ailddefnyddio eu cael mewn cymuned.  

4.2.1.6 Astudiaeth achos Pethau Pawb – Llanymddyfri 

 

Y sefydliad 

Mae Pethau Pawb yn siop yng nghanol Llanymddyfri sy'n gweithredu'n bennaf fel 

llyfrgell pethau. Mae'r siop hefyd yn cynnal caffi atgyweirio unwaith y mis a 

digwyddiadau cymunedol eraill ar sail ad hoc. Mae'r gofod yn cael rentu gan landlord 

preifat ac yn cael ei reoli gan Ynni Sir Gâr, sydd hefyd yn berchen ar dyrbin gwynt 

cymunedol gerllaw. Roedd y cyllid a ddarparwyd o gronfa Cymunedau Cynaliadwy 

Cronfa Ffyniant Gyffredin y DU yn caniatáu i drefnwyr droi'r hen siopau papurau 

newydd yn y dref yn siop i'r gymuned. 

Mae gan y llyfrgell pethau 140 o eitemau i gyd, gyda'r mwyaf o'r eitemau ar ffurf 

rhoddion. Er enghraifft, mae peiriannau torri glaswellt a theganau plant wedi cael eu 

rhoi fel anrhegion gan y gymuned. Mae’r gofod wedi bod yn llwyddiant, yn rhannol, 

oherwydd y gymuned leol hael – a ddisgrifiwyd gan drefnydd fel un “gynnes a 

chroesawgar”. Dywedodd trefnydd: 

“Mae un teulu’n trin y gwasanaeth fel ‘peth braf’ ar gyfer y teulu, gan ddod i mewn a 

benthyca teganau bob mis” 

Effaith 

Adroddodd y trefnwyr fod Pethau Pawb yn chwarae rhan hanfodol a newidiol yng 

nghanol ei gymuned, yn enwedig i drigolion hŷn, sydd yn aml heb fawr o leoedd lleol 

eraill i ddod i gyswllt â’i gilydd. Mae ei amgylchedd croesawgar yn cynnig mwy na 

https://www.sirgar.llyw.cymru/cartref/busnes/cronfa-ffyniant-gyffredin-y-du-cronfa-cymunedau-cynaliadwy/

chymorth ymarferol yn unig. Dywedon nhw fod llawer o bobl yn galw heibio am 

sgwrs, gan dynnu sylw at werth gofod o’r fath i’r gymuned. 

Mae gallu'r tîm i barhau i addasu i ddiwallu anghenion y gymuned yn un o'i gryfderau 

craidd, gan sicrhau ei fod yn parhau i fod yn berthnasol ac yn hygyrch dros amser. 

Mae pwysigrwydd y gofod yn amlwg yn ei ryngweithiadau bob dydd.  

Llwyddiannau a gwersi a ddysgwyd 

Mae Pethau Pawb wedi llwyddo i sefydlu ei hun fel gwasanaeth cymunedol 

ymarferol a gofod lleol gwerthfawr, gyda dull gofalus ac wedi’i guradu o ran 

cyflwyno’r cynnig sy'n denu pobl i mewn. Mae ei arddangosfeydd ffenestri tymhorol 

a’i ddewisiadau dethol o ran stoc yn ei helpu i fod yn atyniad lleol, gan hybu 

gwelededd a nifer yr ymwelwyr. Un o’r prif bethau sy’n ei wneud yn llwyddiannus yw 

ei bwyslais ar helpu cwsmeriaid i arbed arian, gan gynnig eitemau o safon da y gellir 

eu gweld a'u trin yn y fan a’r lle, sy'n meithrin ymddiriedaeth a boddhad. 

Mae'r siop yn elwa ar ymdeimlad cryf o berchnogaeth leol, gyda'r gymuned yn 

chwarae rhan hanfodol wrth gynnal defnydd parchus o'r gofod trwy “hunan-blismona” 

anffurfiol. Fodd bynnag, mae adeiladu sylfaen o wirfoddolwyr gyson wedi bod yn 

heriol, ac mae llawer o bobl leol yn amharod i ymrwymo'n rheolaidd, ond yn dal i fod 

yn barod i helpu'n anffurfiol. Mae'r anawsterau hyn yn tynnu sylw at ba mor bwysig 

yw hyblygrwydd a chyflwyniad, ond yn enwedig y gallu i feithrin cydberthnasau lleol, 

wrth gynnal gwaith y siop. 

Anawsterau 

Mae'r sefydliad wedi wynebu heriau o ran cydbwyso cyflenwi â disgwyliadau 

gweinyddol, yn enwedig pan fo targedau ariannu mewn perygl o gysgodi diben 

craidd ei waith.  

Er ei fod wedi’i gefnogi gan gyllid Cymunedau Cynaliadwy, mae cyfyngiadau llym 

wedi creu problemau, yn enwedig pan oedd arian heb ei wario ar gael o hyd tua 

diwedd y cyfnod ariannu ond nad oedd modd ei drosglwyddo i’w ddefnyddio yn y 

dyfodol. Mae'r diffyg hyblygrwydd hwn wedi ei gwneud yn anodd cynllunio ar gyfer 

effaith a chynaliadwyedd dros yr hirdymor, er gwaethaf angen clir yn y gymuned ac 

ymgysylltu parhaus.  

Edrych tua’r dyfodol 

Mae Pethau Pawb bellach yn dechrau cyfnod newydd o dwf ac arallgyfeirio sydd 

wedi’i gefnogi gan gyllid a gafwyd yn ddiweddar a fydd yn dod i ben ym mis Ionawr 

2026. Bydd hyn yn galluogi mwy o fannau storio, ystod gynyddol o eitemau a fydd ar 

gael i'w benthyca, a’r gallu i ddarparu cyfleoedd hyfforddi newydd sy'n canolbwyntio 

ar uwchgylchu, gwneud gemwaith, adfer dodrefn, a hogi offer. Yn hollbwysig, mae'r 

tîm hefyd yn gweithio tuag at gynaliadwyedd ariannol gwell, gan gydnabod na allent 

weithredu heb gyllid allanol. Er mwyn arallgyfeirio incwm, maen nhw'n cynnig cyfle i 

grefftwyr lleol stocio eitemau yn y siop am ffi fisol fach ac yn archwilio ffyrdd o ddenu 

twristiaid.  

Mae'r tîm bellach wedi sicrhau cyllid ychwanegol yn benodol ar gyfer cyrsiau 

hyfforddi, gyda chynlluniau i gynnal sesiynau ar sgiliau gwnïo sylfaenol, gan 

ddefnyddio ffabrigau a roddwyd, gyda chymorth peiriannau gwnïo newydd eu prynu. 

Yn aml, ceir syniadau ar gyfer hyfforddiant a gweithdai yn naturiol heb unrhyw 

gynllunio yn ystod sgyrsiau bob dydd â chwsmeriaid, ac mae llawer ohonynt yn 

cynnig eu sgiliau neu'n awgrymu gweithgareddau newydd. Wrth edrych tua’r dyfodol, 

mae'r tîm yn gobeithio ehangu eu cynnig i blant hefyd, gyda chynlluniau creadigol 

megis gweithdai ceffylau pren a digwyddiadau eraill sy'n addas i deuluoedd ar y 

gweill.  

4.2.1.7 Casgliad ynghylch effaith gymdeithasol 

Mae'r canfyddiadau hyn, yn bennaf gan awdurdodau lleol, trefnwyr a gwirfoddolwyr, 

wedi'u hategu gan arolwg defnyddwyr, yn awgrymu bod gweithgareddau atgyweirio 

ac ailddefnyddio yn creu gwerth sylweddol i’r gymdeithas drwy wella llesiant a 

meithrin cynhwysiant a chyfalaf cymdeithasol. Archwiliodd y gwerthusiad sut y gellid 

mesur cyfraniad cymdeithasol gan weithgareddau atgyweirio ac ailddefnyddio sy'n 

dod i'r amlwg yn y dyfodol. Awgrymodd rhanddeiliaid, yn bennaf awdurdodau lleol a 

threfnwyr, y dylai gwaith monitro yn y dyfodol gofnodi pwy sy'n defnyddio'r 

gwasanaethau, a pha mor aml maent yn eu defnyddio ac at ba ddiben; cofnodi 

canlyniadau ansoddol megis hyder, cysylltiad cymdeithasol a lleihau straen; ac 

olrhain atgyfeiriadau gan sefydliadau partner. Yn seiliedig ar y canfyddiadau hyn, 

mae'n bosibl y byddai cyfuno data cyfranogwyr â fframweithiau gwerth cymdeithasol 

cydnabyddedig yn caniatáu i gyllidwyr fesur canlyniadau a nodi pa fframweithiau sy'n 

gweithio orau i ba gymunedau. Trafodir y fframweithiau gwerth cymdeithasol hyn yn 

fanylach yn yr adran ar effeithiolrwydd o ran cost Cronfa’r Economi Gylchol. 

 

4.2.2 Amgylcheddol  

Y prif gyfraniad amgylcheddol a wneir gan weithgareddau atgyweirio ac 

ailddefnyddio yw sicrhau bod cynhyrchion yn cael eu defnydd am fwy o amser ac 

osgoi'r angen i gynhyrchu eitemau newydd. Adlewyrchir hyn yn y ddamcaniaeth 

newid, sy'n nodi'r canlyniadau amgylcheddol megis gostyngiad yng nghyfaint y 

gwastraff a anfonir i safleoedd tirlenwi, a gostyngiad yn allyriadau carbon gwastraff. 

Ar draws y tri math o weithgareddau atgyweirio ac ailddefnyddio, mae hyn yn cael ei 

amlygu’n wahanol: 

• Mae hybiau ailddefnyddio (gan gynnwys y rheini sydd wedi'u cynnwys mewn 

canolfannau ailgylchu gwastraff cartref) yn casglu eitemau diangen ac yn eu 

hailddosbarthu. Mae hyn yn dargyfeirio deunydd yn uniongyrchol o safleoedd 

tirlenwi ac yn darparu dewis arall yn lle prynu nwyddau newydd. 

• Mae caffis atgyweirio yn adfer eitemau sydd wedi torri fel bod defnyddwyr yn 

parhau i ddefnyddio'r hyn sydd ganddyn nhw, a thrwy hynny'n dargyfeirio 

gwastraff ac yn osgoi prynu nwyddau newydd. 

• Mae llyfrgelloedd pethau (gwasanaethau benthyca) yn lleihau treuliant yn 

gyffredinol drwy ganiatáu i bobl fenthyca eitemau nad ydynt yn cael eu 

defnyddio'n aml yn lle eu bod yn berchen arnynt – drwy leihau perchnogaeth, 

gall benthyca hefyd arafu nifer y nwyddau sy’n mynd i safleoedd tirlenwi. 

Mae'r gwahaniaethau hyn yn llunio sut mae buddion amgylcheddol yn cael eu 

mesur. Mae hybiau ailddefnyddio, yn enwedig y rheini sy'n gysylltiedig â 

chanolfannau ailgylchu gwastraff y cartref, yn adrodd ar effeithiau yn ôl pwysau'r 

deunydd a ddargyfeirir ac yn cynnwys y ffigurau hyn yn adroddiadau gwastraff 

awdurdodau lleol. Wedyn caiff arbedion o ran carbon eu cyfrifo o'r tunelli o wastraff a 

ddargyfeirir, ond ni chaiff yr allyriadau a osgowyd o weithgynhyrchu cynhyrchion 

newydd eu hystyried. 

Mae caffis atgyweirio yn defnyddio Carboniadur Caffis Atgyweirio Farnham, sy'n 

amcangyfrif pwysau eitemau a achubwyd rhag cael eu gwaredu a'r allyriadau nwyon 

https://frc.cfsd.org.uk/index.php/rc-carbon-calculator-standard/

tŷ gwydr a osgowyd. Mae'r Carboniadur yn lluosi nifer yr atgyweiriadau llwyddiannus 

â phwysau cyfartalog a ffactor carbon ymgorfforedig cyfartalog ar gyfer pob categori 

cynnyrch, felly mae'n ystyried allyriadau sy'n gysylltiedig â chynhyrchu eitem 

newydd. 

Mae Benthyg Cymru yn defnyddio amrywiaeth o offer a chanllawiau i gyfrifo eu 

heffaith. Mae hyn yn cynnwys protocol pwysau cynnyrch a ddatblygwyd gan y 

Rhwydwaith Ailddefnyddio i gyfrifo pwysau a ddargyfeiriwyd o safleoedd tirlenwi, 

Carboniadur a ddatblygwyd gan Lyfrgell Offer Caeredin, a'u methodolegau eu hunain 

ar gyfer arbedion defnyddwyr yn seiliedig ar bris manwerthu a argymhellir, nifer y 

benthyciadau, a nifer y benthycwyr.  

Fel y trafodwyd yn y fethodoleg, mae diffyg data wedi llesteirio'r gallu i gyfrifo 

graddfa'r effeithiau, gan gynnwys y rheini y gellid adrodd arnynt mewn data monitro i 

gyd-fynd â'r damcaniaeth newid megis nifer yr atgyweiriadau a benthyciadau, 

pwysau eitemau a ddargyfeiriwyd, a'r allyriadau o dunelli metrig o garbon deuocsid 

a'i gyfatebol a osgowyd. 

Tynnodd cyfweliadau ansoddol sylw at un awdurdod lleol a agorodd siopau 

ailddefnyddio ym mis Mawrth 2023. Ynghyd â phrosesu gwell, mae'r siopau hyn wedi 

dargyfeirio 101 tunnell o ddeunydd o safleoedd tirlenwi, gan ddangos maint yr effaith 

sy'n bosibl oherwydd systemau integredig.  

Rhwng Ebrill 2020 a Mawrth 2025, adroddodd Caffi Trwsio Cymru fod 23,597 o 

eitemau wedi’u hatgyweirio, er bod y ffigur gwirioneddol yn debygol o fod yn uwch 

oherwydd tanadrodd. Cofnododd y rhwydwaith gyfradd llwyddiant o 83.4% ar draws 

eitemau megis dillad, electroneg y cartref, technoleg, eitemau pren, dodrefn, beiciau 

a theganau plant. Gan ddefnyddio Carboniadur Farnham, amcangyfrifir bod yr 

atgyweiriadau hyn wedi osgoi tua 776 tunnell o allyriadau carbon deuocsid a'i 

gyfatebol ac wedi dargyfeirio 82.6 tunnell o wastraff o safleoedd tirlenwi. Mae hyn yn 

tynnu sylw at werth amgylcheddol caffis trwsio a'r angen am adrodd cyson. Ar hyn o 

bryd, mae Caffi Trwsio Cymru yn defnyddio un ffactor trosi fesul atgyweiriad, ond 

mae'r Carboniadur yn cynnig wyth ffactor trosi penodol i eitemau. Mae'r ffactor trosi 

sengl a ddefnyddir yn deillio o ddwyster carbon cyfartalog eitem wedi'i hatgyweirio ac 

eithrio beiciau ac mae'n seiliedig ar gyfran yr eitemau a atgyweiriwyd yn ystod y 

cyfnod y cynhaliwyd yr astudiaeth. Felly, nid yw wedi pwysoli pob math o eitem yn 

https://edinburghtoollibrary.org.uk/carbon-data-for-sharing-libraries/

gyfartal ond wedi ystyried cyfran yr atgyweiriadau ar gyfer pob math o eitem i 

adlewyrchu’r ffordd y mae caffis atgyweirio’n gweithredu.   

Rhwng 2021 a 2025, cofnododd Benthyg Cymru 20,062 o fenthyciadau. 

Cynhyrchodd y rhain arbedion defnyddwyr o tua £485,571 mewn gwariant 

manwerthu a osgowyd, gwnaethant atal 232.75 o dunelli o allyriadau carbon 

deuocsid a'i gyfatebol, a gwnaethant atal 11.2 tunnell o wastraff rhag mynd i 

safleoedd tirlenwi. Er nad yw'r ffigurau hyn yn cynnwys carbon ymgorfforedig, maent 

yn dangos buddion clir benthyca yn lle prynu. 

Yn olaf, mae data'r arolygon defnyddwyr yn awgrymu bod gweithgareddau 

atgyweirio ac ailddefnyddio yn effeithiol ar y cyfan, gyda 77% (n = 55) o'r ymatebwyr 

yn dweud bod gan weithgareddau atgyweirio ac ailddefnyddio'r fantais o'u helpu i 

leihau gwastraff a chefnogi cynaliadwyedd amgylcheddol.  

4.2.2.1 Meithrin newid ymddygiad 

Y tu hwnt i ostyngiadau uniongyrchol mewn gwastraff, mae canfyddiadau'r 

gwerthusiad yn dangos bod gweithgareddau atgyweirio ac ailddefnyddio yn helpu i 

newid agweddau ac ymddygiadau tuag at economi fwy cylchol. Pwysleisiodd nifer o 

randdeiliaid, yn enwedig awdurdodau lleol a threfnwyr, fod y mentrau hyn yn 

chwarae rhan ddylanwadol wrth symud i ffwrdd o gymdeithas lle mae nwyddau'n 

cael eu taflu i ffwrdd ar ôl eu defnyddio am gyfnod byr, ac maent yn ymwneud â 

“newid diwylliannol” o ran maint y gwastraff hwn (LA8). O'r 60 o ymatebwyr i'r arolwg 

defnyddwyr a oedd wedi defnyddio caffi trwsio yn ystod y flwyddyn ddiwethaf, dim 

ond 20 oedd wedi dweud, yn absenoldeb y caffi trwsio, y byddent yn benthyca gan 

ffrind, yn ceisio atgyweirio'r eitem eu hunain, neu'n defnyddio gwasanaeth atgyweirio 

masnachol. Awgrymodd pob ymatebydd arall y byddent yn cael eitem newydd yn 

lle’r hen un neu'n cael gwared ar hen eitem drwy'r system wastraff, sy'n awgrymu 

bod caffis trwsio yn cefnogi'r broses o symud i economi gylchol, gyda'r dewisiadau 

amgen presennol yn llai deniadol. O'r 26 o bobl a ymatebodd i’r arolwg defnyddwyr a 

oedd wedi defnyddio llyfrgell pethau, fe ddywedodd deg y byddent wedi prynu eitem 

newydd, dywedodd naw y byddent wedi prynu eitem ail-law, tra oedd eraill wedi 

tynnu sylw at fenthyca trwy wasanaethau llogi neu o logi fel dewis amgen.  

Fel y dangosir yn astudiaeth achos Hwb Ailddefnyddio Wastesavers, mae 

gweithgareddau atgyweirio ac ailddefnyddio yn newid agwedd pobl tuag at 

ailddefnyddio – ac i leoliad lle gall pobl gael gafael ar nwyddau o ansawdd uchel. 

Disgrifiodd un trefnydd gwirfoddol mewn siop ailddefnyddio sut mae'r siop ei hun yn 

cael ei defnyddio i “ysgogi newid yn y ffordd y mae pobl yn rheoli eu gwastraff” ac i 

ddangos y gall cyfnewid nwyddau fod yr un mor gyfleus â phrynu rhai newydd (O9). 

Yn ystod pandemig COVID-19, fe wnaethon nhw sylwi bod pobl yn fwy tueddol o 

daflu eitemau i ffwrdd a phrynu rhai newydd, ac mae'r siop wedi bod yn ysgogydd i 

wrthdroi'r duedd honno (O9). 

Pan ofynnwyd i'r ymatebwyr yn yr arolwg defnyddwyr i ba raddau yr oeddent yn 

cytuno â'r datganiadau canlynol ar ymddygiadau atgyweirio ac ailddefnyddio: 

• Roedd 60% (n = 65) o'r ymatebwyr yn cytuno neu'n cytuno'n gryf â'r 

frawddeg: ‘Rwyf bellach yn gofyn i bobl eraill atgyweirio eitemau yn fwy aml 

nag wyf yn prynu rhai newydd’ 

• Roedd 56% (n = 65) o'r ymatebwyr yn cytuno neu'n cytuno'n gryf â'r 

frawddeg: ‘Rwyf bellach yn atgyweirio mwy o eitemau fy hun yn hytrach na 

phrynu rhai newydd’ 

• Roedd 60% (n = 65) o'r ymatebwyr yn cytuno neu'n cytuno'n gryf â'r 

frawddeg: ‘Rwyf yn prynu llai o gynhyrchion newydd gan fy mod i'n eu 

hatgyweirio yn lle’ 

• Roedd 55% (n = 65) o’r ymatebwyr yn cytuno â'r frawddeg: ‘Rwyf yn prynu llai 

o gynhyrchion newydd oherwydd fy mod i’n eu prynu’n ail-law’ 

• Roedd 47% (n = 64) o’r ymatebwyr yn cytuno â'r frawddeg: ‘Rwyf yn fwy 

tebygol o fenthyca eitemau yn hytrach na’u prynu (e.e. trwy lyfrgell pethau)’ 

• Roedd 86% (n = 65) o’r ymatebwyr yn cytuno â'r frawddeg: ‘Rwyf yn annog 

eraill (ffrindiau, teulu) i atgyweirio, benthyca neu brynu eitemau ail-law’ 

Adroddodd staff mewn siopau ailddefnyddio fod cwsmeriaid yn ystyried nwyddau ail-

law fwyfwy fel dewis amgen synhwyrol yn lle prynu rhai newydd, hyd yn oed os nad 

yw o reidrwydd yn lleihau nifer y nwyddau a ddefnyddir. Soniodd un trefnydd am 

gwsmer rheolaidd sy'n prynu soffa ail-law bob chwech i wyth mis oherwydd bod ei 

chi yn eu cnoi. Mae'n well ganddi wario £100 ar soffa sydd wedi ailddefnyddio yn 

hytrach na £2,000 ar un newydd, sef ymddygiad sy'n sicrhau bod dodrefn y gellir eu 

hailddefnyddio wastad ar gael, sy’n cefnogi model busnes y siop. 

Canfu'r gwerthusiad fod awdurdodau lleol a sefydliadau rhwydwaith yn hyrwyddo'r 

syniad bod eitemau gwastraff yn adnodd. Mae pentref ailddefnyddio un cyngor yn 

dargyfeirio symiau sylweddol o ddodrefn, tecstilau, bric-a-brac a phaent o safleoedd 

tirlenwi ac wedi sefydlu cyfleuster ailddefnyddio paent ledled y sir. Mae hyfforddiant 

staff ar draws y safle wedi helpu i wreiddio ideoleg ‘adnodd nid gwastraff’, ac mae’r 

pentref yn cynnal ymweliadau addysgol a digwyddiadau i atgyfnerthu’r neges hon. 

Nododd awdurdod lleol arall, er efallai na fydd siopau ailddefnyddio yn darparu 

llawer o dunelli, mai eu prif werth yw newid meddwl y cyhoedd (LA8). 

Mae mentrau megis digwyddiadau ailddefnyddio a rhoi cymunedol ar raddfa fawr yn 

dangos effaith ymdrechion cymunedol cydlynol i leihau gwastraff. Mewn un flwyddyn, 

rhoddwyd chwe thunnell o fwyd i fanciau bwyd a dargyfeiriwyd tair tunnell o nwyddau 

i siopau ailddefnyddio ac elusennau mewn un awdurdod lleol. Mae rhaglenni eraill yn 

dosbarthu biniau gwastraff bwyd am ddim ac yn trefnu sesiynau casglu sbwriel yn y 

gymuned, gan ddefnyddio hybiau fel mannau gollwng a chasglu canolog. Mae 

cerbyd ailddefnyddio ac ymgysylltu symudol hefyd yn cyrraedd cymunedau gwledig, 

gan ddarparu gwasanaethau ailddefnyddio ac yn codi ymwybyddiaeth mewn 

ardaloedd lle nad oes llawr o gyfleusterau. 

Mae rhwystrau i ddatblygu newid mewn ymddygiad, yn enwedig y ffaith nad yw'n 

unffurf ar draws defnyddwyr. Rhybuddiodd rhai o’r bobl a gafodd eu cyfweld mae’n 

bosib y byddai siopau ailddefnyddio yn newid y mathau o nwyddau y mae pobl yn eu 

prynu yn hytrach na lleihau defnydd yn gyffredinol. Mae cyfyngiadau o ran capasiti 

hefyd yn cyfyngu ar yr hyn y gellir ei gyflawni: cydnabu un awdurdod lleol nad oes 

ganddo'r adnoddau i ddidoli gwastraff swmpus i'w ailddefnyddio cyn ei gasglu, er 

gwaethaf canllawiau yn ei annog i wneud hynny. Fel sy’n wir am feysydd o effaith 

eraill, byddai monitro cadarn yn helpu i fesur sut mae agweddau ac ymddygiadau yn 

newid dros amser a nodi pa ymyriadau sydd fwyaf effeithiol. 

Mae'r astudiaeth achos isod o Ganolfan Ailddefnyddio Wastesavers ym Maendy, 

Casnewydd, yn tynnu sylw at yr effeithiau parhaus, gan gynnwys effeithiau 

amgylcheddol, y gall gweithgareddau atgyweirio ac ailddefnyddio eu cael. 

4.2.2.2 Astudiaeth achos Wastesavers – Maendy 

 

Y sefydliad 

Mae gwreiddiau Wastesavers Charitable Trust Ltd yn y sector ailgylchu, ar ôl cysylltu 

â Chyngor Dinas Casnewydd gyntaf yn 1985 i gyflwyno gwasanaeth ailgylchu papur. 

Ers hynny, mae wedi tyfu i fod yn fenter gymdeithasol amlweddog sy'n gweithredu ar 

draws y De.  

Lansiwyd Canolfan Ailddefnyddio Wastesavers yn 2018, ac fe symudodd i Faendy 

yn 2021 i fod ar Heol Cas-gwent. Mae'r ganolfan yn cyfuno gwasanaeth 

ailddefnyddio dodrefn a TG, caffi trwsio a llyfrgell pethau Benthyg, ac mae'n gartref i 

stordy creadigol Casnewydd. Yn fwy diweddar, mae llyfrgell cewynnau hefyd wedi'i 

lansio ar y safle.  

Mae eu gwaith yn ymestyn y tu hwnt i furiau'r ganolfan. Mae Wastesavers yn 

gweithredu deg siop elusen o fewn eu canolfannau ailgylchu ledled y De ac yn 

cefnogi mentrau ehangach fel caffi trwsio Pont-y-pŵl yn weithredol. Mae allgymorth y 

sefydliad yn ymestyn i elusennau lleol, ysgolion a rhwydweithiau cymorth i bobl 

ddigartref, tra bod eu partneriaethau â brandiau mawr yn darparu cyflenwad unigryw 

o ddodrefn rhodd o ansawdd uchel sydd ar gael i aelwydydd mewn angen. 

Dywedodd un aelod o staff: 

“Mae’r hyn a allai ar un adeg gael ei ddiystyru fel ‘siop sothach’ bellach yn 

cael ei weld fel lle lle gall pobl gael gafael ar eitemau fforddiadwy o ansawdd 

uchel” 

Effaith 

Mae presenoldeb ffisegol amlwg y ganolfan yng Nghasnewydd wedi cynnig mwy o 

gyfleoedd i bobl ymgysylltu â gwasanaethau ailddefnyddio ac atgyweirio. Mae’r 

ganolfan wedi’i lleoli rhwng tair cymdogaeth fwyaf difreintiedig y ddinas. Adroddodd y 

trefnwyr fod y gwasanaeth yn cyrraedd trawsdoriad mawr o'r boblogaeth, gan 

gynnwys teuluoedd ag incwm is ac unigolion sy'n profi'r argyfwng costau byw, gan 

gynnig cymorth fforddiadwy ac ymarferol.  

Yn hollbwysig, fe ddywedodd staff a gwirfoddolwyr fod Wastesavers yn helpu i newid 

canfyddiadau’r cyhoedd. Mae’r hyn a allai ar un adeg gael ei ddiystyru fel ‘siop 

sothach’ bellach yn cael ei weld fel lle lle gall pobl gael gafael ar eitemau fforddiadwy 

o ansawdd uchel. Dywedodd gwirfoddolwr fod ymwelwyr yn aml wedi’u synnu gan 

safon y rhoddion sydd ar gael, a bod siopa ail-law yn cael ei gydnabod fwyfwy fel 

rhywbeth call, sy’n ystyriol o'r amgylchedd, ac yn werthfawr i gymdeithas.  

Mae rhaglen wirfoddolwyr Wastesavers yn greiddiol i'r effaith hon. Gyda 170 o 

wirfoddolwyr gweithredol, maent yn canolbwyntio ar gynhwysiant cymdeithasol a 

helpu unigolion i fagu hyder, arferion a llwybrau i mewn i waith. Awgrymodd staff fod 

llawer ohonynt yn mynd ymlaen i ddod o hyd i waith â thâl ar ôl ennill profiad yn y 

ganolfan. Mae cyfleoedd yn cael eu llunio o amgylch nodau unigol, ac mae'r tîm 

wrthi'n archwilio adenillion cymdeithasol o fuddsoddi i ddangos tystiolaeth well o'r 

gwerth hwn.  

Mae'r ganolfan hefyd yn cefnogi cynhwysiant digidol, yn enwedig ymhlith trigolion 

hŷn a mudwyr sydd newydd gyrraedd, gan eu helpu i lywio systemau ar-lein (o 

wasanaethau presgripsiwn i ffurflenni cyngor) trwy gymorth ymarferol wedi'i deilwra.  

Llwyddiannau a gwersi a ddysgwyd 

Mae Wastesavers yn ystyried bod y mudiad ailddefnyddio presennol yn fudiad sydd 

yn y camau cynnar. Dim ond wyth mlynedd sydd wedi mynd heibio o’i gymharu â'r 

cyfnod o 20 mlynedd a gymerodd i ailgylchu ddod yn weithgaredd cyffredin. Mae'r 

safbwynt hwnnw'n helpu i roi cyd-destun i’w cyflawniadau a’r potensial enfawr o'u 

blaenau o hyd.  

Ni wneir manwerthu yn y ganolfan ailddefnyddio mewn ffordd draddodiadol: trosiant 

cyflym yw'r nod, gyda staff yn gwybod beth fydd yn gwerthu a phryd, o offer garddio 

yn y gwanwyn i deganau adeg y Nadolig. Mae'r hyblygrwydd hwn yn rhan o'r hyn 

sy'n gwneud y ganolfan yn gynaliadwy yn ariannol.  

Mae gwirfoddolwyr yn rhan annatod o'r gweithrediad. Mae llawer yn darganfod y 

ganolfan drwy gerdded i mewn, tra bod eraill yn cael eu cyfeirio drwy ganolfannau 

gwaith, gweithwyr cymorth neu sefydliadau eraill. Beth bynnag fo'r llwybr, mae 

Wastesavers yn sicrhau bod gwirfoddolwyr yn teimlo eu bod yn cael eu 

gwerthfawrogi a'u cefnogi.  

Mae newidiadau diwylliannol ar y gweill hefyd. Roedd staff wedi adrodd bod caffis 

trwsio ac uwchgylchu yn cael eu cydnabod fwyfwy fel dewisiadau amgen defnyddiol 

sy’n arbed arian yn lle prynu nwyddau newydd. Mae'r tîm yn nodi bod pobl iau, yn 

arbennig, yn gyfrifol am y diddordeb newydd mewn atgyweirio ac ailddefnyddio – 

gan ei ystyried nid yn unig fel rhywbeth angenrheidiol, ond fel rhywbeth chwaethus 

sy’n grymuso ac o fudd i’r gymuned.  

Anawsterau 

Er gwaethaf gwreiddiau cymunedol cryf, gall rhai cysyniadau – megis model 

benthyca Benthyg – fod yn anodd eu hegluro i boblogaeth leol amrywiol. Mae'r nifer 

sy'n ei ddefnyddio wedi bod yn is nag a obeithiwyd mewn rhai ardaloedd, gan dynnu 

sylw at yr angen am ymdrechion ymgysylltu sydd wedi’u teilwra.  

Mae Wastesavers hefyd yn wynebu costau cynyddol: mae tanwydd, cyfleustodau, 

yswiriant a staffio i gyd wedi dod yn ddrutach, gan roi pwysau ychwanegol ar yr 

incwm a gynhyrchir drwy'r siopau. Ar adegau, mae aelodau staff dan straen 

oherwydd prinder staff. Mae cynnal gweithrediadau o ddydd i ddydd wrth barhau i 

dyfu yn parhau i fod yn fater o gadw cydbwysedd rhwng y ddau.  

Edrych tua’r dyfodol 

Wedi'i lansio fel rhan o gynllun busnes 2020 i 2025, mae'r ganolfan ailddefnyddio 

bellach yn camu i mewn i gyfnod newydd: gan atgyfnerthu’r hyn sydd wedi gweithio 

hyd yn hyn ac edrych tua’r dyfodol yn benderfynol. Ar ôl dros bedair degawd, mae 

Wastesavers yn hunangynhaliol i raddau helaeth, ond mae'r tîm yn ystyried ei bod yn 

werthfawr iawn ehangu ei ymdrechion addysg ac allgymorth.  

Mae cynlluniau'n cael eu llunio i gryfhau cysylltiadau ag ysgolion a grwpiau 

cymunedol, yn ddelfrydol drwy rôl addysg a ariennir. Y nod yw ymgorffori 

gwerthoedd ailddefnyddio, atgyweirio ac ailgylchu yn gynnar ym mywydau plant, fel 

eu bod yn parhau ar hyd eu bywydau ac yn dylanwadu ar deuluoedd yn ehangach.  

Gyda rhwydweithiau cryf, model hyblyg, a chysylltiadau dwfn â’r gymuned, mae 

Wastesavers mewn sefyllfa dda i arwain taith economi gylchol Casnewydd ac 

ysbrydoli eraill ledled Cymru i ddilyn ar ei sodlau. 

4.2.2.3 Casgliad ynghylch effaith amgylcheddol 

At ei gilydd, mae'r dystiolaeth yn dangos bod gweithgareddau atgyweirio ac 

ailddefnyddio i gyd yn helpu i leihau gwastraff a thorri allyriadau nwyon tŷ gwydr, er 

mewn gwahanol ffyrdd. Byddai gwella cysondeb a chwmpas y gwaith monitro yn 

caniatáu cymariaethau cryfach ar draws gweithgareddau. Mae'r dystiolaeth sydd ar 

gael yn awgrymu effaith gadarnhaol ar yr amgylchedd, gan ddefnyddio carbon fel 

mesur. Fodd bynnag, mae bylchau data o hybiau ailddefnyddio awdurdodau lleol yn 

golygu nad oes modd i’r gwerthusiad hwn bennu graddfa’r effaith hon yn llawn. Mae'r 

dystiolaeth hefyd yn awgrymu bod gweithgareddau atgyweirio ac ailddefnyddio yn 

dechrau dylanwadu ar arferion defnyddwyr a normau cymdeithasol y rheini sy'n eu 

defnyddio, gan ymgorffori cysyniadau atgyweirio ac ailddefnyddio ym mywyd bob 

dydd.  

 

4.2.3 Economaidd 

Mae cyfweliadau, astudiaethau achos a’r arolwg defnyddwyr wedi tynnu sylw at y 

ffaith bod gweithgareddau atgyweirio ac ailddefnyddio yn darparu buddion 

economaidd ar sawl lefel. Fodd bynnag, mae'n bwysig nodi bod yr ymchwil hon wedi 

canolbwyntio ar effeithiolrwydd gweithgareddau atgyweirio ac ailddefnyddio o ran 

cost a bod gwerthuso effaith economaidd yn eilradd. Mae hyn wedi dylanwadu ar 

lefel y data a gasglwyd a'r cwestiynau a ofynnwyd yn ystod y gwaith maes. Y prif 

effeithiau economaidd a ddaeth i’r amlwg o’r ymchwil oedd datblygu sgiliau, 

cyfleoedd cyflogaeth, cynhyrchu refeniw ac arbedion i ddefnyddwyr.   

4.2.3.1 Datblygu sgiliau 

Mae gweithgareddau atgyweirio ac ailddefnyddio yn darparu cyfleoedd gwerthfawr i 

gyfranogwyr ennill sgiliau ymarferol sy'n gwella cyflogadwyedd ac yn cefnogi 

dilyniant i waith. Tynnodd sawl awdurdod lleol a threfnydd sylw at y ffaith bod rolau 

gwirfoddoli wedi'u targedu'n benodol at bobl ag anableddau a phobl ifanc nad ydynt 

mewn addysg, cyflogaeth na hyfforddiant. Mae rhai hybiau hefyd yn darparu 

lleoliadau strwythuredig a chefnogol i bobl sydd wedi’u “hallgáu’n gymdeithasol, sydd 

ag anawsterau dysgu neu sydd wedi’u hallgáu o waith prif ffrwd” (O4). Disgrifiodd un 

trefnydd bartneriaeth â gwasanaethau prawf lle mae cyfranogwyr yn uwchgylchu 

dodrefn, gan ennill profiad ymarferol mewn gwaith saer ac asiedydd – gan ddangos 

sut y gall y gweithgareddau hyn ddarparu llwybrau ystyrlon i feithrin sgiliau a 

chyflogaeth. 

Pwysleisiodd rhanddeiliaid ar draws prosiectau’r “bwlch sgiliau” presennol mewn 

gweithgareddau atgyweirio a’r angen am fwy o fuddsoddiad mewn hyfforddiant 

(LA1). Cadarnhaodd ganfyddiadau gwaith maes fod llawer o hybiau’n mynd i’r afael 

â hyn yn weithredol drwy fagu hyder cyfranogwyr a datblygu eu gallu ymarferol drwy 

wirfoddoli, gweithdai a rhaglenni hyfforddi. Adroddodd sawl prosiect eu bod wedi 

gweithio'n uniongyrchol gyda darparwyr dysgu cymunedol, gan gynnig hyfforddiant 

mewn gwaith saer, gwnïo a DIY. Mae gan y mentrau hyn ganlyniadau cyflogaeth 

amlwg: nododd un prosiect fod 10% o'i staff wedi'u recriwtio trwy lwybrau cyflogaeth 

â chymorth, tra bod eraill wedi nodi bod gwirfoddolwyr wedi llwyddo i bontio i rolau â 

thâl. Mewn rhai achosion, fe ddatblygodd y cyfranogwyr eu busnesau eu hunain hyd 

yn oed, gan gymhwyso sgiliau digidol a dylunio a enillwyd trwy weithgareddau 

atgyweirio ac ailddefnyddio i gychwyn mentrau bach megis dylunio digidol ac 

argraffu resin. 

4.2.3.2 Creu swyddi 

Mewn rhai achosion, mae hybiau a siopau ailddefnyddio wedi creu a chynnal swyddi 

lleol. Mae un siop ailddefnyddio yn cynnal yr hyn sy'n cyfateb i bedair swydd amser 

llawn ac yn cyfrannu at y model menter gymdeithasol ehangach. Yn y Gogledd, fe 

wnaeth cefnogaeth Cronfa'r Economi Gylchol olygu y gellid cadw swyddi mewn un 

siop ailddefnyddio a chreu cyfleoedd newydd yn deillio ohoni trwy hwyluso gweithdai. 

Mewn safleoedd eraill, fe ddisgrifiwyd y llwybr dilyniant o wirfoddoli i gyflogaeth fel 

“carreg gamu” i waith amser llawn, yn enwedig i’r rheini nad oedd ganddynt fawr o 

brofiad blaenorol o’r farchnad lafur (LA6). Yn olaf, dywedodd y rheini a gyfwelwyd o 

awdurdodau lleol fod gweithgareddau atgyweirio ac ailddefnyddio wedi cyfrannu at 

gynnydd yn nifer yr ymwelwyr ar y stryd fawr, gan adfywio canol trefi trwy ddenu pobl 

i fannau a rennir, a allai gael buddion posibl i fusnesau agos (LA5, LA8). 



 

52 
 

4.2.3.3 Hunangynhaliol 

Adroddwyd bod rhai siopau ailddefnyddio sy'n gysylltiedig â chanolfannau ailgylchu 

gwastraff y cartref yn cyllido eu hunain, gan gynhyrchu trosiant ac yn ailfuddsoddi 

unrhyw elw mewn mentrau gwyrdd neu raglenni cymunedol. Er enghraifft, 

adroddodd un awdurdod lleol gynnydd mewn trosiant o £50,000 i £107,000 ymhen 

pedair blynedd, tra bod un arall wedi cofnodi £400,000 ar draws tri safle mewn un 

flwyddyn. Mae nifer o siopau ailddefnyddio yn rhedeg ar drefniadau rhannu elw 

gydag awdurdodau lleol, gan roi eu gwargedion i elusennau lleol neu brosiectau 

cymunedol. Mae eraill yn gweithredu o dan gontractau sy'n gysylltiedig â 

dangosyddion perfformiad allweddol gyda darparwyr gwastraff swmpus. Er bod rhai 

safleoedd wedi gweithredu ar golled i ddechrau, nododd un trefnydd fod y mwyafrif 

wedi dod yn gynaliadwy yn ariannol o fewn dwy i dair blynedd, gan dynnu sylw at ba 

mor bwysig yw cymorth cyfalaf ar y cychwyn, ond yn dangos hefyd nad oes angen 

dibynnu ar grantiau dros yr hirdymor yn aml ar ôl sefydlu gweithrediadau. 

4.2.3.4 Arbed arian 

Awgrymodd canfyddiadau gan ddefnyddwyr a gymerodd ran fod atgyweirio neu 

fenthyca eitemau yn lle prynu rhai newydd yn eu helpu i arbed arian, gyda 62% (n = 

71) o ymatebwyr i’r arolwg defnyddwyr yn nodi bod defnyddio gweithgaredd 

atgyweirio ac ailddefnyddio wedi arbed arian iddynt. O'r 60 o ymatebwyr i'r arolwg a 

oedd wedi defnyddio caffi atgyweirio, dywedodd 47 ohonynt eu bod wedi arbed arian 

iddynt. Ar gyfartaledd, dywedodd defnyddwyr a ymatebodd i'r arolwg y byddai'r 

eitemau yr oeddent wedi'u trwsio mewn caffis trwsio wedi costio £183 ar gyfartaledd i 

brynu rhai newydd. Awgrymodd defnyddwyr llyfrgell pethau a ymatebodd i'r arolwg 

eu bod wedi arbed £300 ar gyfartaledd drwy fenthyca'r eitem yn hytrach na phrynu 

un newydd.  

Dangosodd data gan Benthyg Cymru fod y 20,062 o fenthyciadau a gofnodwyd 

rhwng y blynyddoedd 2021 a 2025 wedi creu arbedion i ddefnyddwyr o tua £485,571 

mewn gwariant manwerthu a osgowyd. Cyhoeddodd Caffi Trwsio Cymru ym mis 

Ionawr 2025 fod £1 miliwn wedi'i arbed trwy atgyweiriadau [troednodyn 2]  ers ei sefydlu 

yn 2017. Gallai'r arbedion hyn gael sawl effaith eilaidd, gan gynnwys meithrin 

 

2 Cymru'n arbed £1m drwy drwsio nid gwario | LLYW.CYMRU 

https://www.llyw.cymru/cymrun-arbed-1m-drwy-drwsio-nid-gwario
https://www.llyw.cymru/cymrun-arbed-1m-drwy-drwsio-nid-gwario

gwydnwch ariannol os caiff arian ei arbed, cefnogi'r economi leol os caiff ei wario'n 

lleol, neu welliannau i iechyd os caiff ei ddefnyddio ar gyfer hanfodion megis 

gwresogi neu fwyd. Er bod y buddion hyn yn fuddion posibl yn hytrach na rhai sydd 

eisoes wedi’u profi, maent yn tynnu sylw at werth ehangach gwasanaethau o'r fath. 

Mae'r astudiaeth achos ganlynol o siopau ailddefnyddio Crest yn Llandudno yn tynnu 

sylw at yr effeithiau economaidd y gall gweithgareddau atgyweirio ac ailddefnyddio 

eu cael.  

4.2.3.5 Astudiaeth achos Crest – Llandudno  

 

Y sefydliad 

Mae Crest yn elusen gofrestredig a menter gymdeithasol yn ardal Cyngor 

Bwrdeistref Sirol Conwy, yn y Gogledd. Fe’i sefydlwyd yn 1998, a’i nod oedd cyfuno 

mentrau ailddefnyddio ac ailgylchu â menter gymunedol. Nod y sefydliad yw lleihau 

gwastraff a chreu swyddi a chyfleoedd hyfforddi i'r rheini sy’n ddi-waith. Heddiw, 

Crest yw un o brif sefydliadau ailddefnyddio'r rhanbarth. Mae bellach yn lleihau'r 

gwastraff a anfonir i safleoedd tirlenwi wrth gefnogi’r broses o ddatblygu sgiliau a 

gweithgarwch economaidd lleol ar yr un pryd. 

Mae Crest yn rhedeg pedair siop fanwerthu sy'n gwerthu dodrefn, dillad, a nwyddau 

trydanol ail-law sydd wedi’u hadnewyddu. Mae ei bencadlys yn Brierley House yn 

ymdrin ag atgyweiriadau ac adnewyddu. Mae hwb ailddefnyddio Ralph Higgins ar 

Lôn Pabo yn arbenigo mewn nwyddau gwynion. Mae gweithgareddau eraill yn 

cynnwys gweithdai uwchgylchu, creu cynhyrchion o ddeunyddiau wedi'u hailgylchu, 

a rheoli siop Happitat. Mae hon yn siop uwchgylchu bwrpasol yn Llandudno sy'n 

herio canfyddiadau pobl ynghylch nwyddau ail-law. 

Mae Crest hefyd yn darparu gwasanaethau dodrefnu i bobl sy'n symud, yn rhedeg 

gorsaf radio gymunedol, ac yn cefnogi banc bwyd a ariennir drwy elw. Gyda 

throsiant blynyddol o tua £1 miliwn, 40 o staff a 50 o wirfoddolwyr, mae Crest wedi 

dod yn rhan annatod o dirwedd economaidd a chymdeithasol Conwy.  

Effaith 

Mae Crest yn cael ei ystyried, yn ôl un gwirfoddolwr, yn “sefydliad sy’n perthyn i’r 

gymuned”. Mae ei waith yn cyfuno gweithredu amgylcheddol â gwerth cymdeithasol 

cryf. 

Trwy wneud siopa ail-law yn hawdd, awgrymodd y gwirfoddolwr fod Crest wedi helpu 

i newid barn a lleihau stigma ynghylch nwyddau sydd wedi’u hailddefnyddio. 

Dywedodd y trefnwyr fod ei gydberthnasau agos â rhanddeiliaid lleol yn caniatáu 

iddo newid y ffordd y mae pobl yn meddwl am ailddefnyddio, ac mae ei gynlluniau 

hyfforddi a gwaith wedi helpu pobl i gael swyddi, wedi codi eu hyder, ac wedi 

meithrin eu sgiliau. O ddodrefnu cartrefi pobl mewn argyfwng i redeg banc bwyd, 

mae Crest yn parhau i fod yn bresenoldeb dibynadwy sy'n canolbwyntio ar bobl yn 

ardal Cyngor Bwrdeistref Sirol Conwy. 

Llwyddiant a gwersi a ddysgwyd 

Mae trefnwyr yn datgan bod Crest wedi dod yn fodel ar gyfer mentrau ailddefnyddio 

dan arweiniad y gymuned. Maen nhw'n dweud bod ei lwyddiant yn dibynnu ar roi 

pobl yn gyntaf trwy gefnogi staff, gwirfoddolwyr a hyfforddeion i ddatblygu sgiliau a 

symud ymlaen i gyfleoedd newydd. Mae partneriaethau cryf â rhanddeiliaid yn 

ymestyn ei gyrhaeddiad ac yn helpu i rannu arferion gorau. 

Mae’r gallu i addasu yn gryfder allweddol arall. Mae Crest wedi esblygu ei 

wasanaethau dros amser, gan ymateb i anghenion a heriau sy'n newid. Yn ystod 

pandemig COVID-19, fe brofwyd ei wydnwch, pan lwyddodd i gynnal cymorth ar 

gyfer staff a gwirfoddolwyr. Mae pob gwirfoddolwr yn elwa ar fentora a chynllun 

datblygu personol, gan sicrhau bod eu hamser gyda Crest yn gam cadarnhaol tuag 

at eu nodau eu hunain. 

Anawsterau 

Mae Crest bellach yn wynebu costau cynyddol, gan gynnwys cynnydd mewn 

yswiriant gwladol a'r isafswm cyflog. Mae'r costau hyn yn rhoi pwysau ar gyllidebau 

ac yn ei gwneud yn anoddach cadw staff medrus. Mae recriwtio hefyd yn her.  

Yn aml, mae cyllid yn gyllid byrdymor ac wedi'i gysylltu â thargedau cul, gan wneud 

cynllunio hirdymor yn anodd. Gall oedi wrth gymeradwyo cyllid arwain at gyfnodau o 

ansicrwydd ac yna brys i wario, gan greu cylch cyllido anwastad sy'n llesteirio twf. 

Edrych tua’r dyfodol 

Nod Crest yw parhau i gynyddu ei effaith amgylcheddol, economaidd a 

chymdeithasol wrth fynd i'r afael â’r heriau a wynebir ganddo. Mae'n gweld yr angen 

am rwydwaith ailddefnyddio ledled Cymru i rannu arferion gorau ac mae'n archwilio'r 

potensial i arwain y gwaith hwn gyda'r buddsoddiad cywir. 

Yng Conwy, mae Crest yn bwriadu ehangu'r capasiti yn Lôn Pabo i ateb y galw 

cynyddol. Bydd hyn yn cynnig gwasanaethau ar gyfer adnewyddu ac yn cyflwyno 

mwy o weithgareddau addysgol (megis gweithdai ar ailgylchu plastig mewn 

ysgolion). Gyda phrofiad a hanes o arloesi, mae Crest mewn sefyllfa dda i barhau i 

esblygu – ar yr amod y gall sicrhau'r adnoddau i gyd-fynd â'i uchelgais. 

4.2.3.6 Casgliad ynghylch effaith economaidd 

At ei gilydd, mae'r gwerthusiad yn canfod bod gweithgareddau atgyweirio ac 

ailddefnyddio yn darparu buddion gwirioneddol i’r economi ar sawl lefel: o unigolion i 

gymunedau ac economïau lleol. Er bod Cronfa’r Economi Gylchol wedi’i chynllunio’n 

bennaf fel rhaglen amgylcheddol, mae’r dystiolaeth yn dangos bod y mentrau hyn 

hefyd wedi esgor ar ddatblygiad sgiliau, cyfleoedd cyflogaeth, arbedion o ran cost, a 

mentrau sy’n cynnal eu hunain yn ariannol. Ar lefel yr unigolyn, mae cyfranogwyr yn 

ennill sgiliau ymarferol a throsglwyddadwy sy'n gwella cyflogadwyedd, gyda nifer o 

wirfoddolwyr yn symud ymlaen i rolau cyflogedig neu'n sefydlu eu busnesau bach eu 

hunain. Ar lefel y gymuned, mae hybiau a siopau ailddefnyddio wedi creu swyddi 

lleol ac wedi ailfuddsoddi refeniw mewn prosiectau cymdeithasol ac amgylcheddol, 

gan ddangos rhywfaint o wydnwch ariannol ar ôl i fuddsoddiad cyfalaf cychwynnol 

gael ei ddarparu. I ddefnyddwyr, mae benthyca, atgyweirio a phrynu nwyddau ail-law 

yn darparu arbedion ariannol pendant a mynediad gwell i eitemau fforddiadwy yn 

ystod yr argyfwng costau byw. Er na chasglwyd data economaidd cynhwysfawr o 

dan y gwerthusiad hwn, mae'r canfyddiadau hyn yn awgrymu y gall mentrau 

atgyweirio ac ailddefnyddio wneud cyfraniad gwerthfawr at ddatblygiad economaidd 

lleol pan gânt eu cefnogi â chyllid cychwyn busnes wedi'i dargedu, buddsoddiad 

mewn sgiliau a chydlynu strategol. 

 

4.3 Effeithiolrwydd cyllid yr economi gylchol o ran cost  

Amlinellir dadansoddiad o effeithiolrwydd o ran cost yn Llyfr Gwyrdd Trysorlys EF fel 

dull o gymharu costau a buddion gwahanol opsiynau i gynhyrchu'r un allbynnau neu 

allbynnau tebyg er mwyn nodi'r ymyriad sy'n cydbwyso costau, risgiau a buddion 

polisi neu raglen. Yn ddelfrydol, ymgymerir â’r dadansoddiad hwn wrth ddylunio 

rhaglen i gymharu ffyrdd amgen o gyflawni'r un canlyniadau. Mae'n ystyried y costau 

a’r buddion i gymdeithas gyfan, nid yn unig i'r corff sy'n gwario, sef Llywodraeth 

Cymru yn yr achos hwn. Pan nad oes opsiynau eraill ar gael, mae effeithiolrwydd o 

ran cost yn aml yn cael ei asesu yn erbyn sefyllfa wrthffeithiol, h.y. beth fyddai wedi 

digwydd pe na bai'r rhaglen wedi cael ei chynnal (‘busnes fel arfer'). Felly mae'r 

gwerthusiad yn ystyried effeithiolrwydd o ran cost drwy amcangyfrif beth allai fod 

wedi digwydd yn absenoldeb Cronfa'r Economi Gylchol. Fodd bynnag, roedd y gallu i 

benderfynu yn y gwerthusiad hwn a oedd gwariant Cronfa'r Economi Gylchol ar 

weithgareddau atgyweirio ac ailddefnyddio yn cynrychioli gwerth am arian wedi'i 

gyfyngu gan sawl cyfyngiad. 

4.3.1 Cyfanswm y gwariant a dosbarthiad y gwariant 

Dosbarthwyd Cronfa’r Economi Gylchol i awdurdodau lleol a’u partneriaid ar sail 

grant cystadleuol. Roedd y cyllid yn cynnwys cymysgedd o gyllid cyfalaf a refeniw ac 

fe'i rhoddwyd i'r rheini â chysylltiadau â chanolfannau ailgylchu gwastraff y cartref a'r 

rheini hebddynt. Dyrannwyd y cyllid fel a ganlyn: 

• Cyllid cyfalaf o £5.6 miliwn ar gyfer prosiectau sy'n gysylltiedig â chanolfannau 

ailgylchu gwastraff y cartref i uwchraddio’r canolfannau hyn drwy integreiddio 

cyfleusterau ailddefnyddio i'w gweithrediadau 

• £798,381 o gyllid refeniw ar gyfer prosiectau sy'n gysylltiedig â chanolfannau 

ailgylchu gwastraff y cartref 

• £3.9 miliwn o gyllid cyfalaf ar gyfer prosiectau cymunedol i sefydlu neu wella 

gweithgareddau atgyweirio ac ailddefnyddio yn y gymuned ac ar y stryd fawr 

• Cyllid refeniw o £2.2 miliwn ar gyfer prosiectau yn y gymuned 

Oherwydd natur gystadleuol y cyllid, ni chafodd ei rannu'n gyfartal ledled Cymru, ac 

roedd rhaid i’r awdurdodau lleol wneud cais am y cyllid. Mae Tabl 1 yn amlinellu sut 

y dyrannwyd y cyllid, gyda Gwynedd yn cael y mwyaf, gan gefnogi'r nifer fwyaf o 

brosiectau a chynnal y nifer uchaf o hybiau.  

Tabl 2: Cyllid grant Cronfa’r Economi Gylchol yn ôl awdurdod lleol rhwng 
blynyddoedd ariannol 2019 i 2020 a 2024 i 2025 

Awdurdod lleol 

Cyfanswm y 

gwariant Nifer y grantiau Nifer yr hybiau 

Ynys Môn £446,424 2 6 

Blaenau Gwent £308,000 2 2 

Pen-y-bont ar 

Ogwr £0 0 0 

Caerffili £761,081 2 2 

Caerdydd £304,222 3 3 

Sir Gaerfyrddin £544,280 5 5 

Ceredigion £0 0 0 

Conwy £636,608 1 1 

Sir Ddinbych £384,819 3 3 

Sir y Fflint £352,472 1 1 

Gwynedd £2,739,302 10 27 

Merthyr Tudful £0 0 0 

Sir Fynwy £940,670 4 17 

Casnewydd £858,755 4 4 

Castell-nedd Port 

Talbot £12,950 2 2 

Ddim yn 

berthnasol £33,525 1 1 

Sir Benfro £605,000 1 1 

Powys £1,493,946 5 9 

Rhondda Cynon 

Taf £859,318 4 5 

Abertawe £686,744 5 12 

Torfaen £205,715 1 2 

Bro Morgannwg £358,194 1 1 

Wrecsam £27,523 1 1 

Cyfanswm £12,559,549 58 105 

Ffynhonnell: Data Cronfa’r Economi Gylchol Llywodraeth Cymru 

Yr hyn y mae Tabl 2 yn ei ddangos yw nad oes cysylltiad o reidrwydd rhwng lefel y 

cyllid a nifer yr hybiau a gefnogir. Cafodd Sir Fynwy a Chasnewydd tua £900,000 

mewn cyllid grant, ond cefnogodd Sir Fynwy ddwywaith y nifer o hybiau. Mae hyn yn 

debygol o fod oherwydd bod maint posibl y gwaith cyfalaf y mae ei angen yn 

amrywio ac oherwydd cymhlethdod y prosiectau a ariennir. Mae'r cyllid grant yn 



 

59 
 

pwysleisio gwariant cyfalaf a dylid trin y rhain fel buddsoddiadau strategol gydag 

unrhyw werth yn cael ei ystyried dros oes ddefnyddiadwy'r asedau.  

4.3.2 Monitro allbynnau 

Fel y nodwyd yn flaenorol, ni chyflwynwyd gwaith monitro cynhwysfawr o allbynnau 

mewn perthynas â gwariant tan yn hwyr yn y rhaglen. Heb ddata cyson ar raddfa'r 

gweithgareddau a nifer y cyfranogwyr, mae'n amhosibl amcangyfrif yn gywir 

cyfanswm y buddion cymdeithasol, amgylcheddol neu economaidd a gynhyrchir, ac 

felly cymharu'r buddion hyn â chost cyllido neu senario busnes fel arfer.  

4.3.3 Diffyg cyfrifiadau gwerth cymdeithasol perthnasol 

Er bod methodolegau sy'n dod i'r amlwg yn Llyfr Gwyrdd Trysorlys EF a llenyddiaeth 

gysylltiedig yn cynnig ffyrdd o werthuso canlyniadau cymdeithasol, nid oeddent yn 

berthnasol yma oherwydd yr ystod eang o effeithiau posibl, prinder gwerthusiadau 

cymdeithasol perthnasol, ac mewn rhai achosion diffyg data am gyfranogiad. Er 

enghraifft, mae astudiaethau diweddar wedi moneteiddio buddion gweithgarwch 

corfforol i iechyd a gellir disgwyl effeithiau cadarnhaol tebyg, megis mwy o hyder a 

chynhwysiant cymdeithasol a llesiant gwell, o gymryd rhan mewn gweithgareddau 

atgyweirio ac ailddefnyddio. Fodd bynnag, nid yw'r rhain wedi'u datblygu i 

werthfawrogi effaith ymgysylltu â'r gymuned ac, felly, gall eu defnyddio 

danamcangyfrif neu oramcangyfrif yr effaith bosibl. Yn ogystal, heb wybodaeth am 

gyrhaeddiad a dwyster ymgysylltu â gweithgareddau atgyweirio ac ailddefnyddio, nid 

oes modd mynd ati i geisio cyfrifo gwerth cymdeithasol. 

4.3.4 Diffiniad o fuddion bwriadedig 

Mae tystiolaeth o gyfweliadau â chydweithwyr polisi Llywodraeth Cymru, y cefndir 

polisi, a datblygiad y ddamcaniaeth newid yn ei gwneud yn glir bod amcan sylfaenol 

rhaglenni gweithgarwch atgyweirio ac ailddefnyddio Cronfa'r Economi Gylchol yn 

ymwneud â’r amgylchedd, gyda buddion cymdeithasol ac economaidd yn cael eu 

cydnabod ond heb eu mynegi na'u targedu'n gyson [troednodyn 3]. O ganlyniad, roedd 

gweithgareddau atgyweirio ac ailddefnyddio yn mynd ar drywydd amrywiaeth eang o 

 

3 Fel y nodwyd yn y cyflwyniad, un o amcanion y gwerthusiad hwn yw nodi effeithiau cymdeithasol er 
mwyn caniatáu cyllid yn y dyfodol i nodi a monitro effeithiau cymdeithasol yn well. 

ganlyniadau cymdeithasol sy'n ased o ran effaith gymunedol ond yn heriol i'w mesur. 

Hyd yn oed gyda sampl fach o brosiectau, byddai'n anodd priodoli’r buddion a 

welwyd i wariant rhaglenni pan nad oedd canlyniadau wedi'u safoni nac wedi'u 

cysylltu'n benodol â phenderfyniadau ynghylch ariannu. 

4.3.5 Amrywiaeth gwariant 

Yn olaf, cefnogodd Cronfa'r Economi Gylchol bedwar math gwahanol o 

weithgareddau atgyweirio ac ailddefnyddio a darparodd gymysgedd o gyllid cyfalaf a 

refeniw. Byddai angen i unrhyw asesiad o effeithiolrwydd o ran cost wahaniaethu 

rhwng y ffrydiau ariannu a'r gweithgareddau hyn. Er enghraifft, ni ellir tybio bod y 

buddion o ran llesiant sy'n gysylltiedig â gwirfoddoli mewn caffi trwsio yn berthnasol i 

ddefnyddwyr hwb ailddefnyddio. Yn yr un modd, mae grantiau cyfalaf ar gyfer 

adeiladu neu adnewyddu yn gwasanaethu diben gwahanol i grantiau refeniw sy'n 

cefnogi’r broses o weithredu llyfrgell pethau. Felly byddai crynhoi gwariant mor 

amrywiol mewn un cyfrifiad o effeithiolrwydd o ran cost yn gamarweiniol. 

4.3.6 Dull gwrthffeithiol 

Mae'r adrannau canlynol yn ystyried effeithiolrwydd gwariant cyfalaf o ran cost, 

cymorth refeniw ar gyfer caffis trwsio a llyfrgelloedd pethau, a grantiau i sefydliadau 

rhwydwaith ar wahân, gan ystyried yr hyn a fyddai wedi digwydd yn absenoldeb 

cyllid Cronfa'r Economi Gylchol. 

4.3.6.1 Hybiau gweithgareddau atgyweirio ac ailddefnyddio 

Yng nghyd-destun Cronfa'r Economi Gylchol, buddsoddodd Llywodraeth Cymru £9.5 

miliwn mewn prosiectau cyfalaf: tua £5.6 miliwn i uwchraddio canolfannau 

ailddefnyddio gwastraff y cartref drwy integreiddio cyfleusterau ailddefnyddio i'w 

gweithrediadau, a £3.9 miliwn i sefydlu neu wella gweithgareddau atgyweirio ac 

ailddefnyddio yn y gymuned ac ar y stryd fawr. Mae canllawiau Llywodraeth Cymru 

ar ddatblygu achos busnes rhaglen yn nodi, pan fydd ymyriad yn cynnwys creu a 

darparu cyfleusterau newydd, nid oes llawer o amwysedd ynghylch yr hyn y bydd y 

rhaglen yn ei gyflawni. Mewn achosion o'r fath, mae asesu effeithiolrwydd o ran cost 

yn cynnwys naill ai adolygu a oedd caffael y cyfleusterau yn cynrychioli gwerth am 

arian neu archwilio effeithiau'r gweithgareddau a ddigwyddodd yn y cyfleusterau 

hynny ar ôl y broses gaffael. Yn gyntaf, mae gwerth am arian yn ystod y broses 

https://www.llyw.cymru/sites/default/files/publications/2018-08/guide-to-developing-the-programme-business-case.pdf

gaffael yn cael ei sicrhau i gyrff cyhoeddus drwy brosesau caffael cyhoeddus 

safonol, tra bod yn rhaid i sefydliadau’r trydydd sector ddangos hynny yn eu 

ceisiadau am grant. Fodd bynnag, yn achos yr ail beth, ni wnaeth Llywodraeth 

Cymru fonitro sut y defnyddiwyd y cyfleusterau ar ôl y broses gaffael gan mai'r 

defnydd o gyllid grant sy'n cael ei fonitro yn erbyn targedau. Yn yr achosion hyn, 

mae'r targedau'n ymwneud â gwariant cyfalaf megis caffael contractwyr. Tybir y 

bydd unrhyw effaith ar weithgareddau atgyweirio ac ailddefnyddio yn seiliedig ar y 

defnydd o'r cyfleusterau ar ôl i'r cyllid grant gael ei wario a gwaith monitro'r prosiect 

ddod i ben. Ni fyddai unrhyw ddata monitro yn cael eu casglu ar weithgareddau o 

fewn y cyfleusterau yn yr achosion hyn. Felly mae asesiad o effaith bosibl y gwariant 

ar weithgareddau atgyweirio ac ailddefnyddio yn dibynnu ar ddata ansoddol a 

gasglwyd yn ystod y gwerthusiad.  

Mae tystiolaeth o gyfweliadau â rhanddeiliaid awdurdodau lleol yn awgrymu bod 

siopau ailddefnyddio a ariennir drwy Gronfa'r Economi Gylchol bellach yn gallu 

cynnal eu hunain yn ariannol. Yn yr ystyr hwn, gellir ystyried y buddsoddiad cyfalaf 

fel cyfraniad strategol at amcanion amgylcheddol yn ogystal â darparu buddion 

cymdeithasol ac economaidd. Heb gymorth Cronfa’r Economi Gylchol, mae’n 

annhebygol y byddai llawer o awdurdodau lleol, sy’n wynebu pwysau ar 

wasanaethau craidd megis addysg a gofal cymdeithasol, wedi blaenoriaethu’r 

prosiectau hyn yn y tymor byr. Efallai y byddai rhai awdurdodau wedi cyflwyno 

cyfleusterau ailddefnyddio dros gyfnod hirach, ond mae'r rhaglen genedlaethol wedi 

cyflymu'r broses weithredu ledled Cymru. 

Yn wahanol i gyllid cyfalaf, sy'n canolbwyntio ar greu a darparu cyfleusterau, nod 

cyllid refeniw yw annog newid allanol neu gymdeithasol. Mae'r math hwn o gyllido yn 

llai clir, yn cynnwys mwy o amwysedd, ac fel arfer yn canolbwyntio mwy ar 

ganlyniadau. At ei gilydd, dyfarnodd Llywodraeth Cymru grantiau gwerth tua £2.2 

miliwn i hybiau nad ydynt yn gysylltiedig â chanolfannau ailgylchu gwastraff y cartref 

ac sy'n cynnig gwasanaethau atgyweirio a benthyca, a £0.8 miliwn i hybiau 

atgyweirio ac ailddefnyddio sy'n gysylltiedig â chanolfannau ailgylchu gwastraff y 

cartref. Tynnodd cyfweliadau â rhanddeiliaid Llywodraeth Cymru sylw at nifer o 

ganlyniadau disgwyliedig a oedd yn deillio o’r cymorth hwn, gan gynnwys ymgysylltu 

â'r gymuned, datblygu sgiliau a buddion i’r amgylchedd. 

Fel y trafodwyd mewn adrannau uchod, mae diffyg data monitro cynhwysfawr yn 

golygu nad yw'n bosibl cyfrifo gwerth ariannol y buddion hyn nac unrhyw arbedion i 

Lywodraeth Cymru yn gywir. Enghraifft o arbediad, fel y nodwyd yn yr adran effaith 

gymdeithasol, fyddai costau gofal iechyd is drwy wella llesiant ac iechyd meddwl. 

Mae technegau mesur effaith gymdeithasol a amlinellir yn Llyfr Gwyrdd Trysorlys EF 

yn parhau i esblygu ac maent yn anodd eu cymhwyso pan nad yw niferoedd y rheini 

sy’n cymryd rhan, dwyster yr ymgysylltiad a llesiant sylfaenol yn hysbys. Heb ddata 

monitro, ni all y gwerthusiad amcangyfrif gwerth posibl costau gofal iechyd a 

osgowyd, gan na all bennu nifer y cyfranogwyr oedd yno a faint a brofodd y 

canlyniadau hyn, ac nid oes dull ar gyfer troi'r data hyn yn fewnwelediad i ofal iechyd 

a osgowyd. 

Wrth ystyried y sefyllfa wrthffeithiol, sef yr hyn a fyddai wedi digwydd yn absenoldeb 

cyllid Cronfa'r Economi Gylchol, mae'n anodd dweud a fyddai canlyniadau 

cymdeithasol tebyg wedi'u gwireddu drwy weithgareddau cymunedol eraill. Mae'n 

gredadwy y gallai rhai unigolion a fagodd hyder neu a greodd gysylltiadau 

cymdeithasol trwy weithgareddau atgyweirio ac ailddefnyddio fod wedi dod o hyd i 

ffyrdd eraill o ymgysylltu. Fodd bynnag, mae'r prif ganfyddiadau'n tanlinellu bod 

gweithgareddau atgyweirio ac ailddefnyddio yn creu mannau penodol sy'n cyfuno 

gweithredu amgylcheddol â chreu cymunedau a datblygiad personol, gan awgrymu, 

heb gymorth Cronfa'r Economi Gylchol, efallai na fyddai llawer o'r buddion 

cymdeithasol hyn wedi dod yn ffaith ar yr un raddfa na dwyster. 

Yn olaf, mae presenoldeb ffynonellau ariannu amgen fel y Gronfa Ffyniant Gyffredin 

a’r Loteri Genedlaethol, er eu bod yn werthfawr ar gyfer cynnal gweithgareddau 

atgyweirio ac ailddefnyddio, yn gwneud dadansoddiad o effeithiolrwydd o ran cost yn 

fwy cymhleth drwy ei gwneud yn anoddach pennu’r effaith y mae cyllid Cronfa'r 

Economi Gylchol yn ei gael ar ei ben ei hun. Mae'r argymhellion a nodir yn Adran 5 

o'r adroddiad hwn wedi'u cynllunio i wella gwerthusiadau yn y dyfodol, e.e. drwy 

wella monitro, egluro canlyniadau bwriadedig a gwahaniaethu rhwng gwahanol 

ffrydiau ariannu fel y gellir cynnal asesiad mwy cadarn o fuddion o’u cymharu â 

gwariant. 

4.3.6.2  Sefydliadau rhwydwaith 

Mae gwerthuso a oedd y cyllid grant ar gyfer y sefydliadau rhwydwaith, sef Caffi 

Trwsio Cymru a Benthyg Cymru, yn gosteffeithiol wrth gyflawni'r nod o ehangu’r 

ddarpariaeth o weithgareddau atgyweirio ac ailddefnyddio yn gofyn am archwilio 

beth allai fod wedi bodoli hebddynt. Mae data cyfweliadau yn awgrymu na fyddai 

llawer o grwpiau lleol wedi lansio caffis trwsio na llyfrgelloedd pethau heb gymorth y 

rhwydweithiau wrth ledaenu ymwybyddiaeth a darparu cymorth gweinyddol, 

hyfforddiant a chymorth logistaidd. 

4.3.6.3 Caffi Trwsio Cymru 

Sefydlwyd Caffi Trwsio Cymru yn 2017 ac roedd wedi cael cyllid gan Gynllun 

Cymunedau y Dreth Gwarediadau Tirlenwi Llywodraeth Cymru, Loteri Cod Post y 

Bobl, Sefydliad Cymunedol Cymru, Cronfa’r Eglwys yng Nghymru, a grant 

gwirfoddoli Cyngor Gweithredu Gwirfoddol Cymru. Ar hyn o bryd, mae'n cael ei 

ariannu'n bennaf gan Gronfa’r Economi Gylchol Llywodraeth Cymru.  

Trwy Gronfa’r Economi Gylchol, fe gafodd Caffi Trwsio Cymru £771,598 rhwng 

blynyddoedd ariannol 2020 i 2021 a 2024 i 2025. Yn ystod y cyfnod hwn, fe 

wnaethant gyfrannu at dwf nifer y caffis atgyweirio yng Nghymru o wyth aelod i 133 

aelod. Trwy eu haelodau, mae 23,597 o atgyweiriadau wedi'u cwblhau, mae 1,178 o 

aelodau wedi bod yn rhan o'r gwaith, ac ataliwyd 776 tunnell o allyriadau nwyon tŷ 

gwydr rhag cael eu hallyrru. Mae Tabl 3 yn dangos bod nifer y caffis trwsio ac 

allbynnau megis nifer yr atgyweiriadau ac allyriadau nwyon tŷ gwydr a ataliwyd wedi 

cynyddu ochr yn ochr â chyllid Caffi Trwsio Cymru a ddaeth i law drwy Gronfa'r 

Economi Gylchol. Fodd bynnag, bu gostyngiad yn nifer y caffis rhwng 2023 a 2024 a 

2024 i 2025, gyda Caffi Trwsio Cymru yn archwilio eu haelodaeth i nodi caffis nad 

ydynt yn gweithredu mwyach yn ystod y cyfnod hwn. Hyd yn oed gyda'r gostyngiad 

bach hwn, fe gynyddodd nifer y gwirfoddolwyr, yr atgyweiriadau a'r allyriadau nwyon 

tŷ gwydr a ataliwyd o flynyddoedd ariannol 2023 i 2024 a 2024 i 2025.  

Tabl 3: Graddio blynyddol caffis trwsio 2020 i 2025 

Blwyddyn 
ariannol 

Cyllid a 
ddaeth i 
law  

Nifer y 
caffis  

Nifer y 
gwirfoddol
wyr  

Nifer yr 
atgyweiria
dau  

Allyriadau 
nwyon tŷ 
gwydr nas 
allyrrwyd 
(tCO₂e) 

2020-21  £59,905.84  8  382  226  7.4354  

2021-22  £90,000.00  74  378  3,005  98.8645  

2022-23  £146,817.93  105  685  6,169  202.9601  

2023-24  £231,967.00  137  908  6,458  212.4682  

2024-25  £242,908.00  133  1,178  7,965  262.0485  

Cyfanswm  £771,598.77  133  1,178  23,597  776.3413  
 Ffynhonnell: Data Llywodraeth Cymru a monitro rhwydweithiau  

Cefnogodd Caffi Trwsio Cymru rhyw 133 o gaffis. Mae ffigurau ledled y DU yn 

amrywio, o 400 [troednodyn4] i dros 766 o bosibl [troednodyn5. Fodd bynnag, o gymryd y 

ffigur uwch, mae Cymru yn parhau i berfformio'n well o ran dwysedd, gyda mwy na 

thair gwaith cymaint o gaffis â gweddill y DU y pen. 

4.3.6.4 Benthyg Cymru (llyfrgelloedd pethau) 

Cafodd Benthyg Cymru £915,000 mewn cyllid rhwng blynyddoedd ariannol 2021 i 

2022 a 2024 i 2025, a welodd dwf yn yr aelodaeth o wyth i 30 o lyfrgelloedd pethau. 

Dros y cyfnod hwnnw, mae Benthyg wedi cefnogi llyfrgelloedd pethau i gynyddu 

benthyca blynyddol o 903 i 6,748 o fenthyciadau, wedi dargyfeirio dros 11 tunnell o 

wastraff o safleoedd tirlenwi, wedi cefnogi defnyddwyr i arbed £485,571, ac wedi 

chwarae rôl mewn atal 232 tunnell o allyriadau nwyon tŷ gwydr rhag cael eu 

rhyddhau. Mae Tabl 4 (isod) yn dangos canlyniadau ac effeithiau cynyddol 

llyfrgelloedd pethau ochr yn ochr â thwf Benthyg Cymru.  

  

 

4 Rhwydwaith – Caffi Trwsio Farnham 
5 Dod o hyd i grŵp atgyweirio – Rhwydwaith Atgyweirio Cymunedol 

https://frc.cfsd.org.uk/index.php/network/#:~:text=There%20are%20now%20over%204000%20repair%20cafes%20worldwide,the%20UK%E2%80%99s%20first%20repair%20caf%C3%A9%20charity%20in%202017.
https://communityrepairnetwork.org.uk/find/

Tabl 4: Graddio blynyddol llyfrgelloedd pethau 2020 i 2021 a 2024 i 2025 

Blwyddyn 
ariannol 

Cyllid a 
ddaeth i law 

Llyfr
gello
edd 
peth
au  

Benthyci
adau  

Arbedion 
safleoedd 
tirlenwi 
(kg)  

Arbedion o 
ran cost  

Allyriadau 
o nwyon tŷ 
gwydr 

(tCO₂e) 

2021-22  £77,883.00  8  903  1,825.15 £24,145.55  11.57857 

2022-23  £218,181.69  12  4,984  1,905.52 £121,744.99  61.04282 

2023-24  £316,054.47  19  7,427  2,550.20 £179,782.88  86.30428 

2024-25  £302,685.53  30  6,748  5,039.10 £159,897.70  73.82697 

Cyfansw
m 

£914,804.69  30  20,062  11,319.97  £485,571.12  232.75 

 Ffynhonnell: Data Llywodraeth Cymru a monitro rhwydweithiau 

Mae gan Benthyg Cymru tua 30% o gyfanswm llyfrgelloedd pethau'r DU[troednodyn 6]. O 

ystyried mai dim ond 4.6% o boblogaeth y DU sy’n byw yng Nghymru, mae ganddi 

dros chwe gwaith nifer cyfartalog y DU o lyfrgelloedd pethau fesul pen. 

4.3.7 Cyfyngiadau data a thanadrodd 

Mae'n debyg bod ffigurau gweithgarwch yn geidwadol. Mae adrodd yn dibynnu ar 

rannu data o hybiau unigol, a all fod wedi’u cyfyngu oherwydd: 

• cytundebau data anffurfiol 

• baich gweinyddol ar wirfoddolwyr 

• datblygu systemau adrodd mwy cadarn 

Mae'n debyg bod graddfa wirioneddol yr atgyweiriadau, y benthyciadau a'r buddion 

cysylltiedig yn uwch nag a adroddwyd. 

Yn yr achos hwn, ni ellir priodoli twf gweithgareddau atgyweirio ac ailddefnyddio yng 

Nghymru yn llwyr i'r sefydliadau rhwydwaith oherwydd yr amgylchedd strategol 

ffafriol, ariannu hybiau gan gyllid o Gronfa’r Economi Gylchol drwy awdurdodau lleol, 

a chymunedau sy'n cychwyn gweithgareddau atgyweirio ac ailddefnyddio eu hunain. 

Fodd bynnag, mae'n amlwg o ddata ansoddol a meintiol bod Caffi Trwsio Cymru a 

Benthyg Cymru wedi chwarae rhan bwysig yn y cynnydd yn nifer y gweithgareddau 

atgyweirio ac ailddefnyddio yng Nghymru. O'i chymharu â gweddill y DU, mae Cymru 

wedi adeiladu seilwaith atgyweirio ac ailddefnyddio cadarn trwy fuddsoddi mewn 

rhwydweithiau. 

 

6 Cyfeiriadur Llyfrgelloedd Pethau | Ethical Consumer 

https://www.ethicalconsumer.org/home-garden/library-things-directory

4.4 Ffactorau sy'n effeithio ar effaith ac effeithiolrwydd o ran 

cost 

4.4.1 Lleoliad 

Archwiliwyd lleoliad gweithgareddau atgyweirio ac ailddefnyddio – trefol neu wledig, 

safleoedd yng nghanol trefi, y tu allan i'r dref, a/neu mewn canolfannau ailddefnyddio 

gwastraff y cartref – fel ffactor posibl a allai effeithio ar ba mor effeithiol ydynt. 

Defnyddiwyd tystiolaeth o arolygon defnyddwyr, grwpiau ffocws a chyfweliadau i 

dynnu sylw at effaith lleoliad ar hygyrchedd a llwyddiant y gweithgareddau hyn.  

Ceir oedd y prif ddull teithio i gael mynediad at weithgareddau atgyweirio ac 

ailddefnyddio, gyda theithiau ar gyfer gwasanaethau atgyweirio a benthyca yn 

gyffredinol yn fyrrach nag ar gyfer gwasanaethau ailddefnyddio. Dangosir hyn yn 

Nhabl 5 (isod). Tynnodd ymatebion i arolwg defnyddwyr sylw at broblemau ynghylch 

cael mynediad i’r gwasanaethau ar drafnidiaeth gyhoeddus, yn ogystal â'r awgrym o 

ragor o leoliadau yng nghanol trefi i hyrwyddo'r gwasanaeth i grŵp ehangach o bobl. 

Mae'r ymatebion hyn yn cyd-fynd â chanlyniadau arolwg YouGov o'r cyhoedd 

ehangach, lle dewisodd 52% (n = 1,013) o'r ymatebwyr leoliadau ar y stryd fawr / 

mewn canol tref a dewisodd 38% (n = 1,013) ‘ger archfarchnad’ fel y lleoliad a ffefrir 

ar gyfer hwb atgyweirio ac ailddefnyddio newydd, fel y dangosir yn Ffigur 3 (isod). 

Tabl 5: Data arolwg defnyddwyr sy'n nodi'r dulliau teithio a'r pellteroedd teithio 
ar gyfer defnyddwyr gwahanol weithgareddau a gwasanaethau atgyweirio ac 
ailddefnyddio 

Gwasanaeth a 
ddefnyddiwyd 

Y dulliau teithio mwyaf 
cyffredin  

Y pellter teithio mwyaf 
cyffredin  

Gwasanaethau atgyweirio 
(n = 56) 

Car (64%, n = 36) Un i ddwy filltir (34%, n = 
19) 

Gwasanaethau benthyca 
(n = 26) 

Car (61%, n = 16) Un i ddwy filltir (35%, n = 
9) 

Siopau ailddefnyddio 
(rhodd) (n = 32) 

Car (81%, n = 26) Tair i bum milltir (31%, n 
= 10) 

Siopau ailddefnyddio 
(prynu) (n = 25) 

Car (84%, n = 21) Tair i bum milltir (32%, n 
= 7) 

Sesiynau 
hyfforddi/gweithdy (n = 
13) 

Car (46%, n = 6) Llai nag un filltir (31%, n = 
4) a thair i bum milltir 
(31%, n = 4) 

Ffynhonnell: Arolwg defnyddwyr o weithgarwch atgyweirio ac ailddefnyddio gan Miller Research  

Pan ofynnwyd a fyddai unrhyw beth yn annog yr ymatebydd, neu'r gymuned 

ehangach, i ymgymryd â gweithgareddau atgyweirio ac ailddefnyddio yn amlach, fe 

dynnodd wyth o'r 33 ymateb ysgrifenedig yn yr arolwg defnyddwyr sylw at y 

rhwystrau presennol, gan gynnwys argaeledd trafnidiaeth gyhoeddus, i gyrraedd 

lleoliadau.  

Ffigur 3: Cwestiwn arolwg YouGov yn gofyn i ymatebwyr awgrymu pa leoliad y 
byddent fwyaf tebygol o'i ddefnyddio i gael mynediad i wasanaeth cymunedol 
newydd pe bai un yn agor yn agos atynt 
 

 
 

Ffynhonnell: Arolwg YouGov, n = 1,013  

Datgelodd cyfweliadau ag awdurdodau lleol a threfnwyr fod lleoliad gweithgareddau 

atgyweirio ac ailddefnyddio yn dylanwadu'n sylweddol ar hygyrchedd, gwelededd, a 

pha mor effeithiol ydynt yn weithredol. Roedd lleoliadau canol tref neu stryd fawr yn 

cael eu hystyried gan drefnwyr, gwirfoddolwyr a defnyddwyr fel rhai buddiol iawn 

oherwydd eu cysylltiad â'r gymuned leol, y gallu i’w cyrraedd trwy drafnidiaeth 

gyhoeddus, a mwy o welededd a nifer uwch o ymwelwyr. Credwyd, trwy eu lleoli 

mewn mannau canolog, cyfarwydd, y byddai hyn yn normaleiddio atgyweirio ac 

ailddefnyddio, gan ddenu ymwelwyr achlysurol na fyddent efallai'n ymgysylltu fel 

arall. Fodd bynnag, fe dynnodd trefnwyr a defnyddwyr sylw hefyd at gyfyngiadau 

ymarferol, yn enwedig o ran parcio a thrin rhoddion neu bryniannau swmpus, a all 

atal y rheini sy'n cludo eitemau mawr neu drwm rhag cymryd rhan. 

I'r gwrthwyneb, fe gafodd modelau y tu allan i'r dref a modelau sy'n seiliedig ar 

ganolfannau ailgylchu gwastraff cartref eu cydnabod gan awdurdodau lleol a 

threfnwyr am eu heffeithlonrwydd gweithredol a'u heffaith ar yr amgylchedd, gan eu 

bod yn galluogi eitemau y gellir eu hailddefnyddio i gael eu rhyng-gipio cyn cyrraedd 

safle tirlenwi a gallant ddarparu ar gyfer cyfeintiau mwy a nwyddau mwy swmpus. 

Awgrymodd sawl defnyddiwr fod y safleoedd hyn fel arfer yn fwy cyfleus i 

ddefnyddwyr sydd â mynediad o geir ac yn rhan annatod o systemau rheoli 

gwastraff. Fodd bynnag, maent yn aml yn anos i’w cyrraedd ar drafnidiaeth 

gyhoeddus, gan gyfyngu ar ba mor gynhwysol ydynt i'r rheini heb gerbydau preifat. 

Nododd nifer o drefnwyr hefyd gyfyngiadau o ran gofod ar gyfer didoli a storio 

eitemau, hyd yn oed o fewn cyffiniau canolfannau ailddefnyddio gwastraff y cartref, a 

disgrifiodd anawsterau wrth hyrwyddo gweithgareddau atgyweirio ac ailddefnyddio 

mewn ardaloedd gwledig, lle'r oedd cymunedau'n teimlo nad oeddent yn gallu cael 

gafael ar gyngor a chyfleoedd cyllid (O5). 

At ei gilydd, mae'r canfyddiadau'n awgrymu bod modelau canol tref yn gwneud y 

canolfannau’n fwy amlwg ac yn hybu ymgysylltu â'r gymuned i'r eithaf, tra bod 

modelau y tu allan i'r dref yn optimeiddio’r broses o adfer deunyddiau ac 

effeithlonrwydd.  

4.4.2 Modelau busnes 

Nododd y gwerthusiad wahanol fodelau cyflenwi, a ddiffiniwyd yn y cyflwyniad fel 

‘seiliedig ar ganolfannau ailgylchu gwastraff y cartref’, ‘seiliedig ar y gymuned’, ac 

‘wedi’i gefnogi gan rwydwaith’ odd bynnag, cyn disgrifio'r modelau'n fanwl, mae'n 

bwysig pwysleisio nad yw'r modelau hyn yn gategorïau llym nac yn gategorïau 

cydanghynhwysol. Yn ymarferol, mae'r mwyaf o’r gweithgareddau atgyweirio ac 

ailddefnyddio wedi’u lleoli rhywle ar hyd sbectrwm, gan dynnu ar elfennau o bob dull. 

Gallai llyfrgell pethau gael ei lleoli mewn canolfan gymunedol (seiliedig ar y 

gymuned), cael hyfforddiant a chymorth yswiriant gan Benthyg Cymru (wedi’i 

chefnogi gan rwydwaith) a chasglu stoc o ganolfan ailgylchu gwastraff y cartref 

(seiliedig ar ganolfannau ailgylchu gwastraff y cartref). Yn yr un modd, gall siop 



 

69 
 

ailddefnyddio mewn canolfan ailgylchu gwastraff y cartref gydweithio â sefydliad 

rhwydwaith i ddatblygu ffrydiau incwm, neu gallai caffi trwsio yn y gymuned 

weithredu ar dir sy'n eiddo i awdurdod lleol. 

Diben y deipoleg a ddefnyddir yma yw tynnu sylw at y gwahanol gryfderau, 

cyfleoedd a heriau sy'n gysylltiedig â'r prif lwybrau cyflawni yn hytrach nag awgrymu 

y dylai gweithgareddau atgyweirio ac ailddefnyddio gydymffurfio ag un model. Mae 

dosbarthu prosiectau fel hyn yn osgoi'r angen i ddiffinio llu o fodelau pwrpasol ac yn 

helpu i strwythuro'r drafodaeth ynghylch yr hyn sy'n gweithio'n dda a ble y gallai fod 

angen rhagor o gymorth.  

Dosbarthwyd y cyllid drwy Gronfa’r Economi Gylchol yn ôl gwahanol anghenion a 

modelau cyflenwi’r rhaglen. Yn bennaf, roedd angen buddsoddiad cyfalaf i adeiladu 

neu uwchraddio seilwaith ar brosiectau a oedd yn seiliedig ar ganolfannau ailgylchu 

gwastraff y cartref, gyda £5.6 miliwn mewn cyllid cyfalaf yn cael ei ddefnyddio i 

integreiddio cyfleusterau ailddefnyddio i weithrediadau rheoli gwastraff presennol. 

Hefyd, cafodd y prosiectau hyn £798,381 mewn cyllid refeniw i gefnogi staffio, 

cyflenwi gweithredol, a sefydlu prosesau ailddefnyddio cynaliadwy o fewn systemau 

awdurdodau lleol. 

Mewn cyferbyniad, roedd mentrau cymunedol yn tueddu i gael cyfran uwch o 

gymorth refeniw i gynnal ymdrechion ymgysylltu a chydlynu parhaus. Dyrannwyd 

£3.9 miliwn mewn cyllid cyfalaf i helpu i sefydlu neu wella cyfleusterau cymunedol a 

chyfleusterau’r stryd fawr, tra bod £2.05 miliwn pellach mewn cyllid refeniw wedi 

cefnogi’r gwaith o redeg prosiectau o ddydd i ddydd. 

4.4.2.1 Model sy'n seiliedig ar ganolfannau ailgylchu gwastraff y cartref 

Yn y model sy'n seiliedig ar ganolfannau ailgylchu gwastraff y cartref, mae 

gweithgareddau atgyweirio ac ailddefnyddio wedi'u hintegreiddio i’r canolfannau hyn. 

Ar draws y cyfweliadau â threfnwyr, fe ddisgrifiwyd y model hwn yn gyson fel un sy'n 

gofyn am lawer o gyfalaf i'w sefydlu, ond yn gymharol rad i'w redeg wedi hynny. 

Nododd un gweithredwr siop ailddefnyddio: “Does dim angen cyllid ychwanegol 

arnon ni mewn gwirionedd. Mae gennyn ni’r offer, y bobl. Rydym wedi talu am 

bopeth yn barod. [Mae'r siop] yn eithaf hunangynhaliol” (O7). Ychwanegodd 

gweithredwr arall mai “costau cychwyn yw’r gost fwyaf” ond, unwaith y byddant 

wedi’u sefydlu, mae’r gweithrediadau hyn yn “gymharol rad i’w cynnal” (O7) ac yn 

“rhad i’w rhedeg” (O10). Serch hynny, mae cyllid cyfalaf yn hanfodol: “Angen y cyllid 

i sefydlu popeth – allwn ni ddim ei wneud hebddo” (O11). 

Cyllid cyfalaf 

Mae'r cryfderau hyn yn gwneud mentrau sy'n seiliedig ar ganolfannau ailgylchu 

gwastraff y cartref yn apelgar o safbwynt cyllido: maent yn dibynnu'n bennaf ar 

grantiau cyfalaf i adeiladu cyfleusterau neu brynu offer, ac wedi hynny maent yn talu 

eu costau rhedeg eu hunain. Pwysleisiodd nifer o drefnwyr eu bod yn ffafrio cyllid 

sy'n seiliedig ar gontractau yn hytrach na grantiau tymor byr, gyda'r nod o greu 

mentrau cynaliadwy ac osgoi “mynd ar ôl cronfeydd arian o hyd” (CS2). Nododd un 

trefnydd mai dim ond pan maent eisoes yn bodloni'r meini prawf y maent yn gwneud 

cais am grantiau ac yn gallu parhau i weithredu’r gwasanaeth pan ddaw'r cyllid i ben. 

Nododd gweithredwr arall, er bod elfen y caffi trwsio o’u gweithrediad yn y camau 

cynnar o hyd ac nid yw’n hyfyw yn fasnachol ar ei ben ei hun, bod y busnes craidd 

yn gallu cynnal ei hun a bod cyllid yn cael ei ddefnyddio ar gyfer “datblygu capasiti, 

gan greu rhagor o gyfleoedd” (O5). 

Mae buddsoddiad cyfalaf hefyd wedi galluogi arloesedd. Roedd un awdurdod lleol 

wedi addasu ardal y tu allan i'r dref yn ‘eco-bentref’, gyda siopau a chanolfan arddio 

wedi'i gwneud o gynwysyddion llongau wedi'u hailddefnyddio. Mae'r cyfadeilad yn 

cynnwys siop feiciau, siop baent, siop decstilau, a siop fwy ar gyfer bric-a-brac a 

dodrefn. Daw stoc o ganolfannau ailgylchu a chanolfannau rhoi, a'r staff a'r cerbydau 

a ariennir gan grant. Adeiladodd awdurdod lleol arall gyfleuster ailddefnyddio paent 

yn eu canolfan ailgylchu gwastraff y cartref. Yno, caiff unrhyw baent a ddygir i'r safle 

ei gymysgu i mewn i emwlsiwn gwyn i'w ailwerthu, ac mae'r cyfleuster bellach ar 

agor ledled y sir. Mae grantiau wedi caniatáu i rai awdurdodau lleol agor mwy o 

leoedd neu gadw rhai sy’n bodoli eisoes ar agor pan fyddent wedi cau fel arall. 

Cynhyrchu incwm 

Mae rhai cynlluniau sy'n seiliedig ar ganolfannau ailddefnyddio gwastraff y cartref yn 

cynhyrchu digon o incwm i dalu eu costau a gweithredu mewn modd hunangynhaliol. 

Nododd swyddog awdurdod lleol fod ei siop ailddefnyddio, a lansiwyd ychydig cyn 

COVID-19, wedi llwyddo i ddod yn gynaliadwy o ran arian gyda chyn lleied o 

fewnbwn allanol â phosibl. Mewn un safle, mae popeth sy'n cael ei atgyweirio yn 

cael ei werthu i dalu rhent a chostau staff, gyda'r elw'n cael ei drosglwyddo i raglenni 

cymunedol neu'n cael ei ailfuddsoddi o fewn y sefydliad: “mae'r siop tipiau yn 100% 

hunangynhaliol” (O4). Adroddodd awdurdod arall fod eu siopau’n gallu cynnal eu 

hunain yn ariannol, gyda gwargedion yn cael eu defnyddio i gefnogi mentrau gwyrdd; 

fe dyfodd drosiant o £50,000 i £107,000 dros bedair blynedd. Cynhyrchodd 

gweithrediadau ailddefnyddio ar draws tri safle mewn un awdurdod lleol drosiant o 

£400,000 yn 2024, gan ddarparu gwarged bach heb gymhorthdal ychwanegol gan yr 

awdurdod lleol.  

Cynaliadwyedd 

Er gwaethaf y pwyslais ar fod yn gynaliadwy yn ariannol, fe gydnabu'r trefnwyr nad 

yw rhai gweithgareddau'n hyfyw yn fasnachol. Nododd un rheolwr “nad yw caffis 

trwsio yn costio llawer i’w rhedeg” ond eu bod yn mynd i gostau’n barhaus (yswiriant, 

profion dyfeisiau cludadwy, safleoedd) ac nad ydynt yn cynhyrchu refeniw (O5). 

Rhybuddiodd eraill y byddai angen cymorth parhaus ar y mwyafrif o’r mentrau 

ailddefnyddio pe byddent yn gweithredu ar raddfa fawr. Mae llawer o gynlluniau sy'n 

seiliedig ar ganolfannau ailgylchu gwastraff y cartref yn parhau i ddibynnu ar 

wirfoddolwyr, ac mae sawl sefydliad yn rhagweld dyfodol lle mae prosiectau'n cael 

eu harwain gan wirfoddolwyr. 

I grynhoi, mae'r model sy'n seiliedig ar ganolfannau ailgylchu gwastraff y cartref yn 

cyfuno buddsoddiad cyfalaf cychwynnol i sefydlu'r gwasanaeth, ac yna model 

gweithredu hunangyllido. Mae'n cyflawni effeithiau amgylcheddol uniongyrchol trwy 

sicrhau bod symiau mawr o ddeunydd yn cael eu dargyfeirio o safleoedd tirlenwi ac 

yn darparu nwyddau fforddiadwy i gymunedau lleol. Ar yr un pryd, mae'n cynnig 

cyfleoedd cyflogaeth a gwirfoddoli a gall weithredu fel catalydd ar gyfer ymdrechion 

adfywio cymunedol ehangach. Ymhlith yr heriau yw’r angen i sicrhau cyfalaf i 

gychwyn y busnes, y ffaith nad yw rhai gweithgareddau (yn enwedig caffis trwsio) yn 

fasnachol hyfyw, a'r ddibyniaeth ar wirfoddolwyr. Fodd bynnag, yn gyffredinol, mae'r 

model hwn yn dangos sut y gellir cynnwys gwasanaethau atgyweirio ac 

ailddefnyddio mewn seilwaith rheoli gwastraff prif ffrwd. 

4.4.2.2 Model seiliedig ar y gymuned 

Fel arfer, caiff gweithgareddau atgyweirio ac ailddefnyddio cymunedol eu cychwyn 

a'u rhedeg gan grwpiau lleol, yn aml gyda chymorth awdurdodau lleol a 

rhwydweithiau. Maent yn cwmpasu amrywiaeth eang o fentrau, caffis trwsio, banciau 

babanod (cyfleusterau lle gall teuluoedd gael gafael ar eitemau hanfodol a roddir ar 

gyfer babanod a phlant am ddim), cynlluniau ailddefnyddio tecstilau a chaffi trwsio 

symudol, ac maent yn dibynnu'n fawr ar bartneriaethau, ymdrech gwirfoddolwyr a 

sawl ffrwd gyllid, gan gynnwys dibynnu ar gyllid refeniw yn ystod rhaglen Cronfa'r 

Economi Gylchol. 

Cyllid cyfalaf 

Mae cyllid cyfalaf wedi galluogi grwpiau cymunedol i gaffael eiddo ac offer. 

Defnyddiwyd grantiau i adeiladu siediau atgyweirio, cyfarparu stordai creadigol ac 

ehangu cyfleusterau. Mewn un awdurdod lleol, fe hwylusodd grant ailddefnyddio 

gynwysyddion llongau i ddarparu gofod i atgyweirio ac ailwerthu eitemau ac 

ariannwyd staff a cherbydau hefyd. Roedd prosiectau eraill yn ei chael yn anodd hyd 

nes iddyn nhw gael adeilad: “Roedd gen i gyllid i gyflawni prosiectau yn barod, ond 

dim gofod i’w rhedeg. Cafodd yr adeilad ei brynu gan y cyllid hwn” (DP1). Mae cyllid 

hefyd wedi cadw lleoedd ar agor a oedd mewn perygl o gau. Thema gyffredin a 

nodwyd gan y gwerthusiad yw y gall cronfeydd bach o arian gael effaith fawr: 

defnyddiodd un awdurdod gronfa arian o £50,000 i gefnogi pum prosiect cymunedol, 

gan gynnwys ailddefnyddio tecstilau a chaffi trwsio, a neilltuodd ragor o arian ar 

gyfer grwpiau eraill. 

Cyllid refeniw 

Mae gweithgareddau atgyweirio ac ailddefnyddio sy’n seiliedig ar y gymuned yn aml 

yn gweithredu ar fodelau cyllido cymysg. Mae rhai yn anelu at fod yn hunangynhaliol 

trwy werthiannau a rhoddion tra bod eraill yn dibynnu ar grantiau ar gyfer costau 

cychwyn y busnes neu i dalu staff. Mae oedi o ran ariannu a diffyg refeniw wedi 

gorfodi rhai caffis i leihau eu horiau agor, ac mae’r ffaith nad oes cyllid refeniw ar 

gael wedi llesteirio cynlluniau i ddatblygu canolfannau didoli ac ailddosbarthu 

canolog er gwaethaf cefnogaeth wleidyddol. Gall trefniadau rhannu elw ag 

awdurdodau lleol hefyd leihau faint o elw dros ben y gellir ei ailfuddsoddi mewn 

gweithgareddau yn y gymuned. Nododd un prosiect fod yr awdurdod lleol yn cymryd 

£5,000, allan o elw o £10,000, oherwydd bod y siop yn gweithredu ar eu tir. Mae 

costau ynni a staffio cynyddol yn erydu elw, sy'n golygu bod yn rhaid i safleoedd 

wneud digon o arian trwy werthiannau i aros yn hyfyw. Pwysleisiodd sawl un o’r 

rheini a gyfwelwyd â hwy eu bod yn osgoi grantiau na allant eu cynnal ar ôl i’r cyfnod 

cyllid ddod i ben a gwnaethant alw am fwy o gyllid refeniw i wneud y mwyaf o’r 

enillion ar fuddsoddiad cyfalaf. 

Cynaliadwyedd 

Mae llafur gwirfoddol wrth wraidd y mwyaf o’r gweithgareddau atgyweirio ac 

ailddefnyddio cymunedol. Nod un banc babanod yw dod yn sefydliad “dan arweiniad 

gwirfoddolwyr”. Mae’r cydlynydd yn datblygu rhaglen hyfforddi fel y gall 

gwirfoddolwyr reoli atgyfeiriadau, didoli rhoddion a dosbarthu pecynnau i deuluoedd, 

gan olygu bod aelodau staff yn cydlynu a darparu treuliau yn unig (DP2). Mae llawer 

o brosiectau’n ystyried gwirfoddoli fel ffordd o alluogi pobl i weithredu’n annibynnol a 

meithrin ymdeimlad o berthyn i gymuned o’r newydd: “mae cymorth cydfuddiannol yn 

fuddiol iawn ac mae galw mawr amdano o ran iechyd meddwl a llesiant” (O10). Fodd 

bynnag, gall fod yn anodd recriwtio a chadw gwirfoddolwyr, yn enwedig o ystyried 

biwrocratiaeth a gwaith papur awdurdodau lleol: “Mae gormod o rwystrau” i bobl 

sydd am helpu (O1). 

Mae gweithgareddau atgyweirio ac ailddefnyddio llwyddiannus yn dibynnu'n fawr ar 

bartneriaethau cymunedol a chapasiti staff ymroddedig. Mae awdurdodau lleol fel 

arfer yn gweithredu siopau ailddefnyddio gyda staff cyflogedig ar dir sy'n eiddo i'r 

cyngor, tra bod modelau cymunedol, fel llyfrgelloedd pethau a chaffis trwsio, yn 

tueddu i ddibynnu mwy ar wirfoddolwyr. Er enghraifft, yn Sir Fynwy, mae dwy siop 

ailddefnyddio yn cael eu rhedeg gan y cyngor, tra bod llyfrgelloedd pethau yn cael eu 

rheoli gan y gymuned, ac eithrio yng Nghas-gwent, lle nad oes llawer o wirfoddolwyr, 

sydd wedi golygu bod angen goruchwyliaeth gan yr awdurdod lleol. Er mwyn 

cryfhau'r ddarpariaeth, mae dwy swydd amser llawn a ariennir gan y Gronfa Ffyniant 

Gyffredin bellach yn cydlynu gweithgareddau ar draws Benthyg, caffis trwsio a 

phrosiectau mewn ysgolion, gan ddangos pa mor bwysig yw staffio sefydlog ochr yn 

ochr â chyfranogiad gwirfoddolwyr. 

Ar lefel y gymuned, mae cydberthnasau cryf â sefydliadau lleol yn hanfodol i gynnal 

gweithgareddau. Disgrifiodd un trefnydd ddatblygu eu banc babanod drwy greu 

“mannau dosbarthu” mewn partneriaeth ag elusennau eraill a thrwy gysylltu â 

phartneriaid yn uniongyrchol, gan ganfod bod “sgyrsiau wyneb yn wyneb yn 

gweithio’n well nag anfon negeseuon e-bost at bawb” (DP2). Mae'r cydweithrediadau 

hyn yn ymestyn ar draws sectorau: mae rhai prosiectau'n gweithio gydag 

awdurdodau lleol a thimau gofal cymdeithasol i ddarparu lleoliadau gwasanaeth 

dydd i bobl ag anableddau dysgu, tra bod eraill yn cyflenwi deunyddiau chwarae 

awyr agored i ysgolion mewn partneriaeth â Chwarae Cymru. Mae grwpiau hefyd yn 

cydweithio â sefydliadau lleol llai i gyflwyno gweithdai ar yr economi gylchol ac i 

atgyweirio gwisgoedd ysgol. Mae elusennau ailddefnyddio mwy yn cysylltu â 

chadwyni cyflenwi cenedlaethol, e.e. sicrhau stoc a arddangoswyd mewn siopau 

adrannol a dodrefn o dai milwrol a gliriwyd trwy gontractau a negodwyd gan y 

Rhwydwaith Ailddefnyddio. 

Gyda'i gilydd, mae'r enghreifftiau hyn yn dangos mai partneriaethau effeithiol, staffio 

digonol, a chydbwysedd rhwng menter gymunedol a chymorth sefydliadol yw'r hyn 

sy'n gwneud gweithgareddau atgyweirio ac ailddefnyddio yn gynaliadwy ac wedi'u 

hymgorffori mewn systemau lleol. 

Gall meithrin partneriaethau fod yn anodd a gall fod yn rhwystr i dwf gweithgareddau 

atgyweirio ac ailddefnyddio, gyda'r rheini a gafodd eu cyfweld yn tynnu sylw at y 

ffaith nad yw cyfleoedd rhwydweithio ffurfiol ar gael yn gyson. Nododd un cyfwelai 

fod rhwydwaith stordai creadigol cynnar yng Ngwynedd wedi “mynd yn dawel” ac 

nad oes “llawer o gyfleoedd rhwydweithio” bellach (DP6). Mae rhwystredigaeth hefyd 

y gall dangosyddion perfformiad allweddol unigol rwystro ymdrechion cydweithio: “Yn 

unigol, rydym yn cystadlu am yr un gronfa yn y pen draw” o gyllid (DP3). Galwodd 

rhai sefydliadau am ddull mwy cydlynol o ymdrin â grantiau a phartneriaethau gan 

sefydliadau ariannu fel y gall prosiectau cymunedol “gysylltu” gwahanol ffrydiau 

ariannu a gweithio’n fwy effeithlon (DP3). Mae gweithio gyda busnesau lleol wedi 

bod yn heriol. Nododd un trefnydd ychydig o lwyddiant yn unig wrth sicrhau amser 

neu gymorth gan bartneriaid masnachol (O6). 

Mae rhwystrau i dwf yn cynnwys ymgysylltu cyfyngedig gan awdurdodau lleol o ran 

casglu data, systemau talu “aneffeithlon” ar gyfer benthyca eitemau (O1), a theimlad 

bod y rheini sy’n llunio polisïau wedi’u datgysylltu oddi wrth arferion ar lawr gwlad: 

“Weithiau pan ddaw polisïau allan, rydyn ni eisoes wedi bod yn gwneud y rheini ers 

blynyddoedd. Mae angen mwy o gyswllt uniongyrchol â swyddogion” (DP6). 

Dadleuodd yr un cyfwelai y gallai grwpiau cymunedol gyflawni strategaethau 

cenedlaethol “gyda mwy o ymddiriedaeth, mwy o gyllid, mwy o gydweithio”, gan droi 

Cymru’n genedl economi gylchol gryfach (DP6). Tynnodd cynrychiolydd a threfnydd 

awdurdod lleol sylw at yr angen am strategaeth economi gylchol leol gliriach i arwain 

y gwaith o ehangu’r gweithgarwch – “Nid oes gennym gynllun gweithredu heblaw am 

wneud yr hyn rydym yn ei wneud mewn ffordd gynaliadwy” (LA2) – ac am 

rwydweithio cynaliadwy er mwyn sicrhau momentwm cyson ar draws 

gweithgareddau. 

Er gwaethaf yr heriau hyn, mae gweithgareddau atgyweirio ac ailddefnyddio yn y 

gymuned yn dangos sut y gall mentrau lleol sicrhau buddion pendant i gymdeithas 

ac i’r amgylchedd. Maent yn cynnig gwasanaethau cost isel, yn meithrin cysylltiadau 

cymdeithasol, ac yn darparu cyfleoedd ar gyfer gwirfoddoli a datblygu sgiliau. Mae 

amrywiaeth y prosiectau, o fanciau babanod i eco-bentrefi, yn dangos gallu’r model i 

addasu. Fodd bynnag, bydd cynaliadwyedd dros yr hirdymor yn dibynnu ar ffrydiau 

refeniw sefydlog, partneriaethau cefnogol ag awdurdodau lleol a busnesau, a 

mecanweithiau i rannu unrhyw wersi a ddysgwyd ac adnoddau ledled Cymru. 

4.4.2.3 Model a gefnogir gan rwydwaith 

Mae'r model a gefnogir gan rwydwaith yn cyfeirio at gaffis trwsio a llyfrgelloedd 

pethau sy'n cael eu sefydlu a'u cynnal heb fynediad uniongyrchol i Gronfa'r Economi 

Gylchol ond sy'n cael cymorth trwy arbenigedd Caffi Trwsio Cymru a Benthyg 

Cymru. Pwysleisiodd y rheini a gyfwelwyd dro ar ôl tro na fyddai llawer o brosiectau 

byth wedi cychwyn heb y cymorth hwn. Fel y dywedodd un trefnydd, “Fydden nhw 

ddim yn gwybod sut i ddechrau, sut i hysbysebu, [neu ddelio â] materion yn 

ymwneud ag yswiriant a gwaith papur” ac mae’n debyg na fydden nhw wedi cymryd 

y risg heb brofiad a hygrededd Caffi Trwsio Cymru (O6). Disgrifiodd un arall 

becynnau cychwynnol y rhwydwaith, ynghyd â thempledi o asesiadau risg a 

hepgoriadau, fel rhai “allweddol wrth sefydlu” eu prosiect. Gwnaethant ddweud y 

byddent “wedi cael trafferth mawr” hebddynt (O11). Cafodd pecyn cychwynnol Caffi 

Trwsio Cymru ei ganmol fel un cynhwysfawr, gan nodi bod “wastad rhywun ar gael i 

ofyn cwestiynau iddyn nhw os oes angen” (O10). 

Yn ymarferol, mae'r rhwydweithiau'n darparu nifer o wahanol fathau o gymorth. Yn 

gyntaf, mae'r rhwydweithiau'n darparu cymorth logistaidd. Mae Caffi Trwsio Cymru 

yn darparu’r gwaith papur y mae ei angen i weithredu, yn cynnig cynllun yswiriant 

cyfradd swmp, ac yn trefnu gostyngiadau ar raddnodi peiriannau profion dyfeisiau 

cludadwy bob blwyddyn. Mae cyfarfodydd misol yn caniatáu i drefnwyr rannu 

arferion gorau a datrys problemau. Fe ddarparodd Caffi Trwsio Cymru beiriant 

profion dyfeisiau cludadwy hefyd a thalodd am wirfoddolwyr i fynd i gwrs profion 

dyfeisiau cludadwy sy'n hanfodol ar gyfer atgyweiriadau trydanol. Mae trefnwyr yn 

mynd i’r cyfarfodydd hyn “am gymorth ymarferol ac i gael eu cyfeirio i wasanaethau 

sy’n rhoi cyngor ar yswiriant ymhlith gwasanaethau eraill” (O5). Mae'r ddau 

rwydwaith yn cynnig cyngor technegol a hyfforddiant. Mae Caffi Trwsio Cymru yn 

cynnal sesiynau hyfforddi drwy alwad fideo ac yn talu am faneri a chyrsiau profion 

dyfeisiau cludadwy; mae Benthyg Cymru yn “rhoi digon o gyngor ar arferion gorau” 

ac yn gwneud cysylltiadau ag awdurdodau eraill (O11). Nododd un trefnydd fod staff 

Benthyg Cymru “wrth law bob amser ac yn barod iawn i helpu. Os nad oes ganddyn 

nhw'r wybodaeth, maen nhw'n gwneud ymdrech i geisio dod o hyd iddi”, a bod y 

sefydliad yn darparu adnoddau helaeth a phecyn addysgol trwy ei wefan (O1). 

Mae rhai prosiectau’n defnyddio systemau ar-lein a ddarperir gan Benthyg Cymru a 

Caffi Trwsio Cymru i gasglu data monitro. Esboniodd un awdurdod lleol eu bod wedi 

cyfuno cynigion ariannu gyda Caffi Trwsio Cymru a Benthyg Cymru i gefnogi 

“cydweithio parhaus i ddarparu systemau ar-lein i gefnogi’r broses o gasglu data, 

rhoi cyngor ac adeiladu ar lwyddiannau eraill” (DP3). Fodd bynnag, roedd eraill yn 

teimlo bod y llwyfannau’n lletchwith: disgrifiodd gwirfoddolwr system Benthyg Cymru 

fel un “nad oedd yn hawdd iawn ei defnyddio” oherwydd ei bod wedi’i chynnal ar 

lwyfan yn yr Unol Daleithiau (V1), a throi sawl caffi trwsio at ffurflenni papur 

oherwydd nad yw ffurflen atgyweirio ar-lein Caffi Trwsio Cymru “yn gweithio’n 

ymarferol” – teimlai’r trefnydd fod y ffurflenni’n lletchwith ac yn anymarferol i 

ddefnyddwyr eu cwblhau yn ystod sesiynau atgyweirio (O3). Fe wnaethant nodi 

hefyd nad oes gan rwydweithiau’r capasiti i ddychwelyd data sydd wedi’u prosesu i 

gaffis unigol (“Dydyn nhw ddim yn anfon ein hystadegau aton ni – fe fyddai’n beth da 

iddyn nhw wneud hynny, pe bai’r adnoddau ganddyn nhw” (O3)). 

Mae'r rhwydweithiau'n ymwneud ag ymdrechion hyrwyddo a chodi ymwybyddiaeth 

ymhlith y cyhoedd, gan dystio i hygrededd a gwelededd gweithgareddau atgyweirio 

ac ailddefnyddio. Dywedodd un trefnydd fod aelodaeth “yn ddefnyddiol o ran codi 

hyder unigolion a’u grymuso ac yn gwneud y broses gyfan yn llai brawychus” drwy 

ddangos sut mae prosiectau tebyg wedi llwyddo mewn mannau eraill (O5). Nododd 

trefnydd arall fod gan Gymru amgylchedd cefnogol ar gyfer mentrau economi 

gylchol, a bod cael rhwydweithiau fel Caffi Trwsio Cymru a Benthyg Cymru “yn 

hanfodol” (O6). Fodd bynnag, roedd rhai o’r bobl y cyfwelwyd â hwy yn teimlo y 

gellid gwella hyn. 

Trwy gysylltu grwpiau lleol â rhwydweithiau ehangach, mae Caffi Trwsio Cymru a 

Benthyg Cymru yn hwyluso ymdrechion cydweithio a rhannu adnoddau. Adroddodd 

awdurdodau lleol am gydweithrediad agos â'r ddau sefydliad yn ystod y broses 

sefydlu cychwynnol a'r gweithrediadau sy’n mynd rhagddynt. Mynegodd un trefnydd 

ac un gwirfoddolwr awydd am rwydwaith economi gylchol Cymru hyd yn oed yn fwy 

eang er mwyn cysylltu mentrau eraill yn ogystal â chaffis trwsio a llyfrgelloedd 

pethau. 

Tynnodd y rheini y cyfwelwyd â hwy sylw at heriau hefyd. Mae twf gweithgareddau 

atgyweirio ac ailddefnyddio wedi cynyddu'r llwyth gwaith a'r costau i sefydliadau 

rhwydwaith, ac efallai y bydd angen cyllid cyhoeddus parhaus i gynnal eu 

swyddogaethau craidd. Yn y Gogledd, mae staff Caffi Trwsio Cymru yn “ceisio llenwi 

bwlch,” o ran caffis trwsio yn y rhanbarth, ac mae yna ardaloedd o hyd heb unrhyw 

gaffis a gefnogir gan rwydwaith (O6). 

Er gwaethaf y problemau hyn, roedd consensws y byddai gweithgareddau atgyweirio 

ac ailddefnyddio, heb gymorth ariannol ac ymarferol Caffi Trwsio Cymru, Benthyg 

Cymru a Llywodraeth Cymru, wedi bod yn llai datblygedig, gydag un trefnydd yn 

datgan “na fyddai dim byd o hyd heblaw am un siop” (O11). Nododd un sylfaenydd, 

a ddechreuodd gaffi trwsio yn ystod cyfnod clo COVID-19 yn 2021, eu bod wedi 

dechrau gyda phedwar sylfaenydd, a bellach mae ganddyn nhw dîm rheolaidd o 12–

15 o wirfoddolwyr, sy'n dangos sut y gall cymorth rhwydwaith helpu mentrau bach i 

dyfu. 

Mae'r astudiaeth achos ganlynol o’r Cwch Gwenyn, sef hwb atgyweirio ac 

ailddefnyddio dan arweiniad y gymuned yn Llandrindod, yn tynnu sylw at yr 

effeithiau, galluogwyr a rhwystrau posibl sy'n wynebu'r model cymunedol.  

4.4.2.4 Astudiaeth achos y Cwch Gwenyn – Llandrindod 

 

Y sefydliad 

Mae'r Cwch Gwenyn, sydd wedi’i leoli yn nghanol Llandrindod, yn gartref i 

amrywiaeth eang o brosiectau a arweinir gan y gymuned ac yn cynnig sefydlogrwydd 

hanfodol iddynt. Am y tair blynedd a hanner diwethaf, mae wedi bod yn ganolfan 

llawn gweithgareddau diolch i bartneriaeth lwyddiannus rhwng Severn Wye, Cyngor 

Tref Llandrindod a Trawsnewid Llandrindod, sydd wedi sicrhau dros £300,000 o 

Gronfa’r Economi Gylchol Llywodraeth Cymru. Roedd y cyllid hwn wedi galluogi’r 

fenter i rentu uned fasnachol wag amlwg yng nghanol y dref dros yr hirdymor, gan ei 

thrawsnewid yn ganolfan ddeinamig ar gyfer ymgysylltu â'r gymuned.  

Y tu mewn i'r Cwch Gwenyn, mae amrywiaeth o fentrau atgyweirio ac ailddefnyddio 

yn ffynnu – gan gynnwys llyfrgell pethau, gweithdy cymunedol, banc babanod ar 

gyfer ailddosbarthu dillad babanod, menter cyfnewid gwisgoedd ysgol, a hwb 

cymunedol croesawgar. Mae'r gofod hefyd yn cynnwys ystafelloedd cyfarfod y gellir 

eu llogi ac ystafelloedd sy’n cael eu gosod ar rent i fusnesau lleol, gyda chegin staff 

a rennir sy’n cael ei defnyddio’n aml ar gyfer penblwyddi a digwyddiadau grŵp.  

Dechreuodd y caffi trwsio – un o'r mentrau mwyaf poblogaidd – trwy redeg am ddeng 

mis o'r flwyddyn ac mae llawer o bobl wedi ymweld ag ef o'r cychwyn cyntaf. Dros 

amser, mae wedi denu cwsmeriaid rheolaidd ffyddlon sy'n dod i’r ganolfan bob mis 

gyda’u heitemau sydd wedi torri. 

Mae ei ddylanwad wedi ymestyn y tu hwnt i Landrindod, gan ysbrydoli eraill i sefydlu 

caffis trwsio eraill ledled Powys, wedi'u seilio ar yr arferion da a’r gwersi a ddysgwyd 

trwy ddull y Cwch Gwenyn.  

Disgrifiwyd y Cwch Gwenyn fel canolfan sydd ag “awyrgylch hyfryd” ac sy’n arbennig 

o “gyfeillgar” gan un gwirfoddolwr. Mae'r gofod yn cynnal llif cyson o ymwelwyr, gyda 

chraidd dibynadwy o gwsmeriaid rheolaidd a chynnydd achlysurol yn y galw sy'n 

arwain at ddiwrnodau prysur a llawn egni. Mae'r Cwch Gwenyn yn parhau i 

wasanaethu fel canolfan gyson a gwerthfawr yn y gymuned, gan ddiwallu sbectrwm 

eang o anghenion cymdeithasol ac ymarferol.  

Sefydlwyd y caffi trwsio yn y Cwch Gwenyn gan dri threfnydd yn 2014. Daw'r grŵp o 

dan ymbarél grŵp Trawsnewid Llandrindod, sydd â chylch gwaith ehangach o ran 

cynaliadwyedd. 

Siaradodd un o'r gwirfoddolwyr gwreiddiol am ei diddordeb yn y caffi oherwydd bod y 

cyfle i ddefnyddio ei sgiliau gwaith coed i helpu i atgyweirio eitemau gwaith coed yn 

apelio ati. Cyn ymsefydlu yn y Cwch Gwenyn, fe ddechreuodd y caffi o dan ganopi 

mewn rhan o Landrindod, gan weithredu yn yr awyr agored ym mhob math o 

dywydd.  

Ar ôl dechrau o'r gwaelod i fyny, gweithiodd y gwirfoddolwyr wedyn i gael grŵp o 

atgyweirwyr medrus, ac yn araf lledaenodd y neges i ffrindiau a mwy o bobl o'r 

gymuned leol trwy ganfasio mewn digwyddiadau ac ar dafod leferydd.  

Trwy brynu llawlyfr caffi trwsio (gan Repair Café Foundation o’r Iseldiroedd), fe 

ddysgodd y grŵp sgiliau a gwersi allweddol o ran y ffordd orau o sefydlu cwmni 

newydd yn y gofod caffi trwsio. Dywedodd trefnydd: 

“Pan ddechreuais i’r swydd gyntaf, roedd llawer o stigma ynglŷn â defnyddio’r 

gwasanaeth – nid yw rhai cymunedau am gael eu gweld fel pe baent yn gofyn am 

gymorth” 

Effaith 

Mae trefnwyr yn awgrymu bod y Cwch Gwenyn wedi cael effaith oherwydd ei bod 

wedi’i gwreiddio yn y gymuned. Dywedir ei fod wedi dod yn hwb cymunedol bywiog a 

hanfodol, gan feithrin cynaliadwyedd a chysylltiad cymdeithasol trwy ei 

weithgareddau. Awgrymodd y trefnwyr a gwirfoddolwr fod gwirfoddolwyr – llawer 

ohonynt yn byw ar eu pen eu hunain – yn edrych ymlaen at yr awyrgylch 

cymdeithasol, lle mae sgiliau a rennir, lluniaeth a hwyl groesawgar yn helpu i liniaru 

ynysigrwydd a magu hyder. Maent hefyd wedi datblygu partneriaethau lleol cryf, gan 

weithio'n agos gyda siopau elusen i ddosbarthu dillad a chysylltu â hyfforddwyr jwdo 

a karate er mwyn sicrhau bod gwisgoedd ysgol yn cael eu hailddefnyddio. Trwy 

rwydweithiau anffurfiol, mae'n cyfeirio unigolion yn rheolaidd at wasanaethau 

ychwanegol fel banciau bwyd, gan greu ecosystem cymorth lleol dosturiol sydd 

wedi'i chysylltu'n dda.  

Llwyddiant a gwersi a ddysgwyd  

Mae’r Cwch Gwenyn wedi esblygu i fod yn ganolfan o gynaliadwyedd a arweinir gan 

y gymuned, sy’n rhannu ei fodel trwy seminarau, cyngor uniongyrchol, a 

digwyddiadau dros dro ymarferol i ysbrydoli ac arwain eraill. Trwy gysylltu ag 

ysgolion, mae'n hyrwyddo diwylliant o atgyweirio ymhlith y cenedlaethau iau, gan 

ymgorffori meddwl mewn ffordd gynaliadwy ym mywyd bob dydd.  

I ddechrau, roedd y tîm yn wynebu rhwystrau diwylliannol, yn enwedig mewn 

cymunedau gwledig a ffermio lle'r oedd stigma ynghlwm wrth ofyn am gymorth, ond 

fe wnaeth ymdrechion allgymorth rhagweithiol ail-lunio'r gwasanaeth fel menter 

gadarnhaol, amgylcheddol. Roedd y newid hwn wedi codi’r defnydd yn sylweddol, 

gyda niferoedd cynyddol o ddefnyddwyr dro ar ôl tro a gwerthfawrogiad clir gan y 

gymuned. Nid yw’r effaith yn un gymdeithasol yn unig, ond mae’n amgylcheddol 

hefyd, gydag arbedion mesuradwy o ran carbon ac adborth cyson gan ddefnyddwyr, 

sy'n dweud wrth drefnwyr “nad ydyn nhw'n gwybod beth fydden nhw'n ei wneud heb 

y gwasanaeth hwn”. 

Edrych tua’r dyfodol 

Mae'r Cwch Gwenyn bellach yn wynebu cyfnod o ansicrwydd, gyda'r cyllid presennol 

ar fin dod i ben a'r cyngor lleol yn cymryd yr adeilad yn ôl ym mis Medi 2025. Er y 

cafwyd sgyrsiau cynnar ynghylch ffrydiau ariannu amgen ac adeiladau newydd, 

mae'r dyfodol yn parhau i fod yn ansicr. Ar adeg y gwaith maes ym mis Mehefin 

2025, roedd y tîm yn archwilio opsiynau’n weithredol i ddiogelu parhad y 

gwasanaeth, ond mae pryderon yn parhau ynghylch pa mor hyfyw ydyw i gynnal eu 

gwaith cymunedol hanfodol heb adnoddau diogel wedi’u sicrhau.  

4.4.2.5 Casgliad ynghylch modelau busnes 

I grynhoi, mae'r model a gefnogir gan rwydwaith yn harneisio arbenigedd a seilwaith 

sefydliadau cenedlaethol i ostwng rhwystrau i fynediad, darparu cymorth technegol a 

gweinyddol, a meithrin cydweithio. Er bod diffygion, yn enwedig o ran systemau data 

a chyllid parhaus, mae'r rhwydweithiau'n chwarae rhan hanfodol wrth gataleiddio a 

chynnal caffis trwsio a llyfrgelloedd pethau ledled Cymru.  

4.4.3 Ymddygiad cyhoeddus  

Daeth data ar ymddygiad a demograffeg defnyddwyr gweithgareddau atgyweirio ac 

ailddefnyddio o ddwy brif ffynhonnell: yr arolwg defnyddwyr ac arolwg YouGov o'r 

cyhoedd yn gyffredinol. Ategwyd hyn gan sylwadau gan ddefnyddwyr, gwirfoddolwyr, 

trefnwyr a chynrychiolwyr awdurdodau lleol pan gyfwelwyd â hwy. Mae'n bwysig nodi 

bod y ffynonellau data hyn wedi'u casglu mewn ffyrdd gwahanol iawn, sy'n effeithio 

ar sut y dylid dehongli eu canlyniadau. Mae arolwg YouGov yn cynrychioli'r cyhoedd 

yn gyffredinol, tra bod y data eraill wedi’u casglu trwy samplu caseg eira gan bobl 

sydd eisoes yn ymwneud â safleoedd a gweithgareddau atgyweirio ac ailddefnyddio. 

Ymhlith y boblogaeth gyffredinol, fel y'i cynrychiolir gan ddata arolwg YouGov (Ffigur 

4), nid oedd 67% (n = 480) o'r ymatebwyr wedi cymryd rhan mewn unrhyw 

weithgareddau atgyweirio ac ailddefnyddio cymunedol. Ymhlith y rheini a oedd wedi 

gwneud hynny, siopau ailddefnyddio oedd y gweithgaredd mwyaf cyffredin (24%, n = 

175). Mewn cyferbyniad, fe ddangosodd yr arolwg defnyddwyr (Ffigur 5) mai caffis 

trwsio oedd â'r gyfradd gyfranogiad uchaf (43%, n = 60), ac yna hybiau neu siopau 

ailddefnyddio (22%, n = 30). 

Ffigur 4: Ymatebion arolwg YouGov i’r cwestiwn pa rai o'r gwasanaethau 
cymunedol canlynol y mae'r ymatebwyr wedi'u defnyddio yn ystod y 12 mis 
diwethaf  

 

Ffynhonnell: Arolwg YouGov, n = 718 (roedd yr ymatebwyr yn gallu dewis sawl ymateb) 

Ffigur 5: Ymatebion i’r arolwg defnyddwyr gan ymatebwyr y gofynnwyd iddynt 
ba rai o'r gwasanaethau cymunedol canlynol y maent wedi’u defnyddio yn 
ystod y 12 mis diwethaf 

 
 

Ffynhonnell: Arolwg defnyddwyr o weithgarwch atgyweirio ac ailddefnyddio gan Miller Research, n = 
71 (roedd yr ymatebwyr yn gallu dewis sawl ymateb) 

67%

24%

7% 4% 2% 2%

0%

10%

20%

30%

40%

50%

60%

70%

80%

C
a

n
ra

n
 y

r 
y
m

a
te

b
w

y
r

Gwasanaeth cymunedol



 

83 
 

4.4.4 Demograffeg 

Casglodd arolwg YouGov ddata ar oedran, rhywedd, statws gwaith, math o aelwyd a 

statws economaidd-gymdeithasol. Roedd ymatebwyr benywaidd yn gorbwyso 

ymatebwyr gwrywaidd o ran defnydd o weithgareddau atgyweirio ac ailddefnyddio yn 

arolwg YouGov. Ni chasglwyd unrhyw ddata ansoddol ategol.  

Er bod yr arolwg defnyddwyr wedi awgrymu bod y rheini a gymerodd ran mewn 

gweithgareddau atgyweirio ac ailddefnyddio yn tueddu i fod yn hŷn, gyda 54% (n = 

38) yn 60 oed neu'n hŷn o'i gymharu â 45% o'r ymatebwyr (n = 452) yn arolwg 

YouGov oedd yn 55 oed neu'n hŷn, roedd y data ehangach yn dangos darlun mwy 

cymysg. Dangosodd canlyniadau YouGov mai pobl 25 i 34 oed, mewn gwirionedd, 

sydd â'r lefelau uchaf o gyfranogiad mewn gweithgareddau atgyweirio ac 

ailddefnyddio (Tabl 5). Mae hyn yn cyd-fynd ag ymatebion ansoddol gan grwpiau 

ffocws a threfnwyr, a nododd gyfranogiad cynyddol mewn gweithgareddau 

atgyweirio ac ailddefnyddio ymhlith grwpiau oedran iau. Ar yr un pryd, fe amlygodd 

rhai cyfweliadau ansoddol hefyd fod llawer o ddefnyddwyr presennol yn hŷn (dros 

65) ac yn aml wedi ymddeol (trefnwyr, defnyddwyr), gan awgrymu bod gan 

weithgareddau atgyweirio ac ailddefnyddio, yn enwedig siopau ailddefnyddio, apêl ar 

draws gwahanol grwpiau demograffig. Dylid nodi, yn Nhabl 5, bod y seren yn dynodi 

nad oes digon o ddata i gymharu oherwydd cafwyd llai na 50 o ymatebwyr. Yn 

ogystal, roedd yr ymatebwyr yn gallu dewis mwy nag un ateb, felly ni fydd 

canrannau'n adio i 100% ar gyfer tablau 6, 7 ac 8. 

Tabl 6: Data arolwg YouGov ar y defnydd o wasanaethau cymunedol yn ôl 
ffactorau demograffig 

Gwasanaeth a ddefnyddiwyd 18-24 
(n = 
40) 

25-34 
(n = 
95) 

35-44 
(n = 
120) 

45-54 
(n = 
112) 

55+ (n 
= 356) 

Caffis trwsio * 4% 7% 4% 4% 

Llyfrgelloedd pethau / Benthyg 
(e.e. benthyca offer/eitemau) 

* 12% 9% 4% 6% 

Siop ailddefnyddio ar gyfer prynu 
neu roi eitemau ail-law 

* 31% 24% 18% 26% 

Stordai creadigol neu weithdai 
cymunedol 

* 4% 4% 2% 0% 

Dim un o'r rhain * 57% 62% 76% 66% 

Ddim yn gwybod * 4% 4% 0% 1% 
Ffynhonnell: Arolwg YouGov 

Awgrymodd un defnyddiwr ac un gwirfoddolwr y cyfwelwyd â hwy fod gan bobl sy'n 

gweithio ymhlith y grwpiau oedran canol, yn enwedig y rheini â phlant, lai o amser i 

ddefnyddio gweithgareddau atgyweirio ac ailddefnyddio oherwydd cyfyngiadau 

amser. Fodd bynnag, ni ddangosodd data YouGov unrhyw duedd i gefnogi hyn, ac 

ar y cyfan roedd aelwydydd â phlant ac aelwydydd heb blant yn debyg o ran eu 

defnydd o weithgareddau atgyweirio ac ailddefnyddio (Tabl 7). Mae data YouGov ar 

statws gweithio yn dangos bod ychydig fwy o bobl sydd wedi ymddeol yn cymryd 

rhan o'i gymharu â'r rheini sy'n gweithio. Cefnogwyd hyn gan ymatebion ansoddol 

gan rai trefnwyr. 

Tabl 7: Data arolwg YouGov ar y defnydd o wasanaethau cymunedol yn ôl 
ffactorau demograffig 

Gwasanaeth a 
ddefnyddiwyd 

Gweithio 
(llawn 
amser a 
rhan 
amser, n = 
375) 

Wedi 
ymddeol (n 
= 234) 

Aelwydydd 
heb blant 
(n = 540) 

Aelwydydd 
â phlant (n 
= 176) 

Caffis trwsio 4% 6% 3% 6% 

Llyfrgelloedd pethau / 
Benthyg (e.e. benthyca 
offer/eitemau) 

6% 8% 7% 7% 

Siop ailddefnyddio ar 
gyfer prynu neu roi 
eitemau ail-law 

23% 26% 25% 25% 

Stordai creadigol neu 
weithdai cymunedol 

2% 1% 1% 3% 

Dim un o'r rhain 68% 63% 68% 63% 

Ddim yn gwybod 2% 2% 2% 3% 
Ffynhonnell: Arolwg YouGov 

O ran statws economaidd-gymdeithasol, fe gasglodd arolwg YouGov ddata ar radd 

gymdeithasol Arolwg Darllenwyr Cenedlaethol yr ymatebwyr, gyda'r canlyniadau'n 

rhannu defnyddwyr yn gategorïau yn seiliedig ar eu galwedigaeth: 

• ABC1: Galwedigaethau rheoli, gweinyddol a phroffesiynol uwch a chanolig; 

galwedigaethau goruchwylio, clerigol a rheoli, gweinyddol a phroffesiynol is  

• C2DE: Gweithwyr llaw medrus; gweithwyr llaw lled fedrus a di-grefft; y rheini 

ar bensiwn y wladwriaeth, gweithwyr achlysurol a’r gweithwyr ar y graddau 

isaf, y di-waith sy’n derbyn budd-daliadau’r wladwriaeth yn unig 

Tabl 8: Data arolwg YouGov ar y defnydd o wasanaethau cymunedol yn ôl 
gradd gymdeithasol 

Gwasanaeth a ddefnyddiwyd ABC1 (n = 
405) 

C2DE (n = 
318) 

Caffis trwsio 5% 4% 

Llyfrgelloedd pethau / Benthyg (e.e. benthyca 
offer/eitemau) 

9% 5% 

Siop ailddefnyddio ar gyfer prynu neu roi eitemau ail-
law 

25% 23% 

Stordai creadigol neu weithdai cymunedol 2% 1% 

Dim un o'r rhain 65% 69% 

Ddim yn gwybod 2% 2% 
Ffynhonnell: Arolwg YouGov 

https://nrs.co.uk/nrs-print/lifestyle-and-classification-data/social-grade/
https://nrs.co.uk/nrs-print/lifestyle-and-classification-data/social-grade/

Mae data arolwg YouGov yn dangos cynrychiolaeth ychydig yn uwch o ymatebwyr 

ABC1 nag o ymatebwyr C2DE (Tabl 8). Mae data ansoddol yn cefnogi 

cynrychiolaeth gymysg, gyda rhai trefnwyr yn nodi defnydd uwch o wasanaethau 

gweithgareddau atgyweirio ac ailddefnyddio gan aelwydydd incwm is, tra bod eraill 

yn nodi cyfranogiad cynyddol gan grwpiau incwm canol ac uwch (trefnydd a 

chynrychiolydd awdurdod lleol). Awgrymodd un trefnydd y byddai lleoliadau canol 

trefi yn denu grwpiau economaidd-gymdeithasol mwy amrywiol, gan awgrymu 

cysylltiad posibl rhwng lleoliad, hygyrchedd a statws economaidd-gymdeithasol y 

rheini sy’n defnyddio gweithgareddau atgyweirio ac ailddefnyddio. 

4.4.5 Cymhellion 

Roedd cymhellion defnyddwyr dros gael mynediad i weithgareddau atgyweirio ac 

ailddefnyddio yn amrywio, ond dangosodd data ansoddol o grwpiau ffocws gydag 

aelodau o'r cyhoedd, a chyfweliadau â threfnwyr, cynrychiolwyr awdurdodau lleol a 

defnyddwyr, mai arbedion o ran cost oedd un o'r prif ffactorau sy'n ysgogi defnyddio 

gwasanaethau megis caffis trwsio, siopau ailddefnyddio a llyfrgelloedd pethau. 

Nododd ymatebwyr o grwpiau ffocws, defnyddwyr a threfnwyr ganfyddiad gwerth – 

pobl yn cael eitemau o safon dda am ostyngiadau sylweddol mewn pris – fel 

cymhellion cryf dros ddefnyddio siopau ailddefnyddio. Cefnogwyd cymhelliant 

economaidd gan ddata arolwg YouGov – nododd 52% (n = 50) o ddefnyddwyr 

llyfrgelloedd pethau a 62% (n = 175) o ddefnyddwyr siopau ailddefnyddio ‘i arbed 

arian’ fel rheswm dros eu defnyddio. Dangosodd yr arolwg defnyddwyr fod arbedion 

o ran cost yn gymhelliant i 25% (n = 38) o ddefnyddwyr caffis trwsio a 29% (n = 16) 

o’r rheini sy’n prynu eitemau o siopau ailddefnyddio.  

O ran llyfrgelloedd pethau, fe ddangosodd data ansoddol fod defnyddwyr ac 

ymatebwyr grŵp ffocws yn gwerthfawrogi’r gallu i fenthyca eitemau nad oeddent yn 

eu defnyddio'n aml, yn hytrach na gorfod eu prynu a'u storio. Yn yr un modd, fe 

ddangosodd data YouGov ar gyfer llyfrgelloedd pethau mai cymhelliant mwyaf yr 

ymatebwyr dros fenthyca eitemau oedd ‘cyrchu eitemau y mae eu hangen arna i 

dros dro yn unig’ (68%, n = 50). Mae hyn yn cyd-fynd â data o’r arolwg defnyddwyr, 

a ddangosodd fod 32% (n = 25) o ymatebwyr wedi dewis benthyca eitem yn lle ei 

phrynu oherwydd mai dim ond am gyfnod penodol o amser yr oedd ei hangen 

arnynt. 

Nodwyd cymhellion amgylcheddol yn y data ansoddol, gyda gwirfoddolwyr, trefnwyr 

a chynrychiolwyr awdurdodau lleol yn nodi ymwybyddiaeth amgylcheddol gynyddol a 

newid diwylliannol tuag at gynaliadwyedd, er yn aml yn parhau i fod yn gymhelliant 

eilaidd. Canfu data arolwg YouGov ar gyfer siopau ailddefnyddio mai cymhelliant 

cryfaf yr ymatebwyr dros eu defnyddio oedd 'lleihau gwastraff' (64%, n = 175). Yn yr 

un modd, fe ddangosodd data arolwg defnyddwyr fod cymhellion amgylcheddol, gan 

gynnwys ‘lleihau gwastraff / bod yn gyfeillgar i’r amgylchedd’, yn gymhelliant i’r rheini 

sy’n defnyddio gwasanaethau atgyweirio (33%, n = 50) a siopau ailddefnyddio – gan 

gynnwys wrth roi (27%, n = 30) a phrynu (25%, n = 14).  

Dangosodd data meintiol fod cefnogi mentrau lleol/cymunedol yn gymhelliant 

cyffredin ymhlith y rheini sy’n defnyddio gweithgareddau atgyweirio ac ailddefnyddio. 

Canfu data arolwg YouGov fod 40% o’r rheini sy’n defnyddio llyfrgell pethau a 48% 

o’r rheini sy’n defnyddio siopau ailddefnyddio wedi nodi ‘cefnogi menter gymunedol 

neu leol’ fel cymhelliant dros ddefnyddio’r gwasanaethau hynny. Mae data arolwg 

defnyddwyr yn dangos bod 18% (n = 14) o’r rheini sy’n defnyddio gwasanaethau 

benthyca a 18% (n = 10) o’r rheini sy’n defnyddio siopau ailddefnyddio wedi crybwyll 

‘cefnogi mentrau a arweinir gan y gymuned’ fel cymhellion.  Nododd ymatebwyr 

arolwg defnyddwyr sy'n rhoi i siopau ailddefnyddio fod 'helpu eraill a allai fod angen 

yr eitem' (21%, n = 23) a 'rhoi ail fywyd i'r eitem' (20%, n = 22) yn gymhellion cryf 

dros roi. 

Roedd canfyddiadau o weithgareddau atgyweirio ac ailddefnyddio yn gymysg. 

Roedd ymatebion ansoddol o grwpiau ffocws a chyfweliadau â threfnwyr yn nodi 

canfyddiad bod atgyweirio eitemau yn weithgaredd o'r gorffennol, yn enwedig ar 

gyfer eitemau o arwyddocâd sentimental. Awgrymon nhw fod pobl hŷn yn fwy 

tebygol o gael pethau wedi’u hatgyweirio oherwydd normau diwylliannol y gorffennol, 

ond bod atgyweirio yn dod yn fwy ‘ffasiynol’ eto. Yn ogystal, fe grybwyllwyd 

canfyddiadau ac agweddau pobl tuag at ddefnydd, yn enwedig blaenoriaethu prynu 

eitemau newydd yn hytrach nag atgyweirio eitemau neu brynu eitemau ail-law, gan 

un trefnydd fel rhwystr posibl a allai fod yn atal pobl rhag cymryd rhan mewn 

gweithgareddau atgyweirio ac ailddefnyddio. 

Mae'r ymchwil wedi canfod bod defnyddwyr yn ymdrin yn bennaf â gweithgareddau 

atgyweirio ac ailddefnyddio am resymau economaidd, ymarferol, amgylcheddol a 

chymunedol. Arbedion o ran cost a gwerth am arian oedd y cymhellion cryfaf a 



 

88 
 

nodwyd, gyda defnyddwyr a threfnwyr yn nodi fforddiadwyedd nwyddau ail-law neu 

nwyddau wedi'u hatgyweirio fel atyniad allweddol. Roedd eraill yn gwerthfawrogi y 

ffaith ei fod yn hwylus benthyca eitemau y mae eu hangen arnynt dros dro yn unig a'r 

cyfle i leihau gwastraff neu gefnogi mentrau cymunedol lleol. Er bod ymwybyddiaeth 

o’r amgylchedd yn tyfu, yn gyffredinol roedd yn parhau i fod yn ffactor eilaidd.  

4.4.6 Ymddygiad 

Casglwyd gwybodaeth am ymddygiad mewn perthynas ag ymgymryd â 

gweithgareddau atgyweirio ac ailddefnyddio o'r arolwg defnyddwyr, gyda defnyddwyr 

yn cael eu gofyn pa mor aml maen nhw'n defnyddio gwasanaethau, a beth fydden 

nhw'n ei wneud pe na bai'r gwasanaeth ar gael iddyn nhw. Mae'r pwyntiau bwled 

isod yn crynhoi pa mor aml y mae defnyddwyr yn ymgysylltu â gwahanol 

wasanaethau ailddefnyddio ac atgyweirio yn y gymuned ac yn amlinellu eu camau 

gweithredu amgen mwyaf tebygol pe na bai'r gwasanaethau hynny ar gael.  

• Gwasanaethau atgyweirio (n = 56) 

o Pa mor aml cânt eu defnyddio: Mae’r garfan fwyaf o'r ymatebwyr yn 

defnyddio gwasanaethau atgyweirio bob ychydig fisoedd (33%). 

o Ymddygiad amgen: Os nad yw ar gael, byddai 30% yn prynu eitem 

newydd yn lle’r hen un. 

• Gwasanaethau benthyca (n = 26) 

o Pa mor aml cânt eu defnyddio: Mae'r defnydd wedi'i rannu'n gyfartal 

rhwng bob ychydig fisoedd (36%) ac unwaith neu ddwywaith y 

flwyddyn (36%). 

o Ymddygiad amgen: Byddai 23% yn prynu'r eitem yn newydd, tra byddai 

23% arall yn benthyca gan ffrindiau, teulu neu gymdogion. 

• Siopau ailddefnyddio – rhoddion (n = 33) 

o Pa mor aml cânt eu defnyddio: Mae'r mwyaf o’r rheini sy’n cymryd rhan 

yn rhoi eitemau unwaith neu ddwywaith y flwyddyn (64%). 

o Ymddygiad amgen: Byddai 45% yn rhoi i siop elusen yn lle hynny. 

• Siopau ailddefnyddio – prynu (n = 24) 

o Pa mor aml cânt eu defnyddio: Mae'r mwyafrif yn defnyddio'r 

gwasanaeth hwn unwaith neu ddwywaith y flwyddyn (42%). 

o Ymddygiad amgen: Dim dewis arall wedi'i nodi gan yr ymatebwyr. 

• Sesiynau hyfforddi a gweithdai (n = 13) 

o Pa mor aml cânt eu defnyddio: Roedd yr ymatebion wedi'u dosbarthu'n 

gyfartal rhwng bob wythnos, bob mis a phob ychydig fisoedd (23% yr 

un).  

o Ymddygiad amgen: Dim dewis arall wedi'i nodi gan yr ymatebwyr. 

Awgrymodd ymatebion grwpiau ffocws i gwestiwn tebyg sy’n gofyn o ble y byddent 

yn caffael eitemau pe byddent yn edrych i brynu nwyddau ail-law fod marchnadoedd 

ailwerthu ar-lein megis Facebook Marketplace, Vinted ac eBay yn boblogaidd gydag 

aelodau'r cyhoedd, yn ogystal â siopau elusen, a gafodd eu crybwyll yn eang. 

At ei gilydd, mae'r canfyddiadau'n awgrymu bod ymgysylltu â gweithgareddau 

atgyweirio ac ailddefnyddio yn tueddu i fod yn weithgaredd achlysurol neu'n seiliedig 

ar ddigwyddiadau yn hytrach na gweithgaredd arferol, gyda'r mwyaf o’r defnyddwyr 

yn defnyddio gwasanaethau ychydig o weithiau'r flwyddyn. Lle nodwyd dewisiadau 

amgen, fe nododd defnyddwyr fel arfer y byddent yn prynu eitemau newydd neu'n 

rhoi i siopau elusen, gan ddangos bod gweithgareddau atgyweirio ac ailddefnyddio 

yn llwyddo i ddargyfeirio gweithgarwch o sianeli manwerthu a gwastraff prif ffrwd. 

Ymddengys fod gweithgareddau benthyca ac atgyweirio yn meithrin newidiadau 

ymddygiad cymedrol ond pendant, gan annog defnyddwyr i ystyried dewisiadau eraill 

cyn prynu eitemau newydd a hyrwyddo diwylliant o ailddefnyddio mewn cymunedau. 

Fodd bynnag, mae'r gwasanaethau hyn hefyd yn ategu gwasanaethau eraill sy'n 

bodoli eisoes fel siopau elusen a phlatfformau gwerthu/prynu ail-law ar-lein. 

Amlygodd cyfweliadau â threfnwyr, awdurdodau lleol a partneriaid cyflenwi fod y 

rheini sy'n gweithredu siopau ailddefnyddio yn gweithio mewn partneriaeth ac ochr 

yn ochr â siopau elusen presennol i leihau unrhyw effaith bosibl ar siopau elusen. 

4.5 Effaith bosibl yn y dyfodol 

Mesurwyd ymwybyddiaeth y cyhoedd o weithgareddau atgyweirio ac ailddefnyddio 

drwy arolwg YouGov ac, yn ansoddol, drwy grwpiau ffocws a chyfweliadau â 

defnyddwyr, gwirfoddolwyr, trefnwyr a chynrychiolwyr awdurdodau lleol. Tynnwyd 

sylw at ddiffyg ymwybyddiaeth o weithgareddau atgyweirio ac ailddefnyddio ymhlith 

aelodau’r cyhoedd gan rai trefnwyr a chynrychiolwyr awdurdodau lleol fel rhwystr 

allweddol i ymgysylltu â'r cyhoedd. Dywedodd nifer o’r rheini a gymerodd ran mewn 

grwpiau ffocws nad oeddent yn ymwybodol o’r ffaith bod gweithgareddau atgyweirio 

ac ailddefnyddio yn eu hardal leol, na hyd yn oed bod y fath wasanaethau yn bodoli. 

Er bod rhai trefnwyr a chynrychiolwyr awdurdodau lleol wedi nodi newidiadau 

diwylliannol a newidiadau mewn canfyddiadau tuag at weithgareddau atgyweirio ac 

ailddefnyddio, ystyriwyd bod gan y rhain “gryn dipyn o gynnydd i’w wneud” mewn 

rhai achosion (LA1). Mae data YouGov yn cefnogi'r rhagdybiaeth bod diffyg 

ymwybyddiaeth o weithgareddau atgyweirio ac ailddefnyddio yn rhwystr i ymgysylltu 

â'r cyhoedd. Pan ofynnwyd pam nad oedd yr ymatebwyr wedi defnyddio 

gweithgareddau atgyweirio ac ailddefnyddio, yr ail reswm mwyaf cyffredin (28%, n = 

480) oedd ‘Dydw i ddim yn gwybod ble maen nhw’. Dywedodd 4% eraill nad oeddent 

wedi clywed am y gwasanaethau hyn. 

Awgrymodd data meintiol o arolwg YouGov fod ymwybyddiaeth o gaffis trwsio, 

llyfrgelloedd pethau, siopau ailddefnyddio a stordai creadigol / gweithdai cymunedol 

yn gymharol uchel, gyda 71% (n = 723) o'r ymatebwyr wedi clywed am un neu ragor 

o'r gwasanaethau canlynol: caffis trwsio, llyfrgelloedd pethau / Benthyg, siopau 

ailddefnyddio ar gyfer prynu neu roi eitemau ail-law, a stordai creadigol neu weithdai 

cymunedol. Dim ond 27% o’r ymatebwyr a ddywedodd nad oeddent wedi clywed am 

yr un o’r gwasanaethau hyn, a dim ond 2% a ddywedodd nad oeddent yn gwybod.  

Fodd bynnag, wrth gymharu data ar ymwybyddiaeth â defnydd, nid yw 

ymwybyddiaeth o weithgareddau atgyweirio ac ailddefnyddio yn ymddangos fel 

petai’n trosi'n lefelau uwch o ddefnydd. Pan ofynnwyd iddynt pa wasanaethau, os o 

gwbl, yr oedd yr ymatebwyr wedi'u defnyddio yn ystod y 12 mis diwethaf, fe 

ddywedodd 67% (n = 723) o'r ymatebwyr nad oeddent wedi defnyddio'r un ohonynt. 

Y gwasanaeth a ddefnyddiwyd fwyaf oedd siopau ailddefnyddio (24% o'r 

ymatebwyr). Mae Ffigur 6 yn dangos sut mae ymwybyddiaeth ac argaeledd 

gweithgareddau atgyweirio ac ailddefnyddio, a'r defnydd o'r gwasanaethau hyn, yn 

gysylltiedig â'i gilydd, gydag ymwybyddiaeth ac argaeledd uwch o wasanaeth dim o 

reidrwydd yn cyfateb i ddefnydd uchel. Er enghraifft, dywedodd 44% o 1,013 o 

ymatebwyr eu bod wedi clywed am gaffis trwsio a dywedodd 33% fod ganddynt un 

neu ragor o gaffis trwsio yn eu hardal leol. Fodd bynnag, dim ond 9% o'r ymatebwyr 

a oedd yn ymwybodol o gaffis trwsio oedd wedi eu defnyddio rhwng mis Mehefin 

2024 a mis Mehefin 2025. 

Ffigur 6: Ymatebion arolwg YouGov i’r cwestiynau a) pa wasanaethau yn y  
gymuned yr oedd ymatebwyr wedi clywed amdanynt, b) pa wasanaethau oedd 
ar gael yn eu hardal leol, ac c) pa wasanaethau yr oedd ymatebwyr wedi'u 
defnyddio 

 

 
Ffynhonnell: Arolwg YouGov 

Tynnwyd sylw at ddealltwriaeth o dermau fel ‘caffi trwsio’ neu ‘lyfrgell pethau’ gan un 

trefnydd ac un ymatebydd grŵp ffocws, gan awgrymu efallai nad yw pobl yn deall y 

cysyniad na’r hyn yr oedd y gwasanaeth yn ei gynnig. Roedd data YouGov yn 

cefnogi hyn, gydag 13% o'r ymatebion i'r cwestiwn pam nad oedd ymatebwyr wedi 

defnyddio gweithgareddau atgyweirio ac ailddefnyddio yn nodi nad oedd ymatebwyr 

yn siŵr beth oedd y gwasanaethau'n ei gynnig. Pan ofynnwyd iddynt pa ffactorau a 

allai ei gwneud yn haws neu'n fwy deniadol i bobl ddefnyddio gweithgareddau 

atgyweirio ac ailddefnyddio, fe nododd 51% o ymatebwyr arolwg YouGov 

‘wasanaethau mwy gweladwy a hygyrch’ a nododd 55% 'wybodaeth gliriach am yr 

hyn sydd ar gael'. Nododd 39% arall o’r ymatebwyr ‘fwy o ymgyrchoedd addysg neu 

ymwybyddiaeth’. Awgrymwyd rhwystr arall i ymwybyddiaeth y cyhoedd o 

weithgareddau atgyweirio ac ailddefnyddio gan ddefnyddiwr a deimlai mai dim ond ‘y 

rhai arferol’ yr oedd cyhoeddusrwydd ynghylch y gwasanaethau hyn yn eu cyrraedd 

– fel y rhai sydd eisoes â diddordeb mewn materion cynaliadwyedd neu atgyweirio 

ac ailddefnyddio – a bod cyrraedd pobl y tu allan i'r grŵp hwn yn her.  

4.5.1 Y rheini sy’n galluogi ymwybyddiaeth gyhoeddus 

Trafodwyd ffactorau sy'n galluogi ymwybyddiaeth y cyhoedd ac enghreifftiau o 

ddulliau llwyddiannus ar gyfer hyrwyddo gweithgareddau atgyweirio ac ailddefnyddio 

i'r cyhoedd mewn cyfweliadau ansoddol. Nodwyd addysg gan drefnwyr a 

chynrychiolwyr awdurdodau lleol fel rhywbeth pwysig ar gyfer hyrwyddo 

gweithgareddau atgyweirio ac ailddefnyddio, gydag ysgolion yn cael eu defnyddio'n 

llwyddiannus mewn un awdurdod lleol i godi ymwybyddiaeth o blith aelodau’r 

gymuned o weithgareddau atgyweirio ac ailddefnyddio yn yr ardal a'u harddangos.  

Awgrymodd un gwirfoddolwr y byddai dod â chysyniadau gweithgareddau atgyweirio 

ac ailddefnyddio i'r cwricwlwm yn gwella gwybodaeth a sgiliau cenedlaethau iau ym 

maes atgyweirio, yr oedd yn teimlo eu bod yn brin. 

Roedd ffactorau galluogi eraill a nodwyd i hyrwyddo ymwybyddiaeth o 

weithgareddau atgyweirio ac ailddefnyddio yn cynnwys hysbysebu a digwyddiadau â 

thâl a phresenoldeb ar y cyfryngau cymdeithasol. Cafodd partneriaethau ag 

awdurdodau lleol, busnesau a rhwydweithiau gweithgareddau atgyweirio ac 

ailddefnyddio, fel Caffi Trwsio Cymru a Benthyg Cymru, eu crybwyll gan un trefnydd 

a chynrychiolydd awdurdod lleol fel rhai allweddol wrth godi ymwybyddiaeth y 

cyhoedd o'r gwasanaethau hyn ac ymgysylltiad â nhw.  Nodwyd bod ymgorffori yn y 

gymuned leol yn ffactor arall gan drefnwyr sy'n gwella gwelededd gwasanaethau a 

hyrwyddo ar dafod leferydd. Awgrymodd dau drefnydd y gallai’r sefydliadau 

rhwydwaith ac awdurdodau lleol chwarae rhan fwy canolog wrth hyrwyddo 

gweithgareddau atgyweirio ac ailddefnyddio trwy ymgyrchoedd hysbysebu. Mae'r 

arolwg defnyddwyr yn cefnogi'r arsylwad hwn, gyda'r ymateb mwyaf cyffredin i'r 

cwestiwn 'Beth fyddai'n annog yr ymatebydd neu'r gymuned ehangach i ddefnyddio 

gweithgareddau atgyweirio ac ailddefnyddio yn amlach?' yn hyrwyddo a/neu 

hysbysebu gweithgareddau atgyweirio ac ailddefnyddio yn well (n = 9). 

4.6 Rhwystrau 

Nodwyd amrywiaeth o rwystrau i ddefnyddio a rhedeg gweithgareddau atgyweirio ac 

ailddefnyddio gan ymatebwyr mewn cyfweliadau ansoddol a grwpiau ffocws, gan 

gynnwys iechyd a diogelwch, arbenigedd staff a gwirfoddolwyr, capasiti awdurdodau 

lleol, a'r broses ariannu.  

Roedd trefnwyr a chynrychiolwyr yr awdurdod lleol yn cydnabod bod atgyweirio offer, 

yn enwedig offer trydanol, yn gofyn am set gaeth o weithdrefnau iechyd a diogelwch, 

asesiadau risg ac yswiriant er mwyn sicrhau bod unrhyw offer yn ddiogel i'r cyhoedd 

eu defnyddio. Roedd hyn yn rhwystr i'r rheini a oedd yn darparu gweithgareddau 

atgyweirio ac ailddefnyddio. Fodd bynnag, mynegodd defnyddwyr posibl bryderon y 

gallai'r canfyddiad o risgiau iechyd a diogelwch fod yn rhwystr i'w cyfranogiad. 

Mynegodd cyfranogwyr grwpiau ffocws bryderon ynghylch benthyca offer 

trydanol/pŵer a bod yn atebol amdanynt pe byddent yn torri wedyn. Fe wnaethon 

nhw hefyd siarad am risgiau ar gyfer y gweithgaredd atgyweirio ac ailddefnyddio 

wrth fenthyca offer pŵer i bobl nad oeddent yn gwybod sut i'w defnyddio'n ddiogel ac 

o bosibl bod yn atebol am y risgiau hynny. Awgrymodd yr ymatebwyr y byddai 

gwarantau, profion dyfeisiau cludadwy ac ymgysylltu â gweithwyr proffesiynol i 

ddangos i ddefnyddwyr sut i ddefnyddio offer yn lliniaru'r risgiau hyn. 

Codwyd arbenigedd staff a gwirfoddolwyr fel rhwystr posibl i gynnal gweithgareddau 

atgyweirio ac ailddefnyddio. O ran gwasanaethau atgyweirio, nododd trefnwyr, 

partneriaid cyflenwi ac ymatebwyr grwpiau ffocws (aelodau o'r cyhoedd) heriau wrth 

recriwtio a chadw staff a gwirfoddolwyr profiadol sydd â'r arbenigedd technegol i 

wneud atgyweiriadau'n ddiogel. Codwyd trosiant staff gan ddau sefydliad hefyd fel 

her; awgrymodd un sefydliad fod yn rhaid iddynt gystadlu â chyflogwyr sy'n talu'n 

uwch am staff o ansawdd uchel. Cafodd recriwtio a chadw gwirfoddolwyr eu crybwyll 

gan sawl trefnydd ac un gwirfoddolwr. Cafodd cadw gwirfoddolwyr ymroddedig a 

dibynadwy a oedd yn fodlon ymgymryd â rolau cyfrifol ei grybwyll gan sawl trefnydd 

fel her allweddol wrth gynnal gweithgareddau atgyweirio ac ailddefnyddio. 

Awgrymodd un trefnydd fod ariannu hyfforddiant i wirfoddolwyr yn her, er ei fod am 

roi rhywbeth yn ôl a gwneud i wirfoddolwyr deimlo eu bod yn cael eu gwerthfawrogi. 

Eiliwyd hyn gan wirfoddolwr a fynegodd awydd i weld mwy o gefnogaeth a 

hyfforddiant i wirfoddolwyr. 

Nododd un awdurdod lleol fod capasiti mewnol cyfyngedig o fewn awdurdodau lleol 

a sefydliadau cymunedol i ddatblygu prosiectau a gwneud cais am gronfeydd 

ariannu. Awgrymodd awdurdod lleol arall fod arferion gorau mewn prosiectau 

gweithgareddau atgyweirio ac ailddefnyddio ar draws awdurdodau lleol yn 

gyfyngedig, ac y byddai mwy o rannu adnoddau yn ddefnyddiol – gan ddyfynnu 

WRAP Cymru neu gorff a arweinir gan Lywodraeth Cymru i ddarparu cynllun 

penodedig o ran arferion gorau a gwasanaethau adnoddau. 

Mae rhwystr rheolaidd a nodwyd ar draws prosiectau yn ymwneud â strwythur ac 

amseriad prosesau ariannu. Mae ffenestri ymgeisio byr ac amserlenni cyflawni 

anhyblyg yn aml yn rhoi pwysau dwys ar sefydliadau, sy'n tanseilio cynllunio ar gyfer 

yr hirdymor. Disgrifiodd sawl prosiect eu bod wedi cael dim ond wythnosau i wneud 

cais ac yna ffenestr gyflawni gywasgedig – weithiau dim ond tri mis – a oedd yn 

cyfyngu ar eu gallu i brynu asedau cyfalaf neu ddatblygu mentrau cynaliadwy. 

Nododd y trefnwyr oedi wrth lynu wrth derfynau amser a gytunwyd yn flaenorol ar 

gyfer cymeradwyo grantiau, a oedd yn cyfyngu ymhellach ar gyfnodau cyflenwi, tra 

bod meini prawf ariannu rhagnodol iawn wedi gadael ychydig iawn o le i deilwra 

gweithgareddau i gyd-destunau lleol. Tynnodd sefydliadau sylw hefyd at gyllid 

dameidiog a diffyg aliniad rhwng adrannau awdurdodau lleol, a oedd yn gwaethygu 

beichiau gweinyddol ac yn lleihau hyblygrwydd. Gyda'i gilydd, mae'r gwerthusiad 

wedi dod i'r casgliad bod y ffactorau hyn yn peri risg o ddargyfeirio egni oddi wrth 

gyflawni ac arloesi, gan annog prosiectau llai, a arweinir gan y gymuned, i beidio â 

gwneud cais o gwbl. 

5 Casgliadau 

Mae'r gwerthusiad yn awgrymu bod rhaglen Cronfa’r Economi Gylchol ar gyfer 

gweithgareddau atgyweirio ac ailddefnyddio wedi bodloni disgwyliadau yn fras ac, 

mewn rhai agweddau, wedi rhagori arnynt. Mae data monitro yn dangos bod mwy 

nag 80 o weithgareddau atgyweirio ac ailddefnyddio mewn lleoliadau canol trefi wedi 

cael eu cefnogi, gan gyflawni ymrwymiad rhaglen lywodraethu Llywodraeth Cymru. 

Fodd bynnag, mae angen deall y cyflawniad hwn yn ei gyd-destun: fe gefnogwyd 

gweithgareddau drwy wahanol fecanweithiau, gan gynnwys cyllid cyfalaf i sefydlu 

hybiau ffisegol, cyllid refeniw i gynnal y ddarpariaeth, a rôl alluogi sefydliadau 

rhwydwaith. Gyda'i gilydd, fe greodd y mathau hyn o gefnogaeth yr amodau ar gyfer 

twf, er bod cynaliadwyedd ac effaith hirdymor yn parhau i fod yn llai sicr. 

5.1 Effeithiau cymdeithasol 

Mae tystiolaeth ansoddol o gyfweliadau ac astudiaethau achos yn tynnu sylw at 

ddeilliannau cymdeithasol cryf. Mae'r buddion a grybwyllwyd gan gyfranogwyr yn 

cynnwys mwy o sgiliau, llai o ynysu cymdeithasol, a llesiant gwell, gyda 

gwirfoddolwyr yn magu hyder a galluoedd y gellir eu trosglwyddo. Awgrymodd 

trefnwyr, gwirfoddolwyr a defnyddwyr fod hybiau cymunedol yn cael eu hystyried yn 

fannau hygyrch a chynhwysol, gan wella gwydnwch a chydlyniant lleol. Mae'r 

canfyddiadau hyn yn adlewyrchu canfyddiadau’r ymgynghoriad cyhoeddus ar 

atgyweirio ac ailddefnyddio a gynhaliwyd gan WRAP yn 2025, a ganfu fod 75% o'r 

ymatebwyr wedi nodi ymgysylltu â'r gymuned fel un o'r prif fuddion o ymgysylltu â 

gweithgareddau atgyweirio ac ailddefnyddio [troednodyn7]. Mae'r canlyniadau hyn yn 

cyd-fynd yn agos ag amcanion y rhaglen o ran grymuso a gwerth cymdeithasol. 

Mae'r canlyniadau hyn hefyd yn cyd-fynd ag amcanion ehangach y rhaglen, ond mae 

bylchau mewn tystiolaeth, a ddisgrifir ymhellach yn argymhelliad 5.1.1, amrywioldeb 

ar draws gweithgareddau atgyweirio ac ailddefnyddio, a diffyg dulliau ar gyfer 

gwerthuso effaith gymdeithasol yn golygu na ellir mesur graddfa gyffredinol yr effaith 

yn llawn. 

 

7 WRAP (2025) Tuag at Ddiwylliant Cyffredinol o Atgyweirio ac Ailddefnyddio yng Nghymru: 
Dadansoddiad o’r Ymgynghoriad 

https://www.wrap.ngo/sites/default/files/2025-01/PRW001-004-Summary-of-Consultation-Results-v1.0-Welsh.pdf
https://www.wrap.ngo/sites/default/files/2025-01/PRW001-004-Summary-of-Consultation-Results-v1.0-Welsh.pdf

5.1.1 Argymhelliad: Dylid casglu data ar gyfer canlyniadau cymdeithasol 

trawsbynciol 

Un o'r nodau a amlygwyd gan Lywodraeth Cymru oedd y dylai gweithgareddau 

atgyweirio ac ailddefnyddio ymgysylltu ag amrywiaeth eang o bobl fel defnyddwyr a 

gwirfoddolwyr. Mae tystiolaeth o'r astudiaethau achos ac arolwg YouGov yn 

awgrymu bod gweithgareddau atgyweirio ac ailddefnyddio a ariennir gan Gronfa'r 

Economi Gylchol yn ymgysylltu ag amrywiaeth eang o bobl, gyda gwaith maes 

ansoddol yn awgrymu eu bod yn ymgysylltu'n benodol â'r sawl o gefndiroedd 

economaidd-gymdeithasol. Fodd bynnag, mae diffyg tystiolaeth o gynhwysiant ac 

ehangder yr ymgysylltiad â gweithgareddau atgyweirio ac ailddefnyddio ar draws 

cymunedau. Fel nod i'r rhaglen, dylai Llywodraeth Cymru sicrhau bod data 

ymgysylltu yn cael eu casglu i ddeall pwy sy'n defnyddio gweithgareddau atgyweirio 

ac ailddefnyddio, a fydd yn gallu llywio penderfyniadau ym maes polisi a chyllido yn y 

dyfodol er mwyn sicrhau bod atgyweirio ac ailddefnyddio yn opsiwn i bawb.   

5.1.2 Argymhelliad: Dylid addasu dulliau gwerthuso effaith gymdeithasol 

presennol ar gyfer gweithgareddau atgyweirio ac ailddefnyddio 

Ar hyn o bryd, nid oes dull cadarn na chyson ar gyfer gwerthuso effeithiau 

cymdeithasol gweithgareddau atgyweirio ac ailddefnyddio megis grymuso, 

cynhwysiant, llesiant a datblygu sgiliau. Er bod dulliau sefydledig mewn meysydd 

cyfagos, nid ydynt yn cael eu cymhwyso mewn ffordd systematig eto i 

weithgareddau atgyweirio ac ailddefnyddio. 

Mae canllawiau Llyfr Gwyrdd Trysorlys EF yn annog defnyddio blynyddoedd bywyd 

wedi'u haddasu ar gyfer llesiant i foneteiddio newidiadau o ran boddhad bywyd. 

Fodd bynnag, nid yn aml y mae gweithgareddau atgyweirio ac ailddefnyddio yn 

casglu'r data llesiant cyn ac ar ôl cyfranogiad a fyddai'n caniatáu'r trosiad hwn. Mewn 

egwyddor, gellid mesur gwelliannau mewn cysylltiad cymdeithasol, llai o ynysu, a 

theimladau o rymuso a adroddwyd mewn cyfweliadau ar ffurf blynyddoedd bywyd 

wedi'u haddasu ar gyfer llesiant, ond nid yw arferion cyfredol yn casglu'r data 

angenrheidiol. 

Mae fframweithiau gwerth cymdeithasol megis y Social Value TOM System™ 

[troednodyn 8] eisoes yn aseinio gwerthoedd dirprwyol i wirfoddoli (£15 yr awr) a 

hyfforddiant sy'n arwain at gymwysterau. Er bod gweithgareddau atgyweirio ac 

ailddefnyddio yn dibynnu'n fawr ar lafur gwirfoddol ac yn aml yn datblygu sgiliau 

cyfranogwyr, nid oes unrhyw adrodd cyson ar oriau gwirfoddolwyr na chanlyniadau’r 

hyfforddiant. O ganlyniad, mae cyfraniad economaidd sylweddol gwirfoddolwyr a 

buddion tymor hwy a geir o ddatblygu sgiliau yn parhau i fod yn anweledig yn y 

mwyafrif o’r gwerthusiadau. 

Er mwyn sicrhau bod gwerth llawn gweithgareddau atgyweirio ac ailddefnyddio yn 

weladwy, gellid buddsoddi mewn datblygu a pheilota dulliau addas at y diben sy'n 

addasu offer presennol (e.e. blynyddoedd bywyd wedi'u haddasu ar gyfer llesiant, 

TOMs) i gyd-destun penodol atgyweirio ac ailddefnyddio. Byddai hyn yn gofyn am 

(1) casglu data llesiant yn systematig, (2) cofnodi oriau gwirfoddolwyr a chanlyniadau 

hyfforddiant yn gyson, a (3) meithrin gallu o fewn prosiectau cymunedol i 

ddefnyddio'r fframweithiau hyn heb roi beichiau adrodd anghymesur. Byddai gwneud 

hynny’n cryfhau’r sylfaen dystiolaeth, yn gwella cymaroldeb ar draws 

gweithgareddau atgyweirio ac ailddefnyddio, ac yn rhoi asesiad mwy cywir o enillion 

cymdeithasol i gyllidwyr a llunwyr polisïau. 

5.2 Effeithiau amgylcheddol 

Mae data monitro yn cadarnhau bod gweithgareddau atgyweirio ac ailddefnyddio 

wedi cyfrannu at ddargyfeirio gwastraff a lleihau allyriadau nwyon tŷ gwydr. Er 

enghraifft, fe gofnododd siopau ailddefnyddio a chaffis trwsio filoedd o eitemau a 

gafodd eu hatgyweirio, eu benthyca neu eu hailwerthu, gan droi’n arbedion 

mesuradwy o ran yr eitemau a fyddai wedi cael eu hanfon i safleoedd tirlenwi. Mae'r 

ffigurau sydd ar gael yn awgrymu'n gryf bod gweithgareddau atgyweirio ac 

ailddefnyddio yn cyflawni buddion amgylcheddol sy'n gyson â nodau'r rhaglen, er 

bod bylchau data yn parhau, yn enwedig oherwydd tanadrodd a beichiau gweinyddol 

ar wirfoddolwyr. Yn ogystal, mae dulliau cyfrifo effaith yn wahanol iawn rhwng 

 

8 Mae'r Fframwaith TOMs Cenedlaethol yn system ffynhonnell agored a ddefnyddir yn helaeth ar 
gyfer mesur ac adrodd ar werth cymdeithasol. 

https://www.socialvalueportal.com/measurement

gweithgareddau atgyweirio ac ailddefnyddio, sy'n golygu ei bod hi'n anodd deall 

effaith gymharol pob gweithgaredd atgyweirio ac ailddefnyddio. 

5.2.1 Argymhelliad: Dylid buddsoddi ac ymchwilio i wella cyfrifianellau 

effaith ar gyfer gweithgareddau atgyweirio ac ailddefnyddio 

Nid yw metrigau cyfredol o effaith ar gyfer gweithgareddau atgyweirio ac 

ailddefnyddio (yn enwedig llyfrgelloedd pethau a chaffis trwsio) wedi'u datblygu'n 

ddigonol ac maent yn anghyson. Mae'r ffigurau a adroddir yn defnyddio 

rhagdybiaethau amrywiol sy'n rhwystro cymaroldeb ar draws prosiectau, ac ni 

ddefnyddir potensial llawn offer presennol megis Carboniadur y Caffi Trwsio. Byddai 

buddsoddi mewn dulliau mesur safonol a thryloyw yn gwella cywirdeb, yn caniatáu 

cymariaethau teg rhwng mentrau, ac yn rhoi darlun cliriach o enillion amgylcheddol. 

Byddai ymchwil ychwanegol, yn adeiladu ar Carboniadur y Caffi Trwsio a model 

Carboniadur Llyfrgell Offer Caeredin, yn cryfhau fframweithiau monitro ac yn sicrhau 

gwerthusiadau mwy ystyrlon o ran effeithiolrwydd o ran cost. 

5.2.2 Argymhelliad: Canlyniadau a thargedau wedi'u diffinio 

Mae'r gwerthusiad hwn wedi tynnu sylw at ba mor bwysig yw monitro data 

systematig lle mae targedau'n cyd-fynd â damcaniaeth newid glir. Drwy gydol oes 

Cronfa'r Economi Gylchol, mae monitro wedi datblygu'n sylweddol, a chasglwyd data 

monitro ar gyfer y cyfnod rhwng 2023 a 2025. Wrth ystyried Cronfa’r Economi 

Gylchol yn ei chyfanrwydd, ac i ryw raddau’r cyfnod olaf, gellir gwella’r monitro i 

ganiatáu gwaith gwerthuso  gwell. Agwedd allweddol ar werthuso rhaglenni yw 

cysondeb targedau ar draws prosiectau, ac er y deellir y gall fod gan bob prosiect 

nodau gwahanol, dylai rhaglen gael amcanion a thargedau cydlynol i fynd i'r afael â'r 

anghenion a wnaeth y rhaglen yn angenrheidiol.  

Dylai pob prosiect adrodd ar nifer yr eitemau a ailddefnyddiwyd o leiaf ac, os yn 

bosibl, pwysau'r eitemau a ailddefnyddiwyd, a faint o allyriadau carbon a osgowyd. 

Yn ogystal, gallai caffis trwsio olrhain nifer y sesiynau, cyfraddau llwyddo’r 

atgyweiriadau, a boddhad cyfranogwyr. Gallai llyfrgelloedd pethau fonitro amlder 

benthyca, nifer y benthycwyr unigryw, ac arbedion defnyddwyr, a gallai siopau 

ailddefnyddio gofnodi perfformiad manwerthu. Dylid nodi'r rhain mewn ffurflenni 

monitro mewn ffordd sy'n gyson ar draws prosiectau. Bydd gosod a monitro targedau 

canlyniad diffiniedig yn gwella atebolrwydd ac yn caniatáu gwerthuso mwy ystyrlon 

ar draws y sector. Cefnogir y canfyddiad hwn gan dystiolaeth o adroddiad WRAP yn 

2025 ar fap trywydd ar gyfer atgyweirio ac ailddefnyddio i Gymru. Tynnodd 87% o’r 

rheini a ymatebodd i’r ymgynghoriad sylw at ba mor bwysig yw gosod targedau clir a 

mesur cynnydd yn eu herbyn mewn ffordd dryloyw. Daeth WRAP i'r casgliad bod 

mesur cynnydd yn erbyn targedau o'r fath yn gwneud sefydliadau’n atebol a gallai 

ddylanwadu ar gymhelliant drwy ddangos cynnydd neu feysydd i'w gwella. 

5.2.3 Argymhelliad: Monitro gwariant yn erbyn targedau 

Mae'r gwerthusiad yn tynnu sylw at fylchau yn y data monitro a'r her o gysylltu 

gwariant â chanlyniadau. Er enghraifft, er y gellir mesur cyllidebau yn erbyn 

atgyweiriadau a gwblhawyd neu arbedion o ran nwyon tŷ gwydr, mae tanadrodd 

oherwydd y baich ar wirfoddolwyr a'r angen am gytundebau rhannu data rhwng 

sefydliadau rhwydwaith a hybiau unigol yn parhau i fod yn her i gofnodi graddfa lawn 

y gweithgareddau atgyweirio ac ailddefnyddio. Argymhellir bod Llywodraeth Cymru 

yn datblygu fframwaith monitro systematig sy'n cynnwys map data sy'n nodi'r data 

sydd ar gael yn erbyn targedau, a dealltwriaeth o raddfa'r tanadrodd a dulliau i fynd 

i'r afael â hyn. Bydd hyn yn caniatáu i Lywodraeth Cymru fesur yn fwy effeithiol yn 

erbyn metrigau canlyniadau a fyddai’n gwella asesiadau o effeithiolrwydd o ran cost 

a’r gwaith o lunio polisïau yn y dyfodol. 

5.3 Effeithiau economaidd 

Er nad oedd canlyniadau economaidd yn un o’r prif bethau yr oedd y gronfa’n 

canolbwyntio arno, mae rhywfaint o dystiolaeth o effeithiau cadarnhaol. Creodd 

prosiectau rolau gwirfoddoli ac, mewn rhai achosion, cyfleoedd cyflogaeth. 

Adroddodd defnyddwyr eu bod wedi arbed arian drwy gael mynediad i nwyddau a 

gwasanaethau isel eu cost. Fodd bynnag, roedd meintiau samplau ar gyfer rhai 

grwpiau defnyddwyr yn fach, ac mae'n parhau i fod yn anodd mesur yr effeithiau 

economaidd ehangach, megis rôl gweithgareddau atgyweirio ac ailddefnyddio wrth 

ysgogi gweithgarwch economaidd lleol neu leihau'r galw am nwyddau newydd. 

https://www.wrap.ngo/sites/default/files/2025-01/PRW001-004-Summary-of-Consultation-Results-v1.0-Welsh.pdf
https://www.wrap.ngo/sites/default/files/2025-01/PRW001-004-Summary-of-Consultation-Results-v1.0-Welsh.pdf

5.3.1 Argymhelliad: Dylid cynnal ymchwil i ddeall effaith sectoraidd 

ymyriadau ailddefnyddio ym meysydd manwerthu a’r economi 

gylchol 

Er bod modelau manwerthu ailddefnyddio yn aml yn cael eu trafod o ran eu potensial 

i gynnal eu hunain yn ariannol, mae bwlch tystiolaeth mawr yn parhau ynghylch eu 

heffaith ehangach ar y sectorau manwerthu ac elusennol. Gall gweithgareddau 

atgyweirio ac ailddefnyddio ddisodli neu ategu’r cynigion presennol, ond nid yw natur 

a graddfa'r rhyngweithio hwn wedi’u deall yn dda. Er enghraifft, gall siopau 

ailddefnyddio gystadlu'n uniongyrchol â siopau elusen am roddion a chwsmeriaid, er 

bod y dystiolaeth ansoddol gan drefnwyr, awdurdodau lleol a phartneriaid cyflenwi yn 

awgrymu eu bod yn ymwybodol o hyn ac yn gweithio ochr yn ochr ag elusennau i 

leihau cystadleuaeth. Yn ogystal, gallai llyfrgelloedd pethau a chaffis trwsio leihau'r 

galw am wasanaethau llogi, manwerthu neu atgyweirio â thâl. Yn yr un modd, gallant 

ysgogi newid cadarnhaol mewn ymddygiad drwy symud defnyddwyr i ffwrdd o 

ffasiwn cyflym, nwyddau rhad neu arferion gwaredu anghynaliadwy. 

Mae angen ymchwil a modelu pwrpasol i ddeall y ddynameg hon ar lefelau lleol a 

chenedlaethol. Dylai hyn archwilio (1) effaith siopau ailddefnyddio ar y sector 

manwerthu elusennol a strydoedd mawr lleol, (2) y posibilrwydd o amnewid 

gwasanaethau atgyweirio a llogi masnachol gan ddewisiadau amgen a arweinir gan 

y gymuned, a (3) effaith net gyffredinol gweithgareddau atgyweirio ac ailddefnyddio 

ar batrymau defnydd. Byddai cynhyrchu'r dystiolaeth hon yn sicrhau bod ymyriadau 

economi gylchol wedi'u cynllunio i ategu at, yn hytrach na tharfu'n anfwriadol ar, 

gynigion presennol, gan wneud y mwyaf o'u rôl wrth annog newid ymddygiad 

hirdymor. 

5.4 Effeithiolrwydd o ran cost 

Nid oedd y gwerthusiad yn gallu cynnal dadansoddiad cost a budd cynhwysfawr 

oherwydd cyfyngiadau data. Er bod amcangyfrifon enghreifftiol (e.e. o allyriadau 

carbon a osgowyd) yn awgrymu gwerth posibl, roedd absenoldeb data monitro cyson 

ar allbynnau a chanlyniadau yn atal asesiad llawn. Mae effeithiolrwydd o ran cost 

hefyd yn amrywio yn ôl model: ymddengys fod cynlluniau sy'n gysylltiedig â 

chanolfannau ailgylchu gwastraff y cartref yn fwy tebygol o ddod yn hunangynhaliol 

yn ariannol, tra bod mentrau cymunedol yn dibynnu ar gefnogaeth refeniw barhaus. 

Mae'r canfyddiadau hyn yn ategu pa mor bwysig yw targedau cliriach a fframweithiau 

monitro mwy cadarn i alluogi gwerthusiadau yn y dyfodol. 

5.5 Rôl rhwydweithiau 

Mae damcaniaethau newid a chanfyddiadau ansoddol dilynol yn dangos bod 

sefydliadau rhwydwaith fel Caffi Trwsio Cymru a Benthyg Cymru wedi bod yn 

alluogwyr hollbwysig o lwyddiant. Drwy ddarparu yswiriant, hyfforddiant, systemau 

gweinyddol a chyfleoedd dysgu gan gymheiriaid, roedd rhwydweithiau’n lleihau’r 

rhwystrau i grwpiau lleol sefydlu ac ehangu gwasanaethau atgyweirio a/neu 

ailddefnyddio. Mae hyn yn awgrymu bod buddsoddi mewn rhwydweithiau yn ddull 

effeithiol o gynyddu nifer y gweithgareddau atgyweirio ac ailddefnyddio ledled 

Cymru. Yn yr un modd, mae canfyddiadau ymgynghoriad cyhoeddus WRAP yn 2025 

yn awgrymu bod meithrin partneriaethau rhwng busnesau a rhanddeiliaid atgyweirio 

ac ailddefnyddio yn flaenoriaeth allweddol ar gyfer manteisio i'r eithaf ar gyfleoedd i 

ehangu gweithgareddau atgyweirio ac ailddefnyddio a gwella hygyrchedd i'r 

gwasanaethau hyn.  

5.6 Ymwybyddiaeth gyhoeddus a phatrymau defnydd 

Mae arolygon ymgysylltu â'r cyhoedd yn dangos bod ymwybyddiaeth o 

weithgareddau atgyweirio ac ailddefnyddio yn anghyson ledled Cymru. Mae siopau 

ailddefnyddio yn gymharol adnabyddus, tra bod caffis trwsio, llyfrgelloedd pethau a 

stordai creadigol yn parhau i fod yn llai amlwg. Ymhlith y rheini sy'n defnyddio 

gweithgareddau atgyweirio ac ailddefnyddio, mae arbed arian, lleihau gwastraff, 

dysgu sgiliau newydd a rhyngweithio cymdeithasol o blith y prif bethau sy’n eu 

cymell. Cefnogir y canfyddiadau hyn gan arolwg WRAP yn 2023 o weithgarwch 

atgyweirio ac ailddefnyddio yng Nghymru, a ganfu fod defnyddwyr wedi'u cymell yn 

bennaf gan arbedion o ran cost a dyhead i gael bargen dda. Mae hyn yn awgrymu, 

er bod gweithgareddau atgyweirio ac ailddefnyddio yn diwallu anghenion pwysig 

defnyddwyr, fod lle i gryfhau ymwybyddiaeth ac ehangu cyfranogiad trwy hyrwyddo 

wedi'i dargedu a chefnogaeth rwydwaith barhaus. Mae'r canfyddiad hwn yn cael ei 

adleisio gan WRAP, y mae ei ymgynghoriad cyhoeddus ar atgyweirio ac 

ailddefnyddio yng Nghymru yn cynnwys thema gyffredin o'r angen i godi 

ymwybyddiaeth o weithgareddau atgyweirio ac ailddefnyddio trwy frandio a 

negeseuon cyfathrebu gwell. Awgrymodd yr ymatebwyr y byddai hyn yn gwneud y 

https://www.wrap.ngo/sites/default/files/2024-06/Tuag-Ddiwylliant-Cyffredinol-Atgyweirio-Ailddefnyddio-Nghymru-v1.pdf
https://www.wrap.ngo/sites/default/files/2023-11/WE%20-%20WRAP%20Report%20Portrait%20Wales%20Re-use%20repair%20rental-%20Final%20draft%20v3_0.pdf
https://www.wrap.ngo/sites/default/files/2023-11/WE%20-%20WRAP%20Report%20Portrait%20Wales%20Re-use%20repair%20rental-%20Final%20draft%20v3_0.pdf

gwasanaethau hyn yn fwy hygyrch i grwpiau sydd wedi'u hymylu a'r rheini mewn 

ardaloedd gwledig [troednodyn9]. 

5.7 Ffactorau sy'n dylanwadu ar effaith a modelau busnes 

Mae cynaliadwyedd ac effaith gweithgareddau atgyweirio ac ailddefnyddio wedi’u 

cysylltu’n agos â'u modelau cyflenwi: 

• Mae gan gynlluniau sy'n gysylltiedig â chanolfannau ailgylchu gwastraff y 

cartref, a gefnogir fel arfer gan fuddsoddiad cyfalaf, ffyrdd mwy uniongyrchol i 

ddod yn gynaliadwy yn ariannol drwy ddod yn rhan o systemau gwastraff 

awdurdodau lleol. 

• Mae mentrau yn y gymuned, megis caffis trwsio a llyfrgelloedd pethau, yn 

darparu gwerth cymdeithasol uchel ond yn dibynnu'n fawr ar wirfoddolwyr a 

chyllid refeniw parhaus. Mae eu gallu i fod yn gynaliadwy yn llai sicr. 

• Mae sefydliadau rhwydwaith wedi chwarae rhan hanfodol wrth alluogi 

gweithgareddau ar lawr gwlad, gan ddarparu yswiriant, hyfforddiant a 

chymorth gweinyddol. Mae eu cyfranogiad wedi bod yn hanfodol i ehangiad a 

chydnerthedd gweithgareddau atgyweirio ac ailddefnyddio, ond mae 

dibyniaeth caffis trwsio a llyfrgelloedd pethau ar eu seilwaith hefyd yn codi 

cwestiynau ynghylch cyllid a llywodraethiant yn y dyfodol. 

Mae'r gwahaniaethau hyn yn tynnu sylw at yr angen am ddulliau ariannu sydd wedi'u 

teilwra ac yn tanlinellu pa mor bwysig yw parhau i roi cefnogaeth gref i rwydweithiau. 

Canfu canfyddiadau tebyg o ymgynghoriad cyhoeddus WRAP yn 2025 fod 

ymatebwyr yn argymell mwy o gyllid parhaus a chefnogaeth gan awdurdodau lleol ar 

gyfer gweithgareddau atgyweirio ac ailddefnyddio i wella eu cyrhaeddiad [troednodyn10]. 

 

9 WRAP (2025) Tuag at Ddiwylliant Cyffredinol o Atgyweirio ac Ailddefnyddio yng Nghymru: 
Dadansoddiad o’r Ymgynghoriad 
10 WRAP (2025) Tuag at Ddiwylliant Cyffredinol o Atgyweirio ac Ailddefnyddio yng Nghymru: 
Adroddiad cryno 

https://www.wrap.ngo/sites/default/files/2025-01/PRW001-004-Summary-of-Consultation-Results-v1.0-Welsh.pdf
https://www.wrap.ngo/sites/default/files/2025-01/PRW001-004-Summary-of-Consultation-Results-v1.0-Welsh.pdf
https://www.wrap.ngo/sites/default/files/2024-06/Tuag-Ddiwylliant-Cyffredinol-Atgyweirio-Ailddefnyddio-Nghymru-v1.pdf
https://www.wrap.ngo/sites/default/files/2024-06/Tuag-Ddiwylliant-Cyffredinol-Atgyweirio-Ailddefnyddio-Nghymru-v1.pdf


 

103 
 

5.7.1 Argymhelliad: Dylid datblygu cronfeydd arian ar wahân i 

wahaniaethu rhwng prosiectau o wahanol fathau 

Amlygodd y gwerthusiad, drwy’r ddamcaniaeth newid a’r canfyddiadau, fod 

gweithgareddau atgyweirio ac ailddefnyddio Cronfa’r Economi Gylchol yn cwmpasu 

amrywiaeth eang o weithgareddau a mathau o brosiectau. Yn benodol, mae 

gwahaniaethau amlwg rhwng cynlluniau ailddefnyddio sy'n seiliedig ar ganolfannau 

ailgylchu gwastraff y cartref, y mae arnynt angen buddsoddiad cyfalaf ymlaen llaw yn 

aml ond sy'n tueddu i ddod yn hunangynhaliol, a gweithgareddau cymunedol, sy'n 

dibynnu'n fawr ar wirfoddolwyr ac y mae angen cefnogaeth refeniw barhaus arnynt. 

Mae prosiectau canolfannau ailgylchu gwastraff y cartref yn gweithredu fel 

buddsoddiadau strategol yn y system wastraff ar gyfer awdurdodau lleol sy'n 

cefnogi’r broses o ymgorffori gweithgareddau atgyweirio ac ailddefnyddio yn eu 

prosesau gwastraff. Mae prosiectau cymunedol yn cwmpasu amrywiaeth o 

ymyriadau, sy’n cynnwys mwy o nodau cymdeithasol, amrywiaeth ehangach o 

nodau amgylcheddol, a newidiadau ar raddfa fwy mewn ymddygiad. Drwy greu 

cronfeydd cyllid ar wahân ar gyfer pob math o weithgaredd, byddai Llywodraeth 

Cymru yn gallu datblygu llai o dargedau a thargedau mwy penodol, darparu cyllid yn 

strategol i’r canolfannau ailgylchu gwastraff cartref hynny y mae angen eu gwella o 

hyd, a gwella’r graddau y gellir gwerthuso'r gronfa. Yn ogystal, mae'n bosibl y bydd 

cyllid gweithgareddau atgyweirio ac ailddefnyddio'r canolfannau ailgylchu gwastraff y 

cartref yn lleihau dros amser wrth i'r buddsoddiadau hyn gael eu gwneud, gan 

ganiatáu ar gyfer dull sy’n canolbwyntio’n fwy ar gynyddu gweithgareddau atgyweirio 

ac ailddefnyddio y tu allan i ganolfannau ailgylchu gwastraff y cartref.  

5.7.2 Argymhelliad: Datblygu strwythur grantiau haenog ar gyfer 

sefydliadau sy'n gwneud cais am wahanol lefelau o gyllid 

Nododd rhanddeiliaid sy'n cyflawni gweithgareddau atgyweirio ac ailddefnyddio yn y 

sector elusennol a chymunedol fod prosiectau cymunedol llai yn wynebu rhwystrau 

sylweddol wrth wneud cais am grantiau a'u rheoli oherwydd baich gweinyddol. Yn 

ogystal, roedd rheoli'r gronfa, gan gynnwys oedi helaeth wrth ddyfarnu a rhyddhau 

cyllid, yn arbennig o anodd i sefydliadau llai. Roedd meintiau grantiau yn amrywio o 

£5,000 i £1.8 miliwn, felly gallai strwythur grantiau haenog, yn gymesur â maint ac 

uchelgais y prosiect, ostwng y rhwystrau gweinyddol sy’n atal sefydliadau llai rhag 

cymryd rhan. Gallai hyn hefyd gynnal gofynion cadarn ar gyfer sefydliadau mwy a 

grantiau sy'n gymesur â'r risg sy'n gysylltiedig â maint y grant. Byddai'r dull hwn yn 

cefnogi arloesedd heb aberthu atebolrwydd.  

5.8 Heriau a bylchau 

Er gwaethaf y cyflawniadau hyn, nododd y gwerthusiad heriau a oedd yn ymddangos 

droeon. Roedd cylchoedd ariannu tymor byr a chyfyngedig yn llesteirio cynllunio 

hirdymor ac yn rhoi straen ar wirfoddolwyr a staff. Nid oedd prosesau monitro a 

gwerthuso yn cael eu cymhwyso mewn ffordd gyson, gan ei gwneud yn anodd 

meintioli effeithiau ar draws yr holl weithgareddau atgyweirio ac ailddefnyddio. Ar 

ben hynny, mae cynaliadwyedd ariannol yn parhau i fod yn ansicr ar gyfer llawer o 

weithgareddau cymunedol, yn enwedig lle dibynnir llawer ar wirfoddolwyr. 

5.8.1 Argymhelliad: Amserlenni ariannu  

Dylid diwygio amserlenni a strwythurau ariannu i gefnogi sefydliadau ailddefnyddio a 

arweinir gan y gymuned yn well. Mae tystiolaeth o gyfweliadau yn tynnu sylw at sut 

mae cyfnodau cyflenwi cywasgedig, cymeradwyaethau sydd wedi’u hoedi, rheolau 

anhyblyg ar danwario, a meini prawf rhagnodol yn tanseilio cynllunio hirdymor ac yn 

rhoi straen gormodol ar staff a gwirfoddolwyr. I fynd i'r afael â'r materion hyn, gellid 

cynnig cyllid ar gylchoedd hirach (tair i bum mlynedd) gydag opsiynau ar gyfer 

ceisiadau treigl neu gam wrth gam, hyblygrwydd i gario arian heb ei wario drosodd, 

a'r gallu i gynnal prosiectau profedig yn hytrach na dim ond cychwyn rhai newydd. Er 

y gallai’r argymhelliad hwn fod yn anodd ei roi ar waith oherwydd yr angen am 

gyfnodau ariannu a gwariant blynyddol, dylai Llywodraeth Cymru archwilio opsiynau 

ym maes yr economi gylchol oherwydd yr angen i ymgorffori’r gweithgareddau hyn 

mewn cymunedau. Er bod cylchoedd aml-flwyddyn yn cael eu ffafrio, mae 

datrysiadau amgen yn cynnwys bandiau gwario yn hytrach na symiau llym, gan 

gynnwys cyfnodau cynllunio hwy mewn prosiectau i amsugno unrhyw oedi a 

chaniatáu ar gyfer proses recriwtio staff, ac o bosibl mabwysiadu dulliau gwahanol ar 

gyfer prosiectau cyfalaf a refeniw. Byddai hyn yn lleihau'r baich gweinyddol, yn 

gwella gwerth am arian drwy osgoi gwario brysiog, ac yn rhoi'r sefydlogrwydd a'r 

ymddiriedaeth y mae eu hangen ar sefydliadau cymunedol i fuddsoddi mewn staff a 

seilwaith a gwasanaethau sy'n cyflawni effaith barhaol ar yr amgylchedd a 

chymdeithas.  

5.9 Asesiad cyffredinol 

Gyda'i gilydd, mae'r dystiolaeth yn dangos bod gweithgareddau atgyweirio ac 

ailddefnyddio wedi perfformio yn erbyn eu deilliannau disgwyliedig, gyda 

Llywodraeth Cymru yn rhagori ar y targed pennawd o gefnogi 80 o fentrau. Maent 

wedi cyflawni buddion pendant i’r amgylchedd, deilliannau cymdeithasol ystyrlon, a 

newid sylweddol o ran pa mor amlwg yw gweithgareddau atgyweirio ac ailddefnyddio 

yng Nghymru. Ar yr un pryd, mae'r gwerthusiad yn tynnu sylw at yr angen am 

fframweithiau mesur cliriach, modelau ariannu gwahaniaethol, a chefnogaeth 

barhaus i rwydweithiau er mwyn sicrhau bod y cyflawniadau hyn wedi'u hymgorffori 

ac y mae modd eu hehangu yn yr hirdymor. 

6 Atodiadau 

6.1 Atodiad A – Arolwg Defnyddiwr 

Mae Miller Research wedi’i gomisiynu gan Lywodraeth Cymru i asesu traweffaith 
Gweithgareddau Ailddefnyddio ac Atgyweirio (RRAau) wedi’i hariannu drwy’r Gronfa 
Economi Gylchol yng Nghymru. Mae hyn yn cynnwys Caffis Trwsio, Llyfrgell Pethau, 
Hybiau Ailddefnyddio, Gofodau Gwneud, a mentrau eraill sy’n helpu i ehangu bywyd 
eitemau drwy atgyweirio ailddefnyddio a rhannu. 

Fel rhan o’r gwerthusiad, rydym yn chwilio am adborth gan bobl sy’n defnyddio’r 
gwasanaethau yma ar hyd a lled Cymru i ddeall: 

• Sut mae RRAau yn cael eu defnyddio a’u traweffaith ar gymunedau 

• Pam mae pobl yn ymgysylltu gyda RRAau a’r buddion maent yn eu profi 

• Pa heriau sy’n bodoli wrth gyrchu neu ddefnyddio RRAau 

• Sut mae RRAau yn dylanwadu ar ymddygiadau ynghylch atgyweirio, 
ailddefnyddio a defnyddio 

Drwy gwblhau’r arolwg hwn, byddwch yn cyfrannu’n uniongyrchol at lywio sut mae 
Llywodraeth Cymru’n cefnogi ac yn ariannu mentrau atgyweirio ac ailddefnyddio yng 
Nghymru yn y dyfodol.  

Ni ddylai’r cwestiynau hyn gymryd mwy na 5-10 munud i chi eu cwblhau. Mae pob 
ymateb yn ddienw ac fe’u defnyddir at bwrpas ymchwil yn unig. 

Er mwyn darllen mwy ynghylch sut fydd eich data’n cael ei brosesu fel rhan o’r 
gwerthusiad hwn, gweler y canlynol [Hysbysiad Preifatrwydd]. 

Os oes gennych chi unrhyw gwestiynau ynghylch yr arolwg, neu ymholiadau 
ynghylch sut y byddwn yn defnyddio’r data, cysylltwch ag [enw] yn [ebost].  

Adran 1: Eich cefndir 

1. Rhowch fanylion am eich ystod oedran: 

• 17 neu iau  

• 18-24 

• 25-34 

• 35-44 

• 45-54 

• 55-64 

• 65 a hŷn 

• Byddai'n well gennyf 
beidio â dweud 

 
2. A oes modd i chi rannu hanner cyntaf eich côd post os gwelwch yn dda? (e.e. 

NP7 SA1 ayyb) 
 

3. Ydych chi'n byw yng Nghymru ar hyn o bryd? 

• Ydw 

• Nac ydw 

Adran 2: Ymgysylltu gyda RRAau 

4. Pa un o’r canlynol ydych chi wedi’i ddefnyddio yn ystod y flwyddyn ddiwethaf? 
Dewiswch bob un sy'n berthnasol. 

• Caffi Trwsio 

• Llyfrgell Pethau (e.e. ar ran Benthyg Cymru) 

• Hwb Ailddefnyddio neu siop er mwyn rhoi neu brynu eitemau ail-law (naill 
ai ar y stryd fawr neu yn fy HWRC lleol) 

• Gofod Gwneud / Gweithdy Atgyweirio Cymunedol 

• Gwasanaeth Atgyweirio Symudol 

• Ddim yn siŵr 

• Arall (nodwch os gwelwch yn dda) 
 

5. Sut wnaethoch chi glywed am wasanaethau ailddefnyddio yn eich ardal leol 
gyntaf? Dewiswch bob un sy'n berthnasol. 

• Ar lafar (ffrindiau, teulu, cydweithwyr) 

• Cyfryngau cymdeithasol (e.e. Facebook, Instagram, Twitter a.y.y.b.) 

• Cymunedau lleol  

• Posteri, taflenni neu ddigwyddiadau lleol 

• Sefydliad cymunedol (nodwch os gwelwch yn dda) 

• Arall (nodwch os gwelwch yn dda) 

6. Ydych chi wedi cael mynediad at wasanaeth atgyweirio ac ailddefnyddio er 

mwyn cael eitem ddiffygiol wedi’i hatgyweirio? 

• Ydw  

• Nac ydw 

7a. Ymddygiadau atgyweirio 

7a) Ymhle roedd y gwasanaeth atgyweirio y gwnaethoch chi ymweld ag o? 
Nodwch yr enw a/neu dref, dinas, neu bentref. Os gwnaethoch chi ymweld â 
sawl lleoliad, cliciwch ‘Ychwanegwch leoliad arall’ er mwyn rhoi ymatebion 
ychwanegol 

7b) Pa ddull o drafnidiaeth ydych chi’n ei ddefnyddio fel arfer er mwyn 
cyrraedd y gofod yma? 

• Cerdded 

• Car 

• Beic modur 

• Beic 

• Trafnidiaeth gyhoeddus 
(e.e. y bws, trên, a.y.y.b.) 

• Arall (nodwch os 
gwelwch yn dda

7c) Pa mor bell ydych chi’n teithio fel arfer (un ffordd) er mwyn ymweld â’r 
gwasanaeth atgyweirio yma? Dewiswch un opsiwn sy’n cynrychioli eich pellter 
teithio arferol. 

• Llai nag 1 filltir 

• 1 i 2 filltir  

• 3 i 5 milltir  

• 6 i 10 milltir  

• 11 i 15 milltir  

• Mwy na 15 milltir 

• Ddim yn gwybod  

7d) Pa mor aml ydych chi’n cyrchu’r gwasanaeth atgyweirio yma? 

• Dim ond unwaith rwyf wedi cyrchu’r gwasanaeth yma 

• Yn wythnosol 

• Yn fisol 

• Bob ychydig fisoedd 

• Unwaith neu ddwy'r flwyddyn 

• Ddim yn sicr / ddim yn gwybod 

7e) Pa fath o eitem wnaethoch chi gael ei drwsio ddiwethaf? 

• Dillad, tecstiliau ac 
ategolion (e.e. 
trowsusau, siacedi, 
esgidiau, bagiau, 
gemwaith) 

• Dodrefn  

• Eitemau tŷ ac addurno 
(e.e lampau eitemau 
cegin) 

• Offer trydanol a 
pheiriannau bach (e.e. 
tegell, tostiwr, sychwr 
gwallt) 

• Technoleg a dyfeisiau 
(e.e. gliniadur, ffôn, 
tabled) 

• Celfi gardd a DIY (e.e 
peiriant torri glaswellt dril, 
llif) 

• Offer chwaraeon ac offer 
awyr agored (e.e. 
beiciau, ategolion beic, 
cyfarpar gwersylla) 

• Teganau a gemau (e.e. 
gemau bwrdd, teganau 
electronig, doliau) 

• Offerynnau cerddorol 
(e.e. gitâr, allweddellau) 

• Arall (nodwch os 
gwelwch yn dda) 
 

7f) Yn dilyn eich ymweliad i’r caffi trwsio, a gafodd yr eitem ei thrwsio? 

• Do (roedd yn gwbl lwyddiannus ac mae’n gweithio unwaith eto) 

• Do (ddim yn berffaith, ond yn ddigon da i’w ddefnyddio eto) 

• Naddo (does dal dim modd defnyddio’r eitem) 

• Does dim modd gwybod ar y funud (rwyf wedi’i gadael i gael ei thrwsio) 

• Arall (nodwch os gwelwch yn dda) 

7g) Beth wnaethoch chi ei wneud gyda’r eitem wedyn? 

• Rwy’n parhau i’w 
defnyddio’n llwyddiannus 

• Defnyddiais yr eitem am 
beth amser ac yna aeth 
rhywbeth o’i le arni eto 

• Fe wnes i ei werthu 

• Rwyf wedi’i chadw fel 
eitem wrth gefn sy’n 
gweithio 

• Gwaredais yr eitem drwy 

ailgylchu’r cartref (e.e. 

casgliad ailgylchu ar 

ymyl y ffordd, casgliad 

gan y cyngor) 

• Wedi ei thaflu fel rhan o 
wastraff y cartref (e.e. 
wedi’i rhoi yn fy min 
ysbwriel cyffredinol) 

• Rwyf wedi cadw’r eitem 
am resymau personol er 
nad oedd modd ei 
ddefnyddio/yn gweithio 

• Arall (nodwch os 
gwelwch yn dda) 

7h) Beth wnaeth eich cymell i ddefnyddio gwasanaeth atgyweirio yn hytrach 
na chyfnewid yr eitem am un newydd? Dewiswch bob un sy'n berthnasol. 

• Arbed arian  

• Gwaredu gwastraff a bod 
yn fwy cyfeillgar yn 
amgylcheddol 

• Diogelu eitem werthfawr, 
oedd yn golygu llawer, 
neu a oedd o safon uchel 

• Cefnogi menter drwsio 
lleol/cymunedol 

• Dysgu sgiliau atgyweirio 
neu gael cyngor ar 
drwsio eitemau 

• Arall (nodwch os 
gwelwch yn dda) 

7i) Pam wnaethoch chi ddewis y gwasanaeth atgyweirio yma yn hytrach na 
dewisiadau atgyweirio eraill? Dewiswch bob un sy'n berthnasol. 

• Dyma oedd yr opsiwn mwyaf fforddiadwy. 

• Dyma oedd fwyaf cyfleus (e.e. lleoliad agosaf, amser agor addas) 

• Roeddwn i’n ymddiried yn safon y gwasanaeth neu’r arbenigedd oedd 
ar gael 

• Roeddwn i am gefnogi menter drwsio gymunedol neu nid er elw. 

• Arall (nodwch os gwelwch yn dda) 

7j) Os nad oedd y gwasanaeth atgyweirio ar gael, beth fyddech chi wedi’i 
wneud gyda’r eitem? Dewiswch bob un sy'n berthnasol. 

• Wedi cyfnewid yr eitem 
am un newydd 

• Wedi talu am wasanaeth 
atgyweirio masnachol 

• Wedi benthyg gan 
ffrindiau/teulu 

• Wedi taflu’r eitem gyda 
gweddill gwastraff y 
cartref e.e. ei rhoi yn fy 
min ysbwriel cyffredinol) 

• Gwaredais yr eitem drwy 
ailgylchu’r cartref (e.e. 
casgliad ailgylchu ar 

ymyl y ffordd, casgliad 
gan y cyngor) 

• Es â’r eitem i fy 
Nghanolfan Ailgylchu 
Gwastraff Cartref 
(HWRC) 

• Nid wyf yn gwybod 

• Wedi’i hatgyweirio mewn 
ffordd arall (nodwch os 
gwelwch yn dda) 

• Arall (nodwch os 
gwelwch yn dda) 

7k) Faint ydych chi’n amcangyfrif y byddai wedi costio i brynu’r eitem hon yn 
newydd? 

 

7l) A wnaeth defnyddio’r gwasanaeth arbed arian i chi? 

• Do 

• Naddo 

• Efallai 

• Nid wyf yn gwybod 

7m) Ydych chi wedi mynd ag unrhyw fathau eraill o eitemau i gael eu 
hatgyweirio drwy’r gwasanaethau yma? Nodwch os gwelwch yn dda pa fathau 
o eitemau rydych chi hefyd wedi mynd â hwy i gael eu hatgyweirio yn y 
gorffennol: 

7. Ydych chi wedi gwneud defnydd o wasanaeth atgyweirio ac ailddefnyddio er 
mwyn cael benthyg eitem (e.e. drwy Lyfrgell Pethau)? 

• Ydw  

• Nac ydw  

8a. Ymddygiadau benthyg/rhannu 

8a) Ymhle roedd y gwasanaeth atgyweirio y gwnaethoch chi ymweld ag o? 
Nodwch yr enw a/neu dref, dinas, neu bentref. Os gwnaethoch chi ymweld â 
sawl lleoliad, cliciwch ‘Ychwanegwch leoliad arall’ er mwyn rhoi ymatebion 
ychwanegol 

8b) Pa ddull o drafnidiaeth ydych chi’n ei defnyddio fel arfer er mwyn cyrraedd 
y gofod yma? 

• Cerdded 

• Car 

• Beic modur 

• Beic 

• Trafnidiaeth gyhoeddus 
(e.e. y bws, trên, a.y.y.b.) 

• Arall (nodwch os 
gwelwch yn dda) 

8c) Pa mor bell ydych chi’n teithio fel arfer (un ffordd) er mwyn ymweld â’r 
gwasanaeth benthyca yma? Dewiswch un opsiwn sy’n cynrychioli eich pellter 
teithio arferol. 

• Llai nag 1 filltir 

• 1 i 2 filltir  

• 3 i 5 milltir  

• 6 i 10 milltir  

• 11 i 15 milltir  

• Mwy na 15 milltir 

• Ddim yn gwybod 

8d) Pa mor aml ydych chi’n cyrchu’r gwasanaeth benthyca yma? 

• Dim ond unwaith rwyf wedi cyrchu’r gwasanaeth yma 

• Yn wythnosol 

• Yn fisol 

• Bob ychydig fisoedd 

• Unwaith neu ddwy'r flwyddyn 

• Ddim yn sicr / ddim yn gwybod 

8e) Pa fath o eitem ydych chi’n ei benthyg yn fwyaf rheolaidd (e.e. drwy 
Lyfrgell Pethau)? 

• Dillad, tecstiliau ac 
ategolion (e.e. dillad 
gwisgo i fyny, dillad 
mamolaeth, bagiau) 

• Dodrefn  

• Nwyddau’r cartref ac 
addurniadau’r cartref (e.e 
lampau eitemau cegin) 

• Offer trydanol bach (e.e. 
tegell, tostiwr, sychwr 
gwallt) 

• Technoleg a dyfeisiau 
(e.e. gliniadur, ffôn, 
tabled) 

• Offer trydanol mawr (e.e. 
offer Sain/TG, ffitrwydd, 
offer digwyddiadau) 

• Celfi gardd a DIY (e.e 
peiriant torri glaswellt dril, 
llif) 

• Cymhorthion symudedd 

• Offer chwaraeon ac offer 
awyr agored (e.e. 
beiciau, ategolion beic, 
cyfarpar gwersylla) 

• Teganau a gemau (e.e. 
gemau bwrdd, teganau 
electronig, doliau) 

• Offerynnau cerddorol 
(e.e. gitâr, allweddellau) 

• Arall (nodwch os 
gwelwch yn dda) 

 

 

 

8f) Ar gyfartaledd, pa mor hir ydych chi wedi benthyca’r eitem hon yn y 
gorffennol?  

• 1 diwrnod  

• 2-3 diwrnod  

• 1 wythnos  

• 1-2 wythnos 

• Mwy na 2 wythnos 

• Ddim yn cofio 

8g) Pan wnaethoch chi ddewis benthyca’r eitem hon, yn hytrach na’i phrynu? 
Dewiswch bob un sy'n berthnasol. 

• Doeddwn i ond ei angen 
am gyfnod penodol o 
amser. 

• Roeddwn i am roi cynnig 
arni cyn penderfynu p’un 
ai i brynu un 

• Roeddwn eisiau arbed 
arian 

• Doedd gen i ddim lle i 
storio’r eitem yn y tymor 
hir 

• Roeddwn yn ansicr pa 
mor aml y buaswn yn ei 
defnyddio 

• Roedd benthyca yn haws 
ac ar gael yn gynt na 
phrynu 

• Mae’n well gen i gefnogi 
mentrau sy’n cael eu 
harwain gan gymuned 

• Arall (nodwch os 
gwelwch yn dda) 

 

8h) Beth fyddech chi wedi’i wneud pe na baech wedi gallu benthyg yr eitem 
hon drwy Lyfrgell Pethau?  Dewiswch bob un sy'n berthnasol. 

• Wedi prynu’r eitem yn 
newydd  

• Wedi prynu’r eitem yn ail-
law 

• Defnyddio gwasanaeth 
benthyg neu logi arall 
(nodwch os gwelwch yn 
dda) 

• Benthyg gan ffrindiau, 
teulu neu gymdogion 

• Defnyddio eitem arall 
rwyf eisoes yn berchen 
arni 

• Gwneud heb yr eitem 

• Arall (nodwch os 
gwelwch yn dda) 

• Nid wyf yn gwybod 
 

 

 

8i) Faint ydych chi’n amcangyfrif y byddai wedi costio i brynu’r eitem hon yn 
newydd?  

8j) Ydych chi wedi mynd ag unrhyw fathau eraill o eitemau i gael eu 
hatgyweirio drwy wasanaeth benthyca/rhannu? Nodwch os gwelwch yn dda 
pa fathau o eitemau rydych chi hefyd wedi eu benthyca yn y gorffennol: 

8. Ydych chi wedi ymweld â siop ailddefnyddio er mwyn rhoi eitem ar gyfer ei 

hailddefnyddio? 

• Ydw  

• Nac ydw  

9a. Ymddygiadau rhoi 

9a) Ymhle roedd y siop ailddefnyddio y gwnaethoch chi ymweld â hi? Nodwch 
yr enw a/neu dref, dinas, neu bentref. Os gwnaethoch chi ymweld â sawl 
lleoliad, cliciwch ‘Ychwanegwch leoliad arall’ er mwyn rhoi ymatebion 
ychwanegol. 

Mae siopau ailddefnyddio yn gwerthu eitemau sydd wedi cael eu rhoi sydd 
wedi eu harbed o’r gwastraff ac maent yn aml wedi’u lleoli mewn Canolfannau 
Ailgylchu Gwastraff Tŷ (HWRCau) neu ar y stryd fawr. Maent yn wahanol i 
siopau elusen gan eu bod fel arfer yn rhan o fentrau gan yr awdurdod lleol 
neu fenter gymdeithasol er mwyn hyrwyddo ailddefnyddio a chefnogi 
cymunedau. 

9b) Pa ddull teithio ydych chi’n ei ddefnyddio fel arfer er mwyn cyrraedd y 
gofod yma? 

• Cerdded 

• Car 

• Beic modur 

• Beic 

• Trafnidiaeth gyhoeddus 
(e.e. y bws, trên, a.y.y.b.) 

• Arall (nodwch os 
gwelwch yn dda) 

9c) Pa mor bell ydych chi’n teithio fel arfer (un ffordd) er mwyn ymweld â’r 
siop ailddefnyddio yma? Dewiswch un opsiwn sy’n cynrychioli eich pellter 
teithio arferol.  

• Llai nag 1 filltir 

• 1 i 2 filltir  

• 3 i 5 milltir  

• 6 i 10 milltir  

• 11 i 15 milltir  

• Mwy na 15 milltir 

• Ddim yn gwybod 

9d) Pa mor aml ydych chi’n rhoi i'r siop/hwb ailddefnyddio yma? 

• Dim ond un waith rwyf wedi cyrchu’r gwasanaeth yma 

• Yn wythnosol 

• Yn fisol 

• Bob ychydig fisoedd 

• Unwaith neu ddwy'r flwyddyn 

• Ddim yn sicr / ddim yn gwybod 

9e) Pa fath o eitem(au) wnaethoch chi eu rhoi i siop ailddefnyddio?  

• Dillad, tecstiliau ac 
ategolion (e.e. dillad 
gwisgo i fyny, dillad 
mamolaeth, bagiau) 

• Dodrefn ac addurniadau 
i’r cartref 

• Nwyddau i’r cartref (e.e 
lampau, eitemau cegin) 

• Offer trydanol a 
pheiriannau bach (e.e. 
tegell, tostiwr, sychwr 
gwallt) 

• Technoleg a dyfeisiau 
(e.e. gliniadur, ffôn, 
tabled) 

• Celfi gardd a DIY (e.e 
peiriant torri glaswellt dril, 
llif) 

• Offer chwaraeon ac offer 
awyr agored (e.e. 
beiciau, ategolion beic, 
cyfarpar gwersylla) 

• Teganau a gemau (e.e. 
gemau bwrdd, teganau 
electronig, doliau) 

• Offerynnau cerddorol 
(e.e. gitâr, allweddellau) 

• Arall (nodwch os 
gwelwch yn dda)

 

9f) Pan wnaethoch chi ddewis rhoi’r eitem hon i siop ailddefnyddio? Dewiswch 
bob un sy'n berthnasol. 

• Lleihau gwastraff ac arbed eitemau rhag mynd i dirlenwi 

• Cefnogi menter gymunedol neu sefydliad lleol 

• Helpu eraill a all fod angen yr eitem 

• Rhoi bywyd newydd i’r eitem  

• Gwneud lle gartref 

• Cefais fy annog i roi gan ffrind, aelod o’r teulu, neu’r sefydliad ei hun 

• Arall (nodwch os gwelwch yn dda) 

9g) Pe na bai’r siop ailddefnyddio/menter yn bodoli beth fyddech chi wedi’i 
wneud gyda’r eitem hon fwy na thebyg?  

• Wedi ei thaflu fel rhan o wastraff y cartref (e.e. wedi’i rhoi yn fy min 
ysbwriel cyffredinol)  

• Gwaredais yr eitem drwy ailgylchu’r cartref (e.e. casgliad ailgylchu ar 
ymyl y ffordd, casgliad gan y cyngor) 

• Es â’r eitem i fy Nghanolfan Ailgylchu Gwastraff Cartref (HWRC) 

• Gwerthais yr eitem ar lwyfan ail-law (e.e. Vinted, eBay, Facebook 
Marketplace, Gumtree) 

• Ei rhoi yn rhodd i siop elusen  

• Ei rhoi i ffrind, aelod o’r teulu, neu gymydog 

• Nid wyf yn gwybod 

• Arall (nodwch os gwelwch yn dda) 

9h: Ydych chi wedi rhoi unrhyw fathau eraill o eitemau yn rhodd i siop 
ailddefnyddio? Nodwch os gwelwch yn dda pa fathau o eitemau rydych chi 
hefyd wedi eu rhoi yn y gorffennol: 

9. Ydych chi wedi ymweld â gwasanaeth atgyweirio ac ailddefnyddio er mwyn 
prynu eitem ail-law neu eitem wedi’i hadnewyddu? 
 

• Ydw  

• Nac ydw  

10a. Ymddygiadau ailddefnyddio 

10a) Ymhle roedd y siop ailddefnyddio y gwnaethoch chi ymweld â hi? 
Nodwch yr enw a/neu dref, dinas, neu bentref. Os gwnaethoch chi ymweld â 
sawl lleoliad, cliciwch ‘Ychwanegwch leoliad arall’ er mwyn rhoi ymatebion 
ychwanegol 

10b) Pa ddull o deithio ydych chi’n ei ddefnyddio fel arfer er mwyn cyrraedd y 
gofod yma? 

• Cerdded 

• Car 

• Beic modur 

• Beic 

• Trafnidiaeth gyhoeddus 
(e.e. y bws, trên, a.y.y.b.) 

• Arall (nodwch os 
gwelwch yn dda) 

10c) Pa mor bell ydych chi’n teithio fel arfer (un ffordd) er mwyn ymweld â’r 
siop ailddefnyddio yma? Dewiswch un opsiwn sy’n cynrychioli eich pellter 
teithio arferol. 

• Llai nag 1 filltir 

• 1 i 2 filltir  

• 3 i 5 milltir  

• 6 i 10 milltir  

• 11 i 15 milltir  

• Mwy na 15 milltir 

• Ddim yn gwybod 

10d) Pa mor aml ydych chi’n cyrchu’r siop/hwb ailddefnyddio yma? 

• Dim ond unwaith rwyf wedi cyrchu’r gwasanaeth yma 

• Yn wythnosol 

• Yn fisol 

• Bob ychydig fisoedd 

• Unwaith neu ddwy'r flwyddyn 

• Ddim yn sicr / ddim yn gwybod 

10e) Pa fath o eitem wnaethoch chi ei phrynu ddiwethaf drwy siop/hwb 
ailddefnyddio? 

• Dillad, tecstiliau ac 
ategolion (e.e. 
trowsusau, siacedi, 
esgidiau, bagiau, 
gemwaith) 

• Dodrefn ac addurniadau 
i’r cartref 

• Nwyddau i’r cartref (e.e 
lampau, eitemau cegin) 

• Offer trydanol a 
pheiriannau bach (e.e. 
tegell, tostiwr, sychwr 
gwallt) 

• Technoleg a dyfeisiau 
(e.e. gliniadur, ffôn, 
tabled) 

• Celfi gardd a DIY (e.e 
peiriant torri glaswellt dril, 
llif) 

• Offer chwaraeon ac offer 
awyr agored (e.e. 
beiciau, ategolion beic, 
cyfarpar gwersylla) 

• Teganau a gemau (e.e. 
gemau bwrdd, teganau 
electronig, doliau) 

• Offerynnau cerddorol 
(e.e. gitâr, allweddellau) 

• Arall (nodwch os 
gwelwch yn dda)

 

10f) Pam wnaethoch chi ddewis yr eitem hon yn ail-law yn hytrach na 
newydd? Dewiswch bob un sy'n berthnasol. 

• Roedd yn fwy fforddiadwy 

• Rhesymau cynaliadwy (e.e. lleihau gwastraff, gostwng traweffaith 
amgylcheddol) 

• Rhesymau moesegol 

• Roeddwn i am gefnogi prosiect lleol neu gymunedol 

• Rwy’n hoff o ddod o hyd i eitemau unigryw neu o’r oes o’r blaen 

• Dyma’r opsiwn mwyaf hygyrch neu gyfleus (e.e. wedi’i leoli gerllaw, ar 
gael yn syth, yn gynt nag archebu un newydd)  

• Arall (nodwch os gwelwch yn dda) 

10g) Faint fyddai’r eitem hon yn debygol o gostio pe baech chi wedi ei 
phrynu’n newydd?  

10. Ydych chi wedi ymweld â gwasanaeth atgyweirio ac ailddefnyddio er mwyn 
dysgu sgil newydd (e.e. drwy weithdy neu sesiwn hyfforddiant)? 
 

• Ydw  

• Nac ydw  

11a. Sgiliau/gwneud 

11a) Ymhle roedd y gofod gwneud/gweithdy y gwnaethoch chi ymweld â hi? 
Nodwch yr enw a/neu dref, dinas, neu bentref. Os gwnaethoch chi ymweld â 
sawl lleoliad, cliciwch ‘Ychwanegwch leoliad arall’ er mwyn rhoi ymatebion 
ychwanegol 

11b) Pa ddull o drafnidiaeth ydych chi’n ei ddefnyddio fel arfer er mwyn 
cyrraedd y gofod yma? 

• Cerdded 

• Car 

• Beic modur 

• Beic 

• Trafnidiaeth gyhoeddus 
(e.e. y bws, trên, a.y.y.b.) 

• Arall (nodwch os 
gwelwch yn dda) 

11c) Pa mor bell ydych chi’n teithio fel arfer (un ffordd) er mwyn ymweld â’r 
gofod gwneud/gweithdy? Dewiswch un opsiwn sy’n cynrychioli eich pellter 
teithio arferol. 

• Llai nag 1 filltir 

• 1 i 2 filltir  

• 3 i 5 milltir  

• 6 i 10 milltir  

• 11 i 15 milltir  

• Mwy na 15 milltir 

• Ddim yn gwybod 

11d) Pa mor aml ydych chi’n cyrchu’r gofod gwneud/gweithdy yma? 

• Dim ond unwaith rwyf wedi cyrchu’r gwasanaeth yma 

• Yn wythnosol 

• Yn fisol 

• Bob ychydig fisoedd 

• Unwaith neu ddwy'r flwyddyn 

• Ddim yn sicr / ddim yn gwybod  

11e) Wrth feddwl am eich ymweliadau i’r Gofod Gwneud, gweithdy neu 
sesiynau hyfforddi yn ystod y chwe mis diwethaf, beth oedd eich rhesymau 
dros fynychu? Dewiswch bob un sy'n berthnasol. 

• Er mwyn dysgu sgiliau newydd (e.e. atgyweirio, adnewyddu, gwaith 
coed, electronig, tecstiliau a.y.y.b.) 

• Er mwyn trwsio neu wella rhywbeth rwyf eisoes yn berchen arno 

• Er mwyn gweithio ar brosiect personol neu greadigol 

• Er mwyn defnyddio taclau neu offer nad oes gen i mohonynt gartref 

• Er mwyn cwrdd a chydweithredu gydag eraill yn fy nghymuned 

• Er mwyn rhoi cynnig ar rywbeth newydd o ran diddordeb/diddordeb 
amser hamdden 

• Arall (nodwch os gwelwch yn dda) 

11f) Beth oedd eich prif gymhellion dros fynychu’r sesiynau hyn? Dewiswch 
bob un sy'n berthnasol. 

• Er mwyn datblygu sgiliau ymarferol at ddefnydd personol 

• Er mwyn arbed arian drwy atgyweirio yn hytrach na chyfnewid eitemau 

• Gwaredu gwastraff a bod yn fwy cyfeillgar yn amgylcheddol 

• Er mwyn ennill sgiliau ar gyfer swydd neu yrfa 

• Er mwyn cwrdd a chysylltu gydag unigolion o’r un anian 

• Er mwyn ennill sgiliau yn gweithio gydag offer a deunyddiau 

• Arall (nodwch os gwelwch yn dda) 

11g) Pa sgiliau neu wybodaeth wnaethoch chi eu hennill o fynychu? 
Dewiswch bob un sy'n berthnasol. 

• Sgiliau atgyweirio (e.e. 
offer electronig, dodrefn, 
tecstiliau, mecaneg 
a.y.y.b.) 

• Uwchgylchu neu 
ailbwrpasu deunyddiau 

• Sut i ddefnyddio cyfarpar 
ac offer yn ddiogel 

• Gwnïo, gwau, neu sgiliau 
eraill sy’n gysylltiedig 
gyda thecstiliau 

• Argraffu 3D, torri laser 
neu greu’n ddigidol 

• Gwaith coed neu waith 
atgyweirio’r cartref DIY 

• Hyder gyda thrwsio 
pethau’n annibynnol 

• Arall (nodwch os 
gwelwch yn dda) 

 

11h) Ydych chi wedi defnyddio’r sgiliau yma y tu allan i’r gofod ers i chi 
fynychu?  

• Ydw 

• Nac ydw 

• Ddim eto, ond yn bwriadu gwneud hynny 

Mae croeso i chi egluro eich ateb: 

Adran 3: Buddion a heriau defnyddio RRAau 

12. Pa fuddion ydych chi wedi’u profi o ddefnyddio gwasanaeth atgyweirio a/neu 
ailddefnyddio? Dewiswch bob un sy'n berthnasol. 

• Arbed arian drwy atgyweirio, benthyca neu brynu’n ail-law yn hytrach 
na phrynu’n newydd 

• Helpu i leihau gwastraff a chefnogi cynaliadwyedd amgylcheddol 

• Dysgu sgiliau newydd neu fagu hyder wrth adnewyddu eitemau 

• Cysylltu ag eraill drwy ryngweithiadau cymdeithasol 

• Teimlo’n fwy o ran o fy nghymuned 

• Ennill mynediad at gyfarpar, offer neu adnoddau na fyddwn i wedi ei 
gael fel arfer 

• Wedi cefnogi busnesau lleol a mentrau sy’n cael eu harwain gan y 
gymuned 

• Gwella fy ymdeimlad o lesiant (e.e. bodlonrwydd o drwsio rhywbeth, 
rhyngweithio’n gymdeithasol, lleihau pryder ynghylch gwastraff) 

• Nid wyf wedi sylw i ar unrhyw fuddion penodol eto 

• Arall (nodwch os gwelwch yn dda) 



 

 

Mae croeso i chi ehangu ar eich ateb gan ddefnyddio’r blwch sylwadau isod:  

13. I ba raddau ydych chi'n cytuno neu'n anghytuno â'r datganiadau canlynol ynghylch 
sut mae defnyddio gwasanaeth atgyweirio ac ailddefnyddio wedi dylanwadu ar eich 
ymddygiadau? (Cytuno’n gryf/Cytuno/Dim Barn/Anghytuno/Anghytuno’n gryf/Ddim yn 
berthnasol) 
 

• Erbyn hyn mae gen i fwy o eitemau wedi eu hatgyweirio yn hytrach na fy mod 
wedi prynu rhai newydd 

• Erbyn hyn rwy’n atgyweirio mwy o eitemau fy hun yn hytrach na phrynu rhai 
newydd 

• Rwy’n prynu llai o gynnyrch newydd gan fy mod yn eu hatgyweirio yn lle hynny 

• Rwy’n prynu llai o gynnyrch newydd gan fy mod yn eu prynu’n ail-law 

• Rwy'n fwy tebygol o fenthyg eitemau yn hytrach na’u prynu (e.e. drwy Lyfrgell 
Pethau). 

• Rwy'n annog eraill (ffrindiau, teulu) i atgyweirio, benthyg neu brynu eitemau’n 
ail-law. 

• Rwyf wedi ennill sgiliau neu hyder sy’n fy helpu i adnewyddu eitemau neu 
ymestyn eu hoes. 

• Rwyf wedi cwrdd â phobl newydd yn fy nghymuned drwy wasanaethau 
atgyweirio ac ailddefnyddio. 

• Rwyf wedi rhannu sgiliau, gwybodaeth, neu hobïau gydag eraill drwy 
wasanaethau atgyweirio ac ailddefnyddio.. 
 

14. Ydych chi wedi profi unrhyw heriau wrth gyrchu neu ddefnyddio gwasanaethau 
atgyweirio ac ailddefnyddio? Dewiswch bob un sy'n berthnasol.  

• Mae’r lleoliad yn rhy bell i ffwrdd 

• Nid yw fy ngwasanaeth agosaf yn hygyrch i gerdded ato na chan ddefnyddio 
trafnidiaeth gyhoeddus 

• Nid wyf yn gallu gyrru i leoliad   

• Nid wyf yn gwybod lle mae fy ngwasanaeth atgyweirio ac ailddefnyddio agosaf 

• Dyw’r oriau agor ddim yn cyd-fynd gyda fy amserlen 

• Weithiau mae’n gynt neu’n fwy cyfleus i brynu’n newydd yn lle hynny 

• Nid wyf yn sicr ynghylch ansawdd neu ddibynadwyedd eitemau wedi’u 
hatgyweirio/benthyg 

• Mae yna amserau aros hir o ran atgyweirio neu fenthyg 

• Rwyf wedi wynebu stigma neu ganfyddiadau negyddol yn gysylltiedig â 
defnyddio eitemau’n ail-law neu wedi’u hatgyweirio 

• Arall (nodwch os gwelwch yn dda) 

• Dim heriau - rwy’n eu cael yn hawdd i’w cyrchu a’u defnyddio 

Allwch chi ddisgrifio sut, os o gwbl, rydych wedi goresgyn yr her/heriau yma neu beth 
ellid ei wneud?: 

15. A fyddai unrhyw beth yn eich annog chi neu eich cymuned ehangach i ddefnyddio 
RRAau yn fwy aml? Er enghraifft, mwy o hyrwyddo gweithgareddau, oriau agor 
hirach, mwy o leoliadau. 
 
Mae croeso i chi rannu eich meddyliau gan ddefnyddio’r blwch sylwadau isod.  
 



 

 

16. Oes yna unrhyw wasanaethau atgyweirio, ailddefnyddio neu fenthyg rydych chi 
wedi’u defnyddio sydd heb eu cynnwys yn yr arolwg? Os oes, dywedwch amdanynt 
wrthym a’ch profiadau:  
Adran 4: Camau dilynol: 

17.Ydych chi’n awyddus i gael sgwrs ddilynol er mwyn trafod eich ymatebion mewn mwy 
o fanylder? 

• Ydw 

• Nac ydw 

18. Os ydych chi, darparwch eich manylion cyswllt isod os gwelwch yn dda: 

• Enw: 

• E-bost: 

• Rhif Ffôn: 

  



 

 

6.2 Atodiad B – Arolwg YouGov 

1.  Cyn cymryd yr arolwg hwn, pa fath o wasanaethau cymunedol, os o gwbl, ydych 

wedi clywed amdanynt? (Dewiswch bob un sy’n berthnasol) 

• Caffi Trwsio  

• Llyfrgell Pethau/ Benthyg (e.e.benthyca offer/ eitem) 

• Hwb Ailddefnyddio neu siop er mwyn rhoi neu brynu eitemau ail-law 

• Gofod Gwneud / Gweithdy Atgyweirio Cymunedol  

• Dim un o’r rhain  

• Ddim yn gwybod  

  

2. Pa fathau o wasanaethau cymunedol o’r canlynol sydd ar gael yn eich ardal leol, os o 

gwbl? (Dewiswch bob un sy’n berthnasol) 

• Caffi Trwsio  

• Llyfrgell Pethau/ Benthyg (e.e.benthyca offer/ eitem) 

• Hwb Ailddefnyddio neu siop er mwyn rhoi neu brynu eitemau ail-law 

• Gofod Gwneud / Gweithdy Atgyweirio Cymunedol  

• Dim un o’r rhain  

• Ddim yn gwybod  

 

3.  Pa fathau o wasanaethau cymunedol o’r canlynol ydych chi wedi eu defnyddio yn yr 

12 mis diwethaf (ers Mai 2024) (Dewiswch bob un sy’n berthnasol) 

• Caffi Trwsio  

• Llyfrgell Pethau/ Benthyg (e.e.benthyg offer/ eitem) 

• Hwb Ailddefnyddio neu siop er mwyn rhoi neu brynu eitemau ail-law 

• Gofod Gwneud / Gweithdy Atgyweirio Cymunedol  

• Dim un o’r rhain  

• Ddim yn gwybod  

 

4. Pa rhai o’r canlynol oedd y rhesymau i chi ddefnyddio’r gwasanaeth cymunedol hwn, 

os o gwbl? (Dewiswch bob un sy’n berthnasol) 

• I arbed arian 

• I leihai gwastraff 

• I leihau allyriadau nwyon tŷ gwydr  

• I gael mynediad at eitemau yr oedd eu hangen arnaf dros dro yn unig 

• I drwsio eitem torri nad oeddwn am i waredu 

• I gefnogi menter gymunedol neu leol  

• Arall  

 

5. Pa fathau o eitemau o’r canlynol ydych chi, os o gwbl, wedi trwsio, benthyg neu 

brynu’n ail-law drwy’r gwasanaeth hwn? (Dewiswch bob un sy’n berthnasol) 

• Offer trydanol mawr  

• Offer trydanol bach 



 

 

• Offer a chyfarpar DIY 

• Dillad a thecstilau  

• Teganau neu eitemau hamdden 

• Dodrefn mawr  

• Dodrefn bach  

• Bric-a-brac  

• Arall  

 

6. Fe wnaethoch chi nodi nad ydych chi wedi defnyddio unrhyw un o’r gwasanaethau 

cymunedol a restrwyd yn ystod y 12 mis diwethaf. Pa rai o’r canlynol, os o gwbl, 

oedd y rhesymau pam nad ydych wedi eu defnyddio? (Dewiswch bob un sy’n 

berthnasol) 

• Dydw i ddim yn gwybod ble maen nhw  

• Dydw i ddim yn siŵr beth maen nhw’n ei gynnig  

• Nid oes un yn agos ataf i  

• Mae’n well gen i brynu newydd  

• Nid oes aranaf angen y gwasanaethau hyn 

• Rwy’n pryderu am ansawdd neu ddibynadwyedd 

• Dydw I ddim wedi clywed am y gwasanaethau hyn  

• Arall [agored] nodwch os gwelwch yn dda:  

• Dydw I ddim yn gwybod 

 

7. Dychmygwch fod gwasanaeth cymunedol Newydd (e.e. Caffi Trwsio, Llyfrgell 

Pethau/ Benthyg (e.e. benthyg offer neu eitemau), Siop Ailddefnyddio ar gyfer prynu 

neu gyfrannu eitemau ail law, Mannau creu neu weithdy cymunedol) ar fin agor 

gerllaw i chi. Pa mor debygol, os o gwbl, y byddech chi’n eu defnyddio? 

• Yn debygol iawn 

• Yn eithaf tebygol  

• Nid yn debygol iawn  

• Dim o gwbl yn debygol  

• Dydw i ddim yn gwybod  

 

8. Dychmygwch fod gwasanaeth cymunedol Newydd (e.e. Caffi Trwsio, Llyfrgell 

Pethau/ Benthyg (e.e. benthyg offer neu eitemau), Siop Ailddefnyddio ar gyfer prynu 

neu gyfrannu eitemau ail law, Mannau creu neu weithdy cymunedol) ar fin agor 

gerllaw i chi. Pa un o’r lleoliadau canlynol, os o gwbl, fyddech chi’n fwyaf tebygol o’u 

defnyddio i gael mynediad at y gwasanaeth? (Dewiswch bob un sy’n berthnasol) 

  

• Stryd fawr/ canol tref  

• Fel rhan o Ganolfan Ailgylchu Gwastraff Cartrefi  



 

 

• O fewn parc manwerthu  

• Ger archfarchnad  

• Cyfleuster symudol  

• Arall [agored] nodwch os gwelwch yn dda  

• Dydw i ddim yn gwybod 

 

9. Pa mor hawdd neu anodd, os o gwbl, yw trwsio neu atgyweirio eitem sydd wedi torri 

(e.e. offer trydanol, dodrefn, dillad) yn eich ardal?  

• Yn hawdd iawn  

• Yn eithaf hawdd  

• Yn eithaf anodd  

• Yn anodd iawn  

• Dim yn gwybod/ ddim yn siŵr 

 

10. I ba raddau ydych chi’n cytuno neu’n anghytuno â’r datganiad canlynol? Dylai pobl yn 

fy ardal gael eu cefnogi i drwsio ac ail-ddefnyddio mwy, yn hytrach na gwaredu 

pethau.  

• Cytuno’n gryf  

• Cytuno  

• Dim barn  

• Anghytuno  

• Anghytuno’n gryf  

• Ddim yn gwybod  

 

11. Pa rai o’r canlynol, os o gwbl, a fyddai’n gwneud hi’n haws neu’n fwy deniadol i bobl 

drwsio, ail-ddefnyddio neu fenthyg eitemau yn hytrach na phrynu newydd? 

(Dewiswch bob un sy’n berthnasol) 

• Gwasanaethau mwy gweladwy a hygyrch  

• Gwybodaeth clirach am yr hyn sy ar gael  

• Costau is neu opsiynau trwsio/ benthyg am ddim  

• Gwasanaethau trwsio o ansawdd gwell neu ymddiriedadwy  

• Ymgyrchoedd addysgol neu hybu ymwybyddiaeth  

• Nid oes dim a fyddai’n gwneud gwahaniaeth  

• Oriau agor gwell  

• Arall [agored] nodwch os gwelwch yn dda  

• Dim yn gwybod/ ddim yn siŵr 

 

 



 

 

6.3 Atodiad C – Nodau a chwestiynau ymchwil 

Amlinellodd Llywodraeth Cymru’r nodau a’r cwestiynau ymchwil canlynol: 

• A1: Deall effeithiolrwydd o ran cost mewn perthynas â chyllid yr economi gylchol ar 

gyfer gweithgareddau atgyweirio ac ailddefnyddio yn erbyn disgwyliadau Llywodraeth 

Cymru 

o C1: Faint o weithgareddau atgyweirio ac ailddefnyddio sydd ar agor o hyd? 

o C2: Beth yw'r costau ariannol i Lywodraeth Cymru wrth gyflawni'r 

gweithgareddau atgyweirio ac ailddefnyddio hyn?  

o C3: Beth yw'r buddion ariannol a'r arbedion i Lywodraeth Cymru o 

weithgareddau atgyweirio ac ailddefnyddio?   

o C4: A yw'r buddion yn drech na’r costau?  

•  A2: Deall maint cyfraniadau cymdeithasol sy'n dod i'r amlwg o weithgareddau 

atgyweirio ac ailddefnyddio i ddefnyddwyr a'r ardal gyfagos:   

o C5: Beth yw'r cyfraniadau cymdeithasol sy'n dod i'r amlwg (mae enghreifftiau 

posibl yn cynnwys buddion cymunedol sy'n dod i'r amlwg fel rhagor o fannau 

'cynnes', cyfleoedd ar gyfer rhyngweithio cymdeithasol) i ddefnyddwyr a'r 

gymuned ehangach o weithgareddau atgyweirio ac ailddefnyddio?  

o C6: Sut gellid mesur cyfraniad cymdeithasol sy'n dod i'r amlwg 

gweithgareddau atgyweirio ac ailddefnyddio ar gyfer gwerthusiadau yn y 

dyfodol?  

o C7: Pa mor arwyddocaol yw’r cyfraniadau cymdeithasol sy'n dod i'r amlwg gan 

weithgareddau atgyweirio ac ailddefnyddio i ddefnyddwyr?  

• A3: Deall ffactorau sy'n dylanwadu ar ba mor gynaliadwy yn ariannol y mae'r 

gweithgareddau atgyweirio ac ailddefnyddio wedi bod:  

o C8: Beth yw'r modelau busnes presennol (gan gynnwys y math o gyllid a 

ddefnyddir) ar gyfer gweithgareddau atgyweirio ac ailddefnyddio?  

o C9: Pa fodelau busnes sy’n fwy neu lai cymwys o ran cynnal gweithgareddau 

atgyweirio ac ailddefnyddio a pham?  

• A4: Archwilio unrhyw wahaniaethau mewn canlyniadau yn ôl lleoliad y 

gweithgareddau atgyweirio ac ailddefnyddio (daearyddiaeth, trefol/gwledig, canolfan 

ailgylchu / canol trefi / arall)  



 

 

o C10: Sut mae lleoliad y gweithgareddau atgyweirio ac ailddefnyddio yn 

dylanwadu ar eu heffeithiolrwydd?   

• A5: Deall safbwyntiau ac ymddygiadau cyffredinol y rheini sy'n ymwneud â 

gweithgareddau atgyweirio ac ailddefnyddio:  

o C11: Pwy sy'n defnyddio gweithgareddau atgyweirio ac ailddefnyddio? Yn 

benodol:  

▪ A ydyn nhw eisoes yn ailgylchu neu'n ailddefnyddio eitemau yn 

gyffredinol?  

▪ A ydyn nhw'n mynd i’r lleoedd hyn sawl gwaith neu a ydyn nhw'n mynd 

am eitemau penodol yn unig / yn mynd unwaith yn unig? 

▪ Beth fyddent wedi'i wneud ag eitemau pe na byddent wedi mynd i safle 

gweithgareddau atgyweirio ac ailddefnyddio? 

▪ A fyddent wedi prynu eitemau ail-law beth bynnag (yn berthnasol i 

lyfrgell pethau)? 

• A6: Deall ymwybyddiaeth y cyhoedd yn gyffredinol o weithgareddau atgyweirio ac 

ailddefnyddio yn eu hardal:  

o C12: Pa mor ymwybodol yw'r cyhoedd yn gyffredinol o unrhyw weithgareddau 

atgyweirio ac ailddefnyddio yn eu hardal?  

o C13: Sut mae ymwybyddiaeth gyffredinol y cyhoedd mewn ardaloedd lle nad 

oes unrhyw weithgareddau atgyweirio ac ailddefnyddio yn yr ardal leol?  

• A7: Deall y rhwystrau i fynd i weithgareddau atgyweirio ac ailddefnyddio: 

o C14: A oes unrhyw rwystrau i bobl fynd i weithgareddau atgyweirio ac 

ailddefnyddio a sut y gallai'r rhai sy'n eu cyflwyno leihau'r rhain? 

